
IRITZIA

NIRE TXANDA

Maitetxu Leonisekin solasean
Ezintasuna gai hartuta, Maitetxu Leonis beratarra izan zen 
TTIPI-TTAPA aldizkariko protagonistetako bat duela 10 urte. 
Esperientziak elkarbanatu eta elkarrekin lan egiteko talde sor-
tu zuten Bortzirietan, eta gurasoak eta profesionalak hilabetean 
behin biltzea zen asmoa taldean «ezintasunaz naturaltasunez 
hitz egiteko» bidea irekitzeko. Taldeaz mintzatu zen Leonis, eta 
baita ezintasun bat duen haur baten ama bezala izandako 
sentipenez: «Lehenengo pausoak familiek eman behar ditugu-
la uste dut. Ez dugu ezkutatu edo lotsatu behar. Batez ere, gi-
zartean dauden aurreiritziak desagertarazi behar dira. Normal-
tasuna eskatzen dugu, jaso dezakegun babesik hoberena gizar-
teak ulertzea da, desberdintasun eta errukirik gabe».

2013-06-13 · TTIPI-TTAPA · 592 zk.

ANE
TABERNA
IRAKASLEA

Haira Aizpurua Ibargarai 
saratarrak irabazi du Euskal 
Herriko Eskolarteko 
Bertsolari Txapelketa 
bigarrenez. Aitzinetik, 
Iparraldeko eskolartekoa ere 
irabazi du laugarrenez.

HAIRA
AIZPURUA
BERTSOLARIA

NABARMENTZEKOAK

GIBELERA BEGIRA

Ostempo Nuna

MAIDER IANTZI GOIENETXE

Ekintza bitxi bat egin dute Hendaian: hemendik 500 urtera 
aditua izanen den soinu kapsula bat urperatu dute Bidasoan. 
Binilo bat du barnean, gaurko biztanleek etorkizunekoei 
zuzendutako mezuak biltzen dituena. Ander Fernandez eta 
Imanol Espinazo artistek jende xehearen hitzak eta errateko 
moduak grabatu, eta itsas hondoan utzi dituzte, bake-
bakean, altxor baten gisan, bi xede dituelako egitasmoak: 
erraten uztea, eta errandakoa ongi gordetzea.

Ostempo Nuna deitzen da; 
Etorkizuna Orain, esperantoan. 
Ezagutzera gonbidatzen 
zaituztet, baita proiektuaren 
parte den eta Hendaiako tren 
geltokian dagoen Borderline 
Fabrika bisitatzera ere. 
Ostemponuna.comen paratu 
dituzte mezu guziak. Bost urte barru webgunea ezabatuko 
dute, eta urpean bakarrik geldituko da gure aztarna.

Nork eta nola aurkituko du? Ezin izanen dugu jakin, eta 
gogoetak berak gure izaera efimeroaren amildegiaren 
aitzinean paratzen gaitu.

«BOST URTE 
BARRU URPEAN 
GELDITUKO DA 
GURE AZTARNA»

Garai bateko ikazkinen 
bizimodua eta Zahagi 
dantzaren jatorria hizpide 
hartuta, Ni ez naiz zomorroa 
ipuina idatzi du Ane 
Taberna Etxeberria 
goizuetarrak.

Hamsterra gurpilean biraka

Denbora gehiago izatea gustatuko litzaidake, albokoak eta 
maite ditudanak kalitatez zaintzeko, baina errutinaren 
berehalakotasunak ezinezko egiten du. Berriki irakurri dudan 
txio bat bertzerik ez da, baina nork ez du sentsazio hori izan 
noizbait? Lanak, bilerak, gibelera ezinak diren hitzorduak… 
beti zerbaitetan ari behar, gurpilak martxan segi dezan.

EZPALA

AITOR AROTZENA ALBIZU

KOLABORAZIOAK

Zein dago lotuago?

Asteburu honetan osatuko dira herriko etxeak Hego Euskal 
Herrian. Nafarroa Garaian, Euskararen Legeak eremu euskaldun 
izendatzen duen partean EH Bildu izanen da nagusi: 64 
udalerritatik 26tan irabazi ditu hauteskundeak. Nafarroako 
Parlamentuan ordezkaritza duten alderdietatik soilik bertze 
batek, Geroa Baik, lortu du eremu euskalduneko udalerriren 
batean irabaztea. Bertze 25etan herrietako plataformak 
nagusitu dira, eta hamabitan ez da zerrenda bakar bat ere 
aurkeztu. Herriko etxeen mapa horretan, bertze behin, hutsune 
handi bat dago: alderdi espainolistena. 

Izan ere, aitzineko hauteskundeetatik azkartzen ari da joera 
bat: eremu euskalduna erraten zaionak gero eta argiago ematen 
die bizkarra alderdi espainolistei. Hasteko, ez dute alkatetza 
bakar bat ere ez. Bertze adibide nabarmen bat: azken lau urteo- 
tan Nafarroan agindu duen alderdiak, Espainiako Alderdi Sozia- 
listaren adarrak, zinegotzi bakarra atera du 64 udalerritan, eta 
zerrendak hiruzpalautan baino ez ditu aurkeztu. Tradizionalki, 
eremuan espainolismoaren ordezkari nagusia eskuin neofran-
kista izan da, baina bistan da garai hobeak ezagutu dituela. 
UPNk azkenekoz 2011n lortu zuen udalerriren batean zerrenda 
bozkatuena izatea; eremu euskaldunean izan duen indargu-
neetako batean izan zen, Baztanen: 1.524 boto (% 33,92) eta 

bortz zinegotzi lortu zituen  
–orain, 459 (% 11,65) eta zine- 
gotzi bakarra–. UPNk eta PPk 
64 udalerritatik zazpitan ba- 
karrik izanen dute ordezkari-
tza, eta, gainera, alderdi mino- 
ritarioak izanen dira. Nolabai- 
teko arrakasta izan duen indar 

espainolista bakarra Zurekin Nafarroa koalizioa izan da, Bazta- 
nen bigarren izan baita, eta gobernagarritasunerako giltza baitu. 

Egiari zor, herriko etxeetarako hauteskundeetan hautagaiak 
zuzenean ezagutzeak eragin handia izaten du, eta, horrez gain, 
alderdietatik aparte aurkezten diren plataformen izaera 
ideologikoa hagitz ezberdina izan ohi da herriz herri. Segur aski, 
Nafarroako Parlamenturakoek erakusten dute hobeki herrietako 
joera ideologikoak zein diren, eta, horietan, espainolismoaren 
presentzia handiagoa izaten da. Baina hor ere gibelera egiten ari 
da. 2011n hamahiru udalerritan irabazi zuen alderdi 
espainolista batek (UPNk); 2015ean, zazpira jaitsi zen kopurua 
(UPN, berriz); 2019an, eskuina Navarra Suman elkartuta, 
zortzira igo zuten, eta banatu ondotik, aurten hirutan baino ez 
da izan bozkatuena alderdi espainolista bat (UPN).     

Bai espainolismotik, baina baita euskaltzaletasunetik ere, beti 
nabarmendu izan da alderdi euskaltzaleek zer-nolako zailtasu-
nak dituzten Nafarroako eskualde erdaldunduetan. Baina azken 
hauteskundeetan euskaltzaleek gero eta gehiagotan lortu dute 
ordezkaritza udalerri erdaldunduetan, gero eta alkatetza 
gehiago irabazi dituzte, eta zenbaitetan EH Bilduk eta Geroa 
Baik elkarrekin gehiengo osoa ere lortu dute. Ez da hori alderdi 
espainolisten joera udalerririk euskaldunenetan, eta ez da behar 
bezain bertze oroitarazten. Zein ote da, orduan, Nafarroa Garai 
osoko errealitatearekin lotuagoa dagoena?

MIKEL RODRIGUEZ LANDA

«HERRIKO ETXEEN 
MAPAN HUTSUNE 
BAT DAGO: ALDERDI 
ESPAINOLISTENA»

Ez dadin mundua txikitu

Yasnaya Elena Aguilar Gilek Ää: manifiestos sobre la 
diversidad lingüística liburuaren edizio berria aurkeztu du 
berriki Euskal Herrian eta ekitaldian eman zuen hitzaldi 
mamitsutik bortz titular ekarri nahi dizkizuet, zuengan ere 
piztu dadin liburua irakurtzeko grina.

Lehenik eta behin, markoa argi utzi zuen: Mexikon 12 
hizkuntza familia daude eta indoeuroparra den hizkuntza 
bakarra da hegemonikoa, koloniak inposatutakoa. Gero, 
gogora ekarri zuen Mexikoko estatua sortu zenean 
populazioaren % 70 hizkuntza indigena bateko hiztuna zela 
eta, aldiz, gaur egun % 6,1. Beraz, kolonialismoaz gain, 
estatuari leporatzeko franko zuen hizkuntza zapalkuntzari 
dagokionez. Erran zuen: «Estatuarentzat arras garestia (izan) 
da errealitate eleaniztunaren kontra borrokatzea. Galdetu 
Mexikoko Estatuari, sortu zenetik, zenbat diru inbertitu duen 
gaztelaniadun elebakarrak sortzeko». 

Bigarren titularra: «Hiztunek giza eskubideak gorpuzten 
dituzten bezala, hizkuntza eskubideak dira giza eskubideen 
hari eroale. Gure testuinguruan ezin da demokraziaz aritu 
elebakartasunetik». Izan ere, hizkuntza zapalkuntzaz gain, 
bertzelako hegemonia eta indarkerien gurutzaketa edo 
nahasketa da hiztunok etengabe gorpuzten duguna. Horri 

bueltaka ari ginelarik zazpi 
hitz bota zizkigun: «mundu 
justuago bat ezin da 
elebakarra izan».

Segidan, etorkizuna izan 
zuen hizpide. Bere ustez, 
«hizkuntza aniztasuna 
galtzen jarraitzen badugu 

gizakiaren mundu ikuskera geroz eta murritzagoa izanen 
da». Hau da, munduari begiratzeko, mundua ulertzeko eta, 
funtsean, munduan egon eta izateko moduak galdu ahala 
pobreagoak izanen gara gizakiok, ikuspegi geroz eta 
hertsiagoa izanen dugulako. Beraz, mundua, literal zein 
metaforikoki, txikituko dugu. 

Mixe hizkuntzaren biziberritze lanetan gogotsu ari direla 
nabaria zen, dantzan dituztela esku eta buruak, mugak 
muga. Nola egiten ari diren galdetu eta oinarrizko hiru 
baldintza aipatu zituen: «hizkuntzaren biziberritzea 
lurraldearen defentsarekin lotzea, hiztuna ez den 
jendearekin aliantza sendoak egitea eta komunitate lana 
(estatu egituretatik kanpokoa) indartzea». 

Bukatzeko, itxaropena eta borroka ezinbertzean lotu zituen 
Yasnaya Elena Aguilar Gilek: «Herri indigenetan baditugu 
egungo hainbat krisiri aurre egiteko gakoak: adibidez, 
gizakiak naturaren parte izatea (elikadura, osasungintza edo 
sinesmenei dagokienez, bertzeak bertze) edo 
mendebaldekoak ez diren familia ereduei, alegia eredu 
kolektiboagoei, eustea».

MAIALEN SOBRINO LOPEZ

«IZATEKO MODUAK 
GALDU AHALA 
POBREAGO IZANEN 
GARA GIZAKIAK»

Nola definituko zenuke zeure 
burua?
16 urteko neska alaia naizela 
esanen nuke.
Zein dira zure zaletasunak?
Trikitixa jotzea, lagunekin 
egotea, musika entzutea… 
gustatzen zait gehien.
Zer gustatuko litzaizuke ikastea?
4. DBH bukatzear nago Do-
neztebeko institutuan, eta 
etorkizun hurbilera begira, 
batxilergoa egin behar dut 
Lekarozen. Gerora begira, 
Euskal Ikasketak egin nahi 
ditut.
Herriko festak izanen dituzue 
laster. Festazalea zara?
Aurtengo festetan ikasbidaian 
egonen naizen arren, festak 
iristear daudenean herrian 
giro berezia sumatzen da eta 
hori gozatzeko modua izanen 

dut, beraz horretarako gogo-
tsu nago. Herriko festak asko 
gustatzen zaizkit, egun horie-
tan herri guztia batzen baika-
ra.
Zein da txikitatik duzun lehen 
oroitzapena festetan?
5-6 urte nituela, nire pandero 
txikia hartuta plazara jotzera 
ateratzen nintzenean, trikiti-
lari eta panderojoleekin bate-
ra.
Gaur egun zein dira gehien gus-
tatzen zaizkizun eguna eta jar-
duera?
San Juan eguna, jarduera 
gehien duen eguna delako eta 
familia eta lagun guztiak batzen 
garelako. Jarduera bat auke-
ratzekotan, herri bazkarian 
sortzen den giroa asko gusta-
tzen zait.
Trikitixa jotzen duzu, ezta?

Bai, 9 urte nituenetik jotzen 
dut trikitixa, hau da, duela 7 
urte. 4 urtetatik 8 urtetara 
pandereta jotzen aritu nin-
tzen.
Herriko festetan jotzen duzu?
Hasieran lagunen afari eta 
bazkarietan jotzen nuen ba-
karrik, baina azken urteetan 
herri bazkarian jotzera ani-
matu naiz. Oso modu ona da 
herria dantzan jartzeko eta 
trikitixak edo beste edozein 
musika tresnak giro polita 
sortzen du.

Zerk egiten ditu berezi Saldiasko 
festak?
Herri bakoitzak du bere xarma, 
baina berezia da Saldiasko 
festetan herriko eta ondoko 
herrietako gazteak nola biltzen 
garen ikustea.
Zure asmoak epe motzera?
4. DBH bukatzea, eta ondoren 
uda disfrutatzea.
Eta epe luzera?
Ez dut helburu zehatzik, la-
gunez eta familiaz disfrutatu 
nahi dut eta ikasketekin ja-
rraitu.

AINARA OTXANDORENA ARTZE SALDIASKO GAZTEA

«Saldiasko 
festetan herri 
guztia batzen da»

11 GALDERA LABUR

Makropoligono eolikoak 
kanpora!

IRANTZU PIQUERO ETA MATTHIAS KRÜGER
EOLIKARIKEZ@MAILBOX.ORG 

-Iruzurra dira. Euren irabaziak 
dirulaguntzetatik heltzen dira.

-Gure subiranotasunaren aurkako 
erasoa dira. Gure paisaia suntsitzen 
dute, industrializatu egiten dute eta 
euren aberasten dira. Gobernuekin 
egiten dituzten kudeaketak herritarron 
bizkar egiten dituzte.

-Gaixotu egiten gaituzte. Infrasoinuen, 
bibrazioen, soinuen eta bertzelako 
erradiazioen bitartez, osasunean kalte 
larriak eragiten dituzte: insomnioa, 
antsietatea, migrainak, soinu (pitido) 
kronikoak, hipertentsioa, takikardiak eta 
palpitazioak.

-Fauna eta flora suntsitzen dute. 
Hegaztiak, saguzarrak, intsektuak… 
Zizareak desagertu egiten dira. Aziendak 
jatekorik gabe gelditzen dira, eta 
portaeran aldaketak izaten dituzte. Ehiza 
ere arrunt murriztua geldituko da. 

-Gure ura kentzen digute. Gure 
iturburuak eraldatzen ahal dituzte. 
Eraikuntzan erabiltzen dituzten 
produktu toxikoek edaten dugun ura 
kutsatzen ahal dute. 

-Herriak pobretzen dituzte kanpoko 
enpresek eta politikariek (berdin du 
zein alderditakoak) irabaziak hartzen 
dituzten bitartean. Landa eremua gero 
eta gehiago husten da. Gure ondasunak 
gainbeheran paratzen dituzte, ezin saldu 
bihurtzeraino. Turismoa uxatzen dute.

-Tranpa dira. Lana sortzen dutela 
erraten digute, baina ez da egia. Langa-
bezia sortzen dute. Sortzen duten lana 
aldi baterako da eta gu guztion biziaren 
eta osasunaren kontura sortzen dute.

-Ez dira ez berriztagarriak, ez 
berdeak. Turbina bat eraikitzeko eta 
muntatzeko lehengai aunitz erabiltzen 
dituzte, horretarako bertze lurrak eta 
jendea esplotatuz. Ezin dira birziklatu.

-Ez dute CO2aren emisioa murrizten 
eta berotze globala eragiten dute. Krisi 

energetikoari erantzuteko bidea direla 
saltzen digute, baina arazoaren parte 
dira; 5Ga, kotxe elektrikoa eta 
etengabeko gerrak bezala. Kapitalismoa 
ez da bateragarria planetako bizitzarekin. 
Nahitaezkoa da paradigma aldatzea eta 
herrialde aberatsetan energia eta 
baliabide naturalen kontsumoa masiboki 
murriztea. Eta hori nola egin erabakitzea 
gure esku egon behar du. 

Zuekin egiten jarraituko dugu

LADIS SATRUSTEGI, DABID ANAUT, FERNANDO 
ANBUSTEGI, ARANTXA ARREGI, AITOR ELEXPURU, 
AMETS INDA, JABIER BEREAU ETA UNAI MIRANDA
EH BILDUKO ALKATEGAIAK

Oraingoan zuri zuzentzen gatzaizkizu, 
bide honetan ezinbestekoa zaren herritar 
horri. Zuek zarete gure herriak bizi-
bizirik mantentzen dituzuenak. Zuek 
zarete gure herrien arnas eta akuilu. Eta, 
horregatik, eskerrik asko bihotz-bihotzez 
emandako babes eta bultzadagatik.

Ez da erraza izan EH Bilduko alkategai 
izateko konpromisoa hartzea, gure 
herrietako udaletan jarduteko ardura 
hartzea urrats handia baita. Baina 
maiatzaren 28an herriz herri lortutako 
emaitza ikusgarriak gure erabakia 
berretsi eta indartu egiten du. Gure 
herrietako herritarron bizitzak hobetze 
bidean gure onena ematea, alegia. 
Herritarren zerbitzura jardutea, herritik 
eta herriarentzat lema errealitate eginez. 
Egunerokoan elkarlanean ekinez. Eta, 
nola ez, denentzat bizigarriagoa den 
herri bat eraikitzen jarraitzea, babesa 
eman diguzuenontzat eta oraingoan 
babesa eman ez diguzuon guztiontzat.

Jakin badakigu gure herrietan bizi 
duinak garatu ahal izateko hamaika 
erronka ditugula. Izan lanpostu duinak 
sortzeari begira, izan etxebizitzarako 
sarbidea eskuragarri egiteari begira, izan 
aurrean dugun krisi ekosozialagatik, izan 
herri euskaldunago bat sortzeari begira, 
edota izan pertsonak erdigunean izanen 
dituen zaintza ekosistema eraikitzen 
jarraitzeari begira.

Eta bide hau, ezinbestean, zuekin egin 
beharko dugu, elkarlanean eta 
auzolanean, herritik eta herriarentzat. 
Ekainaren 17an udal talde berrietako 
kideok gure ardurak hartzen ditugunetik 
aurrera, beraz, hauxe bera izanen da 
gure bidea.

Amaitzeko, ezin aipatu gabe utzi, 
maiatzaren 28an bezala, uztailaren 23an 
ere aukera garrantzitsua dugula hemen 
eta oro har Nafarroan bestelako herri bat 
badela ozen adierazteko. Norabide 
horretan, egin berri dugun bezala, 
uztailaren 23an berriz ere eginen dugu 
eta gure egunerokoan zuekin batera 
egiten jarraituko dugu.

IRAKURLEAK MINTZO

ELAIA MINDEGIA ARANBURU 
LESAKAKO BERTSOLARIA
BAZTAN-BIDASOKO BERTSOPAPER
LEHIAKETAN A MAILAN 2. SARIA

Baztan-Bidasoa
Doinua: Txuriko

BOTA BERTSOA

Baztan-Bidasoak ttu 

erreka garbiak

erreka inguruetan 

zaldi eta ardiak. 

Aspaldi egoten ziren 

milaka idiak 

politak diren herri 

ttiki ta haundiak.

AITOR AROTZENA DONEZTEBE
Hamazazpi urterekin Portland 
San Antonio taldeko harrobi-
ko taldera joan zen. Bi urte eta 
erdi beranduago, lehen aldiz 
Anaitasunan aritu zen, utzita, 
Ohorezko B mailan. Urte eta 
erdi beranduago berriz ere 
San Antoniora itzuli zen, lehen 
taldean aritzeko. Bi urte eman 
zituen San Antonion eta berriz 
ere Anaitasunara itzuli zen, 
hiru urtez Asobal ligan aritze-
ko. Orduan hasi zuen Alema-
niako ibilbidea, Bundesligako 
bigarren mailan, bi urtez HG 
Saarlouis taldean eta bat ThSV 
Eisenach taldean. 2018-19 
denboralditik honat berriz 
Anaitasunarekin aritu da. De-
nera, 300 bat partida jokatu 

ditu Meokik Asobal ligan. Ha-
mabi denboralditan 400 bat 
gol egin ditu. Alemanian 67 
partida jokatu zituen HG Saar-
louis taldean (175 gol) eta 30 
partida ThSV Eisenach taldean 
(49 gol).
Maiatzaren 27an zure azken par-
tida Iruñean Anaitasunan. Ome-
naldia, oroigarriak… Hainbertze 
emozioren ondotik, zer gorpu-
tzaldi gelditu zaizu? 
Denetik pixko bat. Egun arron-
tean polita izan zen eta dena 
perfekto atera zen. Irabazi 
genuen eta Asobal ligan ariko 
da Anaitasuna bertze denbo-
raldi batez. Hori lasaitu handia 
izan da guretzat, denboraldi 
gogorra izaten ari zelako. Nik 
pertsonalki banekien eskuba-

loia utzi behar nuela eta taldea 
Asobalen utzi nahi nuen. Hori 
helburu garrantzitsua zen ni-
retzat, hainbertze urteren eta 
gero, erretiratzen naizen urtean 
ongi akitu nahi nuen, ez da 
berdina taldea jautsi ondotik 
uztea edo goi mailan utzita 
uztea. Kirol helburua beteta, 
niretzat egun arras polita izan 
zen, arrontean hunkitua bu-
katu nuen, kristoren jende pila 
etorri zen, Errekako jendea, 
kuadrillakoak, familia guztia, 
unibertsitateko lagun aunitz… 
Egun ederra izan zen eta orain, 
oroitzen naizenean, irribarre-
txo hori ateratzen zait.
Ibilbide luzea izan duzu eskuba-
loian… Zer azpimarratuko ze-
nuke? Zer eman dizu eskubaloiak 

eta zuk zer eman diozu eskuba-
loiari?
Niri eskubaloiak gauza aunitz 
eman dizkit, aunitz-aunitz. 
Ttikitatik, Errekan hasi nin-
tzenetik, ordu aunitz eman 
genituen, kristoren anbientea 
genuen eta aunitz disfrutatu 
nuen. Guretzat garrantzitsuak 
izan ziren garaipenak izan 
genituen eta horietaz aunitz 
oroitzen naiz eta oroitzapen 
politak dira. Gero, profesio-
naletan, jende pila bat ezagu-
tu dut, esperientzia pila bat 
izan dut, atzerrira joateko 
aukera izan dut, kultura ez-
berdinak ezagutzeko, Europa 
mailako txapelketetan aritze-
ko… Eskubaloiak aunitz eman 
dit eta pertsonalki, nire pen-
tsamendua zabaltzea eragin 
du, lagun aunitz egitea eta 
batez ere, aunitz disfrutatu 
dut. Nire une txarrak ere izan 
ditut, denboraldi txarrak eta 
onak izaten dira, baina hori 
ere alde ona dela iruditzen 
zait. Momentu horiek guztiak 
gestionatzen ikasten duzu. Eta 
nik zer eman diodan eskuba-
loiari? Jokatu duten leku guz-
tietan dena ematen saiatu naiz 
beti eta jendeak pentsatzen 
baldin badu kantxara atera 
naizen guztietan dena eman 
dudala, kontent joanen naiz. 
Jokalari batek momentu ho-
beak eta txarragoak izaten ditu, 
baina dena ematen saiatu naiz 
beti, beti hor egon naiz.
Doneztebetik Iruñera, hiriburuko 
bi talde handitan aritua, Alema-
nian ere hiru urte, berriz buelta… 
Esperientzia ugari. Zein izan da 
zure ibilbideko momenturik one-
na? Eta txarrena?
Kirol arloan, beharbada one-
na Anaitasunarekin Europara 
sailkatu ginen urtea izan zen. 
Urte arras ona izan zen tal-
dearentzat, joko onarekin eta 
emaitzak ere bikainak eta nik 
ere, pertsonalki, urte hartan 
arras ongi jokatu nuen. Txa-
rrena, agian, Alemaniako hi-
rugarren urtea, denboraldi 
hasieratik gauzak okertzen 
hasi ziren eta azkenean kate-
goria galdu genuen. Urte go-
gorra izan zen, etxetik urrun, 

Ibai Meoki Anaitasuna kiroldegiko azken partidan. Asobal ligari eutsita utzi du eskubaloia doneztebarrak. ANAITASUNA

«Jokatu dudan leku 
guztietan dena ematen 
saiatu naiz beti»
IBAI MEOKI ETXEBESTE DONEZTEBEKO ESKUBALOI JOKALARI OHIA

34 urteko jokalari doneztebarrak eskubaloia utzi berri du. Hamar urterekin Errekan hasi eta 
Nafarroako eta Alemaniako hainbat taldetan aritu da eta Helvetia Anaitasunako jokalaria izan da

emaitza kaxkarrak, giroa ez 
zen onena… Hori izan zen 
urterik txarrena, baina hark 
ere bere gauza onak izan zituen. 
Lesio aldetik suerte nahiko 
ona izan dut. Egia da behin 
behatzeko tendoia hautsi nue-
la, ebakuntza egin zidaten eta 
bi hilabetez gelditu nintzen 
eta bertze punbalgiaren bat 
izan dut, haustura ttikiren bat… 
baina orokorrean  ez dut den-
bora luzerako lesio larririk 
izan, suerte hori izan dut.
Gibelera begira, zerbait faltan 
sumatzen duzu?
Europan jokatu dut, Niko Min-
degiaren kontra jokatzeko 
aukera ere izan nuen bera 
Logroñon ari zenean eta ni 
Anaitasunan. Esperientzia 
polita izan zen, Logroñon jo-
katu genuen eta herriko jende 
pila bat hurbildu zen. Uste dut 
partida berdindua zegoela eta 
berak sartu zigula azken gola. 
Bere kontra aritzea espeziala 
izan zen, baina Nikoren kon-
tra aritzen zarenean badakizu 
zer duzun, kalidade izugarria 
du. Normalean bera izaten da 
bere taldeko onena, jokalari 
bikaina da.
Biak probatuak dituzu eta zer 
diferentzia sumatu duzu Espai-
niako Asobal liga eta Alemania-
ko Bundesligaren artean? 
Alemaniakoa fisikoagoa da, 
egia da, baina kulturalki ere 
diferentzia handia bada. Ale-
manian kirol garrantzitsua eta 
ezaguna da eskubaloia, be-
raientzat kasik futbolaren 
tankerakoa eta partida baino 
bizpahiru ordu aitzinetik joa-
ten da jendea kiroldegira, beti 
betea, giro ederra izaten da, 
jaten eta edaten eta partidaren 
ondotik ere… Eskubaloi kul-
tura hori hemen ez dugu hain-
bertze eta Alemanian bai, han 
bizitzen dute. Eta Asobal ligan, 
aldiz, aspaldian Barça da jaun 
eta jabe, ekonomikoki ere alde 
handia du bertze taldeekin. 
Europako eta munduko tal-
derik onena da Barça eta he-
men ez du areriorik. Alde 
horretatik ere, konpetibitate 
gehiago dago Alemanian eta 
pena da hemen gehixeago ez 

izatea. Baina, bertze aldetik, 
Barçaren kontra ari zarenean, 
badakizu munduko onenen 
kontra ari zarela.
Gaztetatik “etxetik” kanpo ibili 
baldin bazara ere, Errekak eta 
Errekazaleek ere ez zaituzte 
atzendu, herrian maite zaituzte-
la erakutsi zuten.  Zer suposatu 
du Errekak zuretzat?
Niretzat harrotasun handia 
da Errekako harrobikoa izatea 
eta herrira etortzen naizen 
aldioro jendeak galdetzen dit 
‘Zer moduz?’, ‘Nola doa gau-
za?’, 'Lehengo egunean ongi 
aritu zinen’… Hori arrontean 
polita da. Errekaren eta Erre-
ka zaleen aldetik beti maitatua 
sentitu izan naiz. Partiduoro 
beti Errekako zaleren bat har-
mailetan ikusi izanak beti 

ilusio berezia egin dit. Nire 
ttikitako oroitzapen onak ditut 
eta profesionaletan ere Do-
neztebek eta Errekak maitatua 
sentitu naiz.
Eta, eskubaloi profesionala utzi-
ta, Errekara bueltatzea burutik 
pasatu zaizu edo zer asmo duzu 
etorkizunerako?
Egia erran oraindik ez dut 
pentsatu eta oraintxe bertan 
egin nahi dudan lehenengo 
gauza atseden hartzea da. 
Denboraldia luzea akitu dugu, 
bukaera arte borrokan eta 
burutik eta fisikoki ere nekatua 
nago eta deskantsatu nahi dut. 
Eskubaloi profesionala aipatu 
dugu, baina posible izan duzu 
eskubaloitik soilik bizitzea edo 
beti bertze lan batekin bateratu 
behar izan duzu?

Nik ingeniaritza mekanikoa 
ikasi nuen eta hori akitu nue-
nean Alemaniara joatea era-
baki nuen. Alde batetik kan-
poan jokatu eta esperientzia 
hori bizitu nahi nuelako, bai-
na bertzalde, baita alemanie-
ra ikasi nahi nuelako, lan arloan 
hizkuntza hori ikastea garran-
tzitsua zelako. Alemaniatik 
etorri nintzenean, 28-29 ur-
terekin, eskubaloia eta lana 
uztartzea pentsatu nuen. Es-
kubaloia uzteko momentu hau 
noizbait iritsiko zela banekien 
eta ez nuen hutsetik hasi nahi, 
esperientziarik gabe. Azken 
bortz urteetan lana eta esku-
baloia batera egin ditut. Aitzi-
netik bai, eskubaloitik bakarrik 
bizitu nintzen. Kontua da 
eskubaloia akitzen denean 
bertze zerbait behar dela.
Bertzerik aipatzeko?
Bakarrik eskerrak eman ome-
naldira etorri ziren guztiei, 
niretzat egun polita izan zen 
eta seguru aski ezin izan nuen 
denak banaka-banaka agurtu. 
Beraz, mila esker denei.

«HEMEN EZ DUGUN 
ESKUBALOIAREN 
KULTURA DUTE 
ALEMANIAN»

«ILUSIOA EGITEN 
DIT BETI ERREKAKO 
ZALEREN BAT 
GRADAN IKUSTEA»

Errekako eta kuadrillako Ibai Marizkurrena eta Paskual Bertizen eskutik jaso zituzten oroigarriak Meokik eta Txokarrok. 

G. PIKABEA LEITZALDEA
Nekazaritza, abeltzaintza eta 
artzaintza gainbeheran zihoa-
zela ikusteak piztu zien alarma, 
eta horri erantzun nahian hasi 
ziren lanean. Arano, Goizueta, 
Areso, Leitza, Araitz, Larraun, 
Lekunberri, Imotz, Basaburua 
eta Atetzeko udalek elkar har-
tu eta hitzarmena sinatu zuten 
Cederna Garalur Elkartearekin. 
Elikadura dinamizatzaile tek-
nikaria kontratatzea izan zen 
hurrengo pausoa eta hala hasi 
ziren Mendialdeko elikadura 
proiektuarekin.

 2019an izan zen hori, eta 
geroztik lehen sektorea indar-
tzeko eta tokiko elikadura sis-
tema bultzatzeko ate asko 
ireki dituzte. Lau urteko elkar-
lana bere fruituak ematen ari 
da, baina oraindik ere zer egi-
na badela ikusita, lanean segi-
tzen dute. 

Abiapuntua diagnostikoa
Orduko elikadura dinamiza-
tzailea lanean hasita, 2019an,  
lehen sektorearen hurbilpen 
bat egiteko diagnostiko parte 
hartzaile bat egin zuten.  Hain-
bat ondorio atera zituzten: 
«Lehen sektorea gehienek  bes-
te lan baten osagarri dutela; 
lurraldea bera desberdina dela. 
Hau da, Goizueta, Arano, Leitza 
eta Areso menditsuagoak dire-
la, eta arrazoi politikoengatik 
eta historikoengatik, abeltzain-
tza eredu estentsiboan gehiago 
garatu dutela. Aldiz, Larraunen, 
Basaburuan, Imotzen eta Ate-
tzen paisaia beste bat dela, eta 
hor intentsiboagoa den abel-
tzaintza ere garatu dutela; es-
kualde osoan ardi azienda dela 
nagusi eta ondoren behi azien-
dak eta zaldiak; nekazaritza, 
adibidez baratzezaintza, gehie-
nek etxerako egiten dutela; 

belaunaldi errelebo txikia da-
goela eta zahartutako sektorean 
gazte gutxi dagoela;  gehienbat 
gizonezkoen sektorea dela...». 
Halaxe zerrendatu du diagnos-
tikoak azaleratutakoa Amaiur 
Unzueta gaur egungo elikadu-
ra dinamizatzaileak. Urte har-
tan beste urrats bat ere egin 
zuten: «Leitza eta Aresoko ne-
kazariekin baserritarren elkar-
teak eduki beharko lituzkeen 
irizpideak lantzen hasi ziren».  

Hitzetatik ekintzetara
2020an hasi zen Unzueta dina-
mizatzaile, eta diagnostikoak 
utzitako informaziotik abiatu-
ta, hamar udalerrietan prozesu 
parte hartzaile bat martxan 
jarri zuen. «Nahiz eta udalerri 
bakoitzak bere berezitasunak 
dituen, orokorrean, beharrak 
antzekoak direla identifikatu 
genuen, eta garbi gelditu zen 

ekintzak hala izan behar zute-
la». Horren emaitzak izan ziren, 
besteak beste, baserritarren 
elkartea, azoka ibiltariak eta 
Mendialdeko Elikadura Mahaia. 

Habelarte
Bi urteko prozesuaren ondotik, 
2021ean aurkeztu zuten Habe-
larte Mendialdeko baserritar 
agroekologikoen elkartea. Ara-
no, Goizueta, Leitza, Areso, 
Araitz-Betelu, Larraun-Lekun-
berri eta Basaburua-Imotz-Atez-
ko 28 ekoizle bildu ziren.   

Mendialdeko Azoka Ibiltariak
Azoka ibiltariak, berriz, «sal-
menta zuzena bultzatzeko eta 
eskualdeko nekazariak eta ar-
tisauak ezagutarazteko eta egi-
ten dutenari balioa emateko» 
antolatu zituzten. Laugarren 
denboraldia hasi dute aurten, 
egutegian ongi finkatu diren 
seinale: «Pandemia garaian 
errazagoa zen jendea azoketa-
ra hurbiltzea, jendea gehiago 
gelditzen zen gure herrietan. 
Gaur egun, gehiago mugitzen 
da, baina azoketara etortzen 
dena erostera etortzen da eta 
hori garrantzitsua da. Ongi fun-
tzionatzen dute». 

Herriko eta eskualdeko arti-
sauei eta elikagai ekoizleei ema-
ten diete lehentasuna azoka 
ibiltarietan, baina eskualdetik 
kanpokoak ere gonbidatzen 
dituzte: «Dibertsifikazioa ere 
nahi dugu, eta gure orografiaga- 
tik, klimagatik edota beste arra-
zoiengatik gure eremuan ekoiz-
ten ez diren produktuekin ari 
direnak ere gonbidatzen ditugu, 
Nafarroakoak lehenetsiz».

Bederatzi azokek osatuko dute 
aurtengo denboraldia. Apirila-
ren 16an Arriben (Araitz) egin 
zuten, maiatzaren 14an Arrui-
tzen (Larraun), ekainaren 3an 
Goizuetan eta hemendik au-
rrerakoak ekainaren 25ean 
Lekunberrin, uztailaren 2an 
Latasan (Imotz), uztailaren 
30ean Jauntsaratsen (Basabu-
rua), irailaren 10ean Leitzan eta 
24an Areson eta urriaren 8an 
Beuntzan (Atetz) izanen dira. 

Aurten, gainera, pauso bat 
haratago joanez, bestelako 

Ekainaren 3an Goizuetan egin zuten Mendialdeko Azoka Ibiltarian hartutako irudia. FELIX LOIARTE

Lehen sektorea tokiko 
ekonomiari lotuta
Lehen sektorea indartzeko eta tokiko elikadura sistema bultzatzeko, proiektu andana jarri dituzte 
martxan azken lau urteotan Mendialdean. Jakitun dira egoera ez dela erraza, baina elkarlanean 
aurrera segitu nahi dute



2023-06-15 | 832. zk. | ttipi-ttapa 11

ERREPORTAJEA

hitzorduekin lotu dituzte azo-
ka ibiltariak, «azokak bultza-
tzeko, jendea animatzeko». 
Hala, Arriben egindako azoka 
ibiltarian Emakume Artzainen 
Eguna egin zuten, Arruitzen 
Latxa arrazako ahari genomi-
koen enkantea, Goizuetan 
Txondor Eguna... Irailaren 
10ean Leitzan eginen duten 
azoka ibiltariak, adibidez, Talo 
Egunarekin kointzidituko du. 

Bestalde, inguruko merka-
tariekin eta ostalariekin ere 
gaia mahai gainean jarri izan 
dute: «Eskualdeko merkatari-
tza eta ostalariekin saretzen 
hasteko, eta bertako produk-
tuekiko duten interesa eta 
harrera jakiteko galdetegi bat 
egin genuen». Hala ikusi zuten 
«gutxi batzuek bistaratzen di-
tuztela bertako produktuak, 
eta prest izanen liratekeela 
bertako edota eskualdeko pro-
duktu gehiago eskaintzeko, 
baina prezio-kalitatea dela 
baldintza».   

Mendialdeko Elikadura Mahaia 
Bide beretik, gobernantzaren 
alorrean neurriak hartzeko, 
2021ean Mendialdeko Elika-
dura Mahaia sortu zuten uda-
lek, Habelartek, Leitzeko Kon-
tsumo Taldeak eta Cederna 
Garalur elkarteak, besteak 
beste, Plazaola Turismo Par-
tzuergoarekin eta mankomu-
nitateekin elkarlanean. Mahaiak 
«tokiko elikadura sistemaren 
barnean, lurren kudeaketa –
herri lurren kudeaketa–, elika-
gaien ekoizpena, eraldaketa, 
banaketa eta promozioa, bide 
laburreko salmenta, kontsumo 
ohitura eta sentsibilizazioa...» 
hartu zituen esku artean eta 
hala segitzen du gaur egun ere, 
hilabetero bilduz. 

Hain zuzen, elikadura mahai-
tik sortutako ekintzetako bat 
formazioak izan dira. Hasteko, 
«Mendialdean potentziala du-
ten fruta arboletan» jarri dute 
arreta eta «ekoizpena, eralda-
keta eta komertzializazioa 
lantzen» ari dira: «Kulturalki, 
gaztainondoak edo sagarron-
doak nahiko errotuta daude, 
baina jendeak tokiko ekono-

miarako bitartekoak ere izan 
daitezkeela ikustea nahi dugu». 
Hala, joan den urtean saga-
rrondoei buruzko formazioa 
egin zuten eta «arrakastatsua» 
izan omen zen. Aurten, berriz, 
gaztainondoak dituzte hizpide, 
eta fruta gorriekin ere hasiak 
dira. «Beste formazioak eskae-
raren araberakoak izaten dira. 
Berriki artilearen inguruko saio 
bat izan dugu. Bere garaian 
irteera ekonomikoa izaten zuen, 
eta gaur egun hondakintzat 
hartua da. Berriz bere garran-
tzia azpimarratu nahi dugu, 
badira adibideak».

Formazioez gain, Landa Na-
farroa Lotu: Tokiko produk-
tuaren eskaintza eta eskaera 
proiektu pilotuan sartu dira 
Mendialdekoak. Kasu honetan, 
«ekoizleen eta saltokien logis-
tika sarearen azterketa eginen 
da».  Eta eskualdearen Aktiba-
zio Ekonomikorako Plan Es-
trategikoan ere elikadura osa-
sungarria eta jasangarria ga-
ratzea lehentasuntzat zehaztu 
dute.

Mimukai 
Mimukai garapen zentroa ere 
ez du ahaztu Unzuetak. «Leitzan 
dago, baina eskualde mailako 
proiektua da, tokiko ekonomia 
eskualdeko ikuspegiarekin ga-
ratzeko jaioa». Aurreneko fasean 
hainbat erabileratarako bule-
goak egokitu dituzte eta dina-
mizatzaile bat kontratatu. Bi-
garren fasean, elikagaien trans-
formaziorako gunea irekitzekoa 
zuten, baina «oraingoz, gelditua» 
omen dago, «baina ez baztertua. 
Ikusiko dugu zer gertatzen den».

Sentsibilizazioa
Gaiaren inguruko kontzientzia-
zioa lantzen ere ari dira Men-
dialdean, eta besteak beste, 
haur eskoletara, eskoletara eta 
institutuetara jo dute. «Gurean 
dauden ikastetxeetan jangelak 
Nafarroako Gobernuko Hez-
kuntza Departamentuaren  
menpe daude eta, momentu 
honetan, ez dugu eskumenik 
ikastetxeetan zer jan erabaki-
tzeko. Hortaz, sentsibilizazio 
lana egiten ari gara, Mendial-

deko ekoizleak, artisauak eta 
baliabideak ezagutarazteko. 
Zehazki, ikasleei bisitak egiteko 
prest dauden nekazarien eta 
artisauen berri emanez doku-
mentu bat prestatu eta zabaldu 
dugu». Urtero egitekoa dute.

Ekologikoa eta iraunkorra
Bateko eta besteko ateak joz,  
«kalitatezko elikagai eta lurral-
deari lotutako produktuen 
ekoizpena eta kontsumoa bul-
tzatu nahian» segitu nahi dute, 
«nekazaritza iraunkorra eta 
ekologikoa bultzatuz». Hori 
baita Unzuetaren ustez bidea: 
Alde batetik, ekologikoa, «horrek 
jatekoa osasungarriagoa dela 
eta ingurumenarekin batera-
garria dela bermatzen duelako. 
Nahiz eta agroindustria nagu-
situ eta sistemak horretara bi-
deratu, gero eta gehiago dira 
ekologikoan ari direnak». Eta 
bestetik, iraunkorra: «Garraioa 
eta industria CO2aren isurketen 
erantzule handienetarikoak 
direlako eta egunerokoan kon-
tsumitzen ditugun elikagaiak 
edukitzeko egiten dituzten ki-
lometroak gutxitu behar dire-
lako. Gure elikagaien ekoizpe-
na bertaratu behar dugu». 

Kontuan hartzeko beste al-
derdi bat ere aipatu du: «gurean, 
haragiari dagokionez, noiz-
behinka jateko diren 

«TOKIKO 
EKONOMIA 
BULTZATZEN 
SEGITU NAHI DUGU»

«BASERRITARRAK 
BEHAR-
BEHARREZKOAK 
DITUGU»

Amaiur Unzueta Zorrozua 2020tik Mendialdeko elikadura dinamizatzailea da. TTIPI-TTAPA

Mendialdeko Elikadura Mahai-
ko ordezkarietako bat da Unai 
Miranda Berroeta Goizuetako 
alkatea. Orain arte egin duten 
bideaz aritu da Ttipi-Ttaparekin, 
eta horrekin batera, bere ustez, 
eskualdearentzat egokiena 
izanen den elikadura sistema 
lortzeko, ekoizleen eta kon-
tsumitzaileen arteko elkarlana 
beharrezkoa da. 
Zer diozu eskualdeko eli-
kadura sistemaren harira? 
Oraingoz, eskualdean ez dugu 
beste eskualdeetatik bereizi-
tako elikadura sistema jakin 
bat.
Zein dira sumatzen dituzun 
hutsune haundienak? 
Hainbat egoera daude. Alde 
batetik, eskualdeko ekoizle 
batzuek kanpoko enpresei 
saldu izan diete beraien pro-
dukzio guztia; beste batzuk 
erregulatu gabeko merkatu 
batean funtzionatu izan ohi 

dute; eta beste batzuen 
kasuan, nekazaritza edo abel-
tzaintza lan osagarria izan da. 
Kontsumitzaileen aldetik, aldiz, 
salbuespen batzuk kenduta, 
oro har, ez gara kezkatu kon-
tsumitzen ditugun produktuen 
jatorriaz eta berau sortzeko 
prozesuaz. 
Lehen sektorea eta tokiko 
elikadura sistema indar-
tzeko apustua egin duzue 
Mendialdean. Nolakoa iza-
ten ari da elkarlana?
Eskualdeko udal batzuk apus-
tua egin genuen Cederna 
Garalurren eskutik lehen sek-
torea dinamizatzeko teknikari 
bat kontratatzeko. Geroztik 
ekoizle batzuk bildu dituen 
Habelarte elkartea sortu da; 
Mendialdeko Azoka Ibiltariak 
bultzatu ditugu; eskualdeko 
elikadura mahaia eratu dugu 
eragile guztiok egiten dugun 
lana bideratzeko asmoz, eta 

Mendialdeako Aktibazio Sozioe-
konomikoan elikadura osasun-
tsua sektore estrategikoetako 
bat da. Esanen nuke eskual-
deko elikadura sistema propioa 
lortzeko beharrezkoak diren 
oinarriak finkatu ditugula. 
Herritarrek badute kon-
tzientziatzeko beharra? 
Gure ohituretan aldaketa bat 
suposatzen duten gauza guz-
tietan da beharrezkoa kon-
tzientziazioa. Eta arlo horretan 
denok aldatu behar dugu, 
nekazariek, abeltzainek edo 
artzainek, merkatariek eta 
ostalariek, eta noski, baita 
kontsumitzaileok ere.  
Nolako elikadura sistema 
duzue begiz joa?

Ahal den neurrian bertakoa, 
sasoikoa eta ekologikoa den 
produktua kontsumitzen duen 
sistema bat izanen litzateke 
egokia. Dena den, garbi dugu, 
elikadura sistema bat edo 
beste aukeratzeko funtsezkoak 
direla ekoizleak eta kontsu-
mitzaileak, eta beraien esku-
tik elkarlanean landu beharko 
dugu eskualdearentzat ego-
kiena izanen den elikadura 
sistema. 
Zer esanen zenieke herri-
tarrei?
Gure eskualdean baditugula 
ekoizleak, beharrezkoa den 
lurra, eta potentzialitatea eli-
kadura alorrean ere neurri 
batean burujabeak izateko.

UTZITAKO ARGAZKIA

«Elikadura sistema 
propioa lortzeko 
oinarriak finkatu ditugu»
UNAI MIRANDA BERROETA GOIZUETAKO ALKATEA

aratxekia, txerrikia, saltxi-
txoiak, txorizo ekologikoa eta 
arkume haragia ekoizten dute; 
ardi esnea eta horrekin egin-
dako gaztak eta jogurtak, ahuntz 
gaztak, arrautzak, babarrunak... 
Argi dago inguruan egunerokoan 
behar ditugun elikagaietako 
batzuk ekoizten direla eta orain-
goz, Mendialdeko biztanleria-
ren elikagai gehienak eskual-
detik kanpo datozenak direla, 
bai Nafarroatik, baina baita 
haratagotik ere». Bere ustez, 
«elikadura sistemaz hitz egiteak 
zuzenean gure eskualdeko es-
kalatik haratago garamatza, 
eskala globalera, alegia».

Erronka
Lehen sektorean duin bizitzea 
«erronka haundia» dela ere 

onartu du dinamizatzaileak: 
«Nola erakarriko duzu jendea 
askotan esan baldin bada, bai-
ta familietan ere, lehen sekto-
rera ez dedikatzeko? Ez duela 
ematen eta ikasteko esaten bada? 
Alde batetik, arrazoia izan de-
zakete, politikak horretara bi-
deratu direlako. Baina bestetik, 
txipa aldatu behar dugu. Argi 
dago orain arte bezala ezin dela 
funtzionatu eta beste ekuazio 
batzuk bilatu behar direla bi-
deragarri izateko». Bide horre-
tan, «ustiategiak partekatzeko» 
aukera jarri du mahai gainean: 
«Orain arte ustiategiak lagun 
bakarraren esku izan dira. Bai-
na akaso proiektuan bizpahiru 
lagunek parte har dezaketela 
pentsatu behar genuke, eta aldi 
berean beste lanen bat eduki». 

Horrekin batera, «azpiegiturak 
alokatzearen aukera ere pro-
posatzen ahal da».

Hortik aparte, «ardura guz-
tiona» dela nabarmendu du; 
«nekazariena, administrazioa-
rena, saltokiena, kontsumitzai-
leena...». Eta baserritarren 
garrantziaz ere aritu da: «Ba-
serritarrak behar ditugu. Luze 
gabe, asko eta asko erretiratu-
ko dira. Gure paisaiak ez dau-
de horrela besterik gabe, ur-
teetan egin diren lanen edo 

izan den bizimoduaren ondo-
rio dira». 

Badaki etorkizuna «ez dela 
erraza», baina ez daude etsi-
tzeko: «Mendialdean bada 
borondate politikoa eta neka-
zarien aldetik borrokatzeko eta 
lanerako gogoa» sumatzen du. 
Hortaz, «tokiko ekonomia bul-
tzatzen eta horretarako gure 
lurraldeak duen potentzialta-
sunarekin lanean segituko dugu; 
bai ekoizpen estentsiboa eta 
ekologia bultzatuz, bai diber-
tsifikatua den ekonomia bul-
tzatuz, hau da, formazioak eta 
azokak eginez, bai baliabideak 
eta sareak aprobetxatuz eta 
sortuz... Orain arteko lanketa 
guztia herritarrei eta boronda-
te politikoari esker egin da, eta 
beraz, oraindik ez dugu galdu». 

«LEHEN 
SEKTOREAK ORAIN 
ARTE BEZALA EZIN 
DU FUNTZIONATU»

Nekazari familiakoa da Leitza-
ko Gorritz baserriko Gotzone 
Sestorain. Artzaintzan eta gaz-
tagintzan dihardu, duela 35 bat 
urte amak eta anaiak hasitako 
proiektuan buru-belarri. Amak 
utzi zuenean hartu zuen errele- 
boa eta gaur egun, anaia, semea 
eta hirurak ari dira. Aitortu due-
nez, lehenbiziko sektoreak «beti 
zailtasunak» izan ditu, baina 
«azken urteotan okerrera egin 
duela» dio. Zerbait egiteko 
beharraz mintzo da, eta diskur-
tsoetatik ekintzetara pasatzeko 
garaia dela aldarrikatu du. 
Nola ikusten duzu eskual-
dean lehenbiziko sektorea? 
Toki guztietan bezala, biziraute- 
ko zailtasun handiekin eta aurre-
ra ateratzeko lana erruz egin 
beharrean. Sektorea zahartzen 
ari da, gazte gutxi, eta gero eta 
baserri gehiago erreleborik gabe.
Zein gabezia ikusten dituzu?
Sektore honek beti zailtasunak 
izan ditu. Azken urteotan, ordea, 
okerrera egiten ari da. Zailtasun 
handiena errentagarritasuna 
eta bizi baldintza duinak lortzea 
da. Ekoizpen kostuak ikaraga-
rri igo dira, baina guri ordaintzen 
dizkiguten prezioak ez dira 
neurri berean igo, herritarra ere 
ez dagoelako prest elikagaien-
gatik gehixeago ordaintzeko. 
Horrek tarterik gabe uzten gai-
tu eta bizirauteko dirulaguntze-
tara jo behar derrigor. Aldi 
berean, egoera oso injustuak 
sortzen dira, laguntzen bana-
keta ez baita justizia sozialeko 
irizpideetan oinarrituta egiten, 
kudeatzen duzun hektarea eta 
azienda buruen arabera baizik. 
Ondorioz, boteretsuenen eskue-
tan metatzen ari dira bai lurrak, 
bai laguntzak. Herri lurretako 
hektarea banaketak egiterakoan 
udal gehienetan ere ez da jus-

tizia soziala lantzen. Adibidez, 
ez dute bereizten nekazaritza 
bizibide duena edo afizioz biga-
rren lanbidetzat duena. Horre-
la jende gaztea erakartzea zai- 
la da, atzetik oinarri sendorik 
ez bada. Hutsetik hasi nahi due- 
nak, berriz, ia ezinezkoa du.
Zein dira indarguneak?
Indargune nagusia gure lanbi-
dea herri baten burujabetzara-
ko eta biziraupenerako estra-
tegikoa dela da, herritarrentzat 
elikagaiak ekoitzi eta lurraldea 
kudeatzen dugulako. Baina 
horrela ez balitz bezala tratatua 
da sarri. Merkatuko logiketatik 
atera eta osasungintzak eta 
hezkuntzak duen trataera izan 
behar luke elikagai ekoizpenak. 
Elikagai osasuntsua herritarren-
tzat eskubide unibertsal bihur-
tuz eta horretan dihardugunon 
diru sarrera eta baldintzak ira-
kaskuntzakoen eta osasungin-
tzakoen pareko bilakatuz, iku-
siko zenuke zenbat jende izanen 
genukeen nekazari izateko prest. 
Herritarrak kontzientziatze-
ko beharra sumatzen duzu?
Herritarrak eta politikariak, guz-
tiak kontzientziatu behar dira. 
Azken horiek gaiarekiko ezagu- 
tza eskasa erakusten dute maiz.  
Elikaduraren gaia guztion ardu-
ra da, ez nekazariona bakarrik. 
Une koropilotsua bizi dugu, 
agroindustria eta diru funtsak 
ari direlako nagusitzen lehen 
sektorean, bereziki erdialdean 
eta Erriberan, nekazari ttiki eta 
ertainen kalterako. Bi eredu 
horien arteko talka horretan epe 
luzera egiturazko aldaketak 
egin ezean, bada arriskua sek-
torerik gabe gelditzeko, baita 
hemen ere. Herri bezala eraba-
ki bat hartu beharra daukagu. 
Nork elikatzea nahi dugu? Gure 
baserrietako nekazariek edo 

industriak janari industrialarekin 
eta elikagai sintetikoekin? Guz-
tiok ohartu behar dugu egoe-
raren larritasunaz. Argi gorriak 
aspalditik ari dira pizten. Baina 
ez da neurriko erabakirik hartzen. 
Inguruan nolako kontsumo 
ohiturak ikusten dituzu?
Bada denetarik. Bada kontzien-
tziagatik edo kultura gastrono-
mikoagatik gure elikagaien 
aldeko apustua egiten duena. 
Baina bada, eta gero eta gehia-
go, bereziki gazteen artean, 
janari industrialera erraz jotzen 
duena, normalean prezio apa-
len bila. Kozinatzeko eta jateko 
ohiturak ere aldatzen ari dira. 
Esaterako, oilasko eta zerriki 
industriala erruz jaten da eta 
bertako axuria oso gutxi eta 
txekorkia ere gero eta gutxiago. 
Jateko kontuetan gero eta kon-
traesan gehiago antzematen 
ditut; gauza bat esan eta bes-
te bat egin. Eta aldi berean, 
nahasmen handia, elikagaien 
industriak nahita sustatutakoa.
Zein iritzi duzu Mendialdean 
lehenbiziko sektorea indar-
tzeko eta tokiko produktuen 
kontsumoa sustatzeko egi-
ten ari zareten lanari buruz?
Gutxienez, balio izaten ari da 
elikadura katea  ertz asko dituen 
gai sistemiko bat dela ohartze-

ko, egoeraren larritasunaz kon-
tzientziatzeko eta aldaketa 
sakonak egiteko aktore askoren 
inplikazioa behar dela jabetze-
ko: nekazariak, eraldatzaileak, 
kontsumitzaileak, komertzioak 
eta ostalaritza, udalak, gober-
nuak, eskolak... Mendialdeko 
elikadura mahaia bezalako 
tresna bat edukitzeak ikuspegi 
sistemikoa lantzeko aukera 
ematen du. Emaitzak, hala ere, 
ez daude gure esku bakarrik, 
eskualdea Nafarroa osoan har-
tzen diren erabakiei lotua dagoe-
lako. Hala, Nafarroa mailan 
tokiko elikadura sistema iraun-
korra lantzeko eta eredu jasan-
garri batera trantsizioa egiteko 
ezinbestekoa ikusten dut plan 
estrategiko bat diseinatzea, 
politika publiko koherenteak 
egitea, sektorea egituratzea eta 
gaia begirada horretatik landu-
ko duen eragile bat edukitzea. 
Zein mezu luzatuko zenie-
ke herritarrei?
Jateko kontuekin modu ardu-
ratsuan eta aktiboan jokatzeko.  
Batetik, iraultza etxetik egiten 
hasiz, janari industriala boiko-
tatu eta Euskal Herrian modu 
jasangarrian ekoizten diren 
elikagaien aldeko apustua egi-
nez, nekazarioi prezio justua 
ordainduz. Bestetik, adminis-
trazioak presionatuz, baserri 
txikietan eta ertainetan oinarri-
tutako tokiko elikadura sistema 
burujabearen eta jasangarriaren 
aldeko politika ausartak egin 
ditzaten behingoagatik, agroin-
dustriari eta azalera handiei 
mugak eta oztopoak jarriz.

UTZITAKO ARGAZKIA

«Egiturazko aldaketarik 
ezean sektorerik gabe 
gelditzen ahal gara»
GOTZONE SESTORAIN ZABALETA LEITZAKO GORRITZ GAZTANDEGIA

«GUZTIOK 
OHARTU BEHAR 
DUGU EGOERAREN 
LARRITASUNAZ»

A. LARRETXEA 
Ortziralean hasiko dira bestak 
20:00etan botako duten txupi-
nazoarekin. Ondotik, goxokiak 
botako dituzte eta txistulariekin, 
erraldoiekin eta buru haundie-
kin karrikabuelta eginen dute.

Larunbatean izanen du segi-
da egitarauak Gure Txokoak 
antolaturiko mendi bizikleta 
ibilbidearekin. 09:30ean hasiko 
da eta bi ibilbide izanen dira 
aukeran, helduentzako 32 ki-
lometrokoa eta haurrentzako 
11 kilometrokoa. Ondotik, 
10:00etan plater tiraketa saioa 
eginen dute. 14:00etan zikiro 

jatea izanen da eta 18:00etan 
mutxikoak eginen dituzte Toki 
Onako estalpean. Eguna buka-
tzeko, 22:00etan suzko zezena 
izanen da. 

Igandean bukatuko dira bes-
tak. 11:00etan meza nagusia 
izanen da elizan. 12:00etan Gure 
Txokoa Dantza Taldeak ema-
naldia eginen du Merkatu pla-
zan. Ondotik, erraldoiek karri-
kabuelta eginen dute eta bertso 
poteoa izanen da. 17:00etan 
haurrentzako Kijotina handia 
kale antzerkia eginen dute, 
18:00etan kontzertua eta bu-
katzeko paella jatea eginen dute. 

Asteburuan 
ospatuko dituzte 
Altzateko bestak
Ortziralean hasi eta igandera bitarte ospatuko dituzte bestak. 
Egitauaren barrenean, BTT proba eginen du Gure Txokoak

Urtarrilean hasi zuen Nasu-
vinsak Kaxernan eraikitako 
alokairu sozialeko zortzi etxe-
bizitzen esleipen prozesua. 
Zortzitik bortz daude oraingoz 
esleituta, eta giltzen banaketa 
ere egina dute. Passive house 
motakoak dira, energetikoki 
eraginkorrak.

Babes ofizialeko 
etxebizitzak 
esleituak

Kaxernan daude etxebizitzak. 

Hilketa matxista salatzeko karrikara
Goldatz talde feministak deituta, Gasteizko hilketa matxista 
salatzeko kontzentrazioa egin zuten maiatzaren 31n. 
Basakeria matxistak hiltzen gaitu. Aski da lelopean elkartu 
ziren, eta salatu zuten bi astetan bi emakume erail 
dituztela Euskal Herrian.

ARANTZA AGIRRE

Eñaut Zubieta eta 
Beñat Goñi kirol 
jokoetan txapeldun
Benjamin mailako 
Nafarroako kirol jokoetako 
pilota finala irabazi dute 
Eñaut Zubietak eta Beñat 
Goñik. Errekako Leiza eta 
Elizalderen kontra nagusitu 
ziren. Hiru joko egin 
zituzten 8 tantora eta bi 
irabazita txapela lortu 
zuten. 

Zorionak!



BERA

2023-06-15 | 832. zk. | ttipi-ttapa 15

A. LARRETXEA 
Berako Udalak, Goienerrek eta 
Elhuyarrek sustatuta, Energia 
Berriztagarrien Komunitate 
bat sortzeko prozesua martxan 
duten Beran. Martxoaren 16an 
hasi zuten bidea, eta bortz 
bilera ireki egin dituzte dagoe-
neko. 

Bilera informatiboak izan 
ziren lehenengo biak, eta on-
dotik egindako hiru bileretan 
komunitatea sortzeko moti-
bazioak, Beran gauzatu dai-
tezkeen proiektuak eta egitu-
ra juridiko posibleak landu 
dituzte. Uda aitzinetik azke-
neko bilera ekainaren 15ean 
izanen da, 18:00etan Beralan-
detan.

Herritarrak dira prozesuaren 
ardatza, eta herritarrak energia 
berriztagarrien inguruan «ahal-
duntzean» paratu dute indarra. 
«Herritarrak ahalduntzen di-
tugu tokian tokiko energia 
beharrei erantzuteko, energia 
kontsumoa murrizteko eta 
proiektuak garatzeko», azaldu 
du prozesua dinamizatze la-
nean ari den Elhuyarreko Idu-
rre Zugasagastik.  Azaldu due-
nez, horrelako proiektuak 
martxan jartzean ezinbertze-
koa izaten da parte hartzaileen 
arteko konfiantza eta kohesioa 
lortzea, eta hori da hain zuzen 
Elhuyarren eginbeharra, «hori 
ez da egun batetik bestera sor-
tzen eta landu egin behar da 
epe luzera jasangarria izan 

dadin». Goiener, aldiz, alderdi 
teknikoaz arduratzen da. 

Herritarrak bazkide
Lehen bi bilera informatibo 
egin ondotik, komunitatearen 
parte izateko interesa dutenak 
dagoeneko hasiak dira etorki-
zuneko proiektuak eta komu-
nitateak izanen duen forma 
garatzen. 30 bat lagun inguru 
ari dira horretan eta tartean 
dira Clara Rouget eta Argi Aga-
ra. Labiaga Ikastolako gurasoak 
dira biak, eta ikastolaren bidez 
jakin zuten prozesuaren berri. 
Hain zuzen, ikastolan egina 
zuten hausnarketa energia 
berriztagarrien inguruan eta 
horrek bultzatu zituen bilere-
tan parte hartzera, bai ikasto-
laren izenean, baina baita 
norbanako gisa ere.

«Energia hitz ikusten dugu-
larik elektrizitatea eta energia 
fotovoltaikoa daude denen 
buruetan, baina guk bileratan 
aunitz aipatu dugu nola gu-
tiago produzitu, nola aurreztu, 
mugikortasunean autoa nola 
gutiago baliatu…», azaldu du 
Rougetek. «Energia nola au-
rreztu eta kontzientzia nola 
piztu, hori izan da gehien ai-
patu duguna».  Bileretan he-
rriko eraikin publikoak erabil-
tzen den biomasaren galda-
raren inguruan ere mintzatu 
direla azaldu dute. «Gaur egun 
biomasa hornitzeko Tafallatik 
ekartzen da lehengaia, eta he-

men sortzeko natura baliabi-
deak nola kudeatu ditzakegun 
aipatu dugu adibidez». 

Komunikazioa ardatz
Orain arteko bilerek herritarren 
interesa piztu dute, eta 30 bat 
lagun daude murgilduak koo-
peratiba sortzeko prozesuan. 
Parte hartzaileen artean, ordea, 
gazteak faltan bota dituzte 
hiruek. «Denak ados gara gaz-
teak falta direla, baina, baita 
merkatariak, enpresariak eta 
landetxeak dituzten herritarrak 
ere», azaldu du Agarak. Behin 
kooperatiba sortuta, horiek 
ere bidelagun izan nahiko li-
tuzkete eta horretarako infor-
mazio lan handia egin behar-
ko dutela jakitun da Rouget: 
«Kooperatibak zer ekarriko 

lukeen azaltzeko informazio 
lana egin beharko da eta jendea 
kontzientziatu behar da», azal-
du du.

Bileretan parte hartze aktiboa 
duen lan taldea ari da koope-
ratiba sortzeko prozesuan, 
baina bazkidetza egiteko or-
duan, herritar denei irekitako 
proiektua izanen da: «Gero eta 
jende gehiago elkartu orduan 
eta inbertsio txikiagoa egin 
beharko dugu», gehitu du Aga-
rak. «Gurea sortzeko bidean 
jada, eta proiektu ttikiekin 
hasten ahal gara pixkanaka 
handiagoak garatzeko», na-
barmendu du Rougetek. 

Ekainaren 15eko bileraren 
ondotik, udazkenean izanen 
du segida prozesuak. Zugasa-
gastik aurreratu du ez direla 
bide motzak izaten eta «herri 
bakoitzak daukala bere errit-
moa bere errealitatera egoki-
tuta». Pixkanaka Elhuyarren 
eta Goienerren partaidetza 
gutxitzen joanen da, harik eta 
herritarrek lidergoa hartuko 
duten arte. 

Clara Rouget eta Argi Agara prozesuan parte hartzen ari dira. TTIPI-TTAPA

Energia herrian 
sortzeko eta 
kontsumitzeko
Energia Berriztagarrien Komunitatea sortzeko lehen urratsak 
ematen ari dira. Bortz bilera egin dituzte eta martxa onean doa

EKAINAREN 15EAN 
EGINEN DUTE UDA 
AITZINEKO AZKEN 
BILERA

Ezagutu Dezagun Lesaka saridunak
68 ikaslek parte hartu dute Beti Gazteren lehiaketan. 
Saridunak: A mailan, Aitor Mutuberria-Enai Iribarren, Olaia 
Lasa-Iraia Maritxalar eta Libe Irigoien-Eneritz Muñoa; B 
mailan, Enara Ariztegi, Mikel Garcia eta Urko Telletxea eta C 
mailan, Amets Lasa, Kemen Garro eta Jare Maia.

BETI GAZTE

Jokin Telleria garaile margo lehiaketan
Beasaingo Jokin Telleriak irabazi du X. Elias Garralda margo 
azkarreko lehiaketa. Iruñeko Felix Flamariquek lortu zuen 
bigarren saria eta herritarren artean Rakel Arlegi izan zen 
onena. Ttikietan, Nahia Ordoki Karrera, Olaia Irigoien 
Ballester eta Irati Berges Txoperena saritu zituzten.

BETI GAZTEAITOR AROTZENA
1948an ekarri zituzten lehen 
aldiz erraldoiak Lesakara, due-
la 75 urte. Urteurren horren 
harira, hainbat ekitalditan 
parte hartzeaz gain, irailaren 
9rako besta eguna antolatzen 
ari da Lesakako erraldoi eta 
buruhandien konpartsa. 

Oraindik ez dute egitaraua 
erabat zehaztua, baina egun 
osoko ospakizuna izanen da. 
Eguna antolatzen laguntzeko, 
aitzinetik, herriko komertzio, 
ostatu eta zerbitzuen lagun-
tzarekin osatutako bi saski 
eder zozketatuko dituzte san-
ferminetan, uztailaren 9ko 
kalejira bukatzerakoan. Ha-
mabortz egunen ondotik ira-
bazlea agertuko ez balitz, 
berriro zozketatuko litzateke. 
Zenbaki saritua sare sozialetan 
zabalduko da. Saskia, Men-
degia harategiaren ondoko 
erakusleihoan dago ikusgai 
eta txartelak euro batean sal-
gai daude dagoeneko. 

Nobeto Mitxelena konpartsa 
kide beteranoenak aipatu di-
gunez, «gaur egun 13 bat la-
gunek osatzen dute konpartsa, 
hamar lagun gaude erraldoiak 

dantzatzeko, bi gaitero eta 
atabala». Zenbait urtetan jen-
de guttirekin izan ondotik, 
beraz, 2018an sortu zenetik 
honat indartsu eta gogotsu 
dago konpartsa. Joan den as-
tean bilera egitekoa zuten, 
irailaren 9ko egitaraua lotzen 
joateko: «Ideia pila bat dugu 
eta polita izanen da», diote.

Beti Gazteren egunean, eki-
pazio berria ere estreinatu 
zuten kideek, argazkian ageri 
denez. 

Konpartsa Beti Gazte Egunean.

Bi saski eder 
zozketatuko ditu 
erraldoi konpartsak
Erraldoiak ekarri zituztela 75 urte bete direla eta irailaren 9an 
egin gogo duten besta handia antolatzen laguntzeko

Nerea Ordokik eraman du Lesa-
ka ikergai duten ikasketa bukae-
rako proiektuak egiteko udalak 
eman duen 500 euroko beka, Haur 
Hezkuntzako kanpo espazioak 
ebaluatzeko irizpideak eta horiek 
birplanteatzeko estrategiak, mate-
rial natural eta berriztagarrien 
bitartez izenburua duen lana aur-
kezteko. Haur Hezkuntzako gra-
dua egiten ari da eta «kanpoko 
espazio motak aztertu eta bertan 
egiten diren jolasak oinarri hartu-
ta, herrigintzatik sortutako/lortu-
tako materialen bitartez kanpo 
espazioak berreraikitzea» du 
helburu bere lanak. Aipatu digu-
nez, «etorkizunean haurren bide-

lagun izateko desioak eta hau-
rrekiko dudan atxikimenduak 
bultzatu ninduen lau urtez Haur 
Hezkuntzako gradua egitera. 0-6 
urte bitarteko etapa zaintzatik 
haratago doala demostratu nahi 
nuen; pertsona ororen oinarriak 
etapa honetan finkatzen direla 
argi utziz eta hauen testigu izanez». 
Haurren munduan murgildu zen 
momentutik, Ordoki izan du gehia-
go «ikertzeko gogoa eta erronka 
berriei aurre egiteko ilusioa. Haur 
Hezkuntzako graduak, haurra 
osotasunean ikusteko aukera 
eman dit; jaiotzetik dituzte berez-
ko beharrak, edukitzen dituzten 
jokabideak, harremanak eraiki-

tzeko moduak, jolas motak... 
aztertzeko bidea irekiz. Gainera 
esperientzia errealen bitartez, nire 
hezitzaile profila garatzeko auke-
ra eskaini dit; izan nahi dudan hori 
definitzen lagunduz».

Bere erranetan, «ezinbertzekoa 
da, haurra gizartearen parte dela 
ulertzea, haurra herriaren parte 
dela sentitzea. Horregatik, heldu 
izatera iritsi arteko prozesuan ere 
herriko arlo ezberdinetan parte 

hartzeko eskubidea daukatela 
konprenitu behar dugu». Bere 
ustez bistakoa da «egungo gizar-
tearen azelerazioaren ondorioz, 
IKTak gero eta presentzia gehia-
go dutela gure egunerokoan eta 
horrek zuzen-zuzenean eragiten 
diela haurrei. Haurrek gero eta 
denbora gehiago pasatzen dute 
pantailen aitzinean; isolaturik eta 
harremanik sortu gabe. Aldaketa 
behar da. Baina, nondik hasi?».

Kanpo espazioak diseinatzeko 
orduan gehienetan kirol arlora 
jotzen dugu, «baina heziketarako 
lekuak ere badira, jolasteko, harre-
manak sortzeko, esperientzia 
berriak bizitzeko. Gehienetan, 
espazio hauek diseinatzeko hel-
duen beharrak hartzen dira abia-
puntutzat». Aldaketa baten beha-
rra dagoela ikusirik eta Haur 
Hezkuntzako etapan dauden 
haurrei herrian aske bizi eta ikas-
teko espazioak eskaintzeko 
dagoen premia ikusirik, Gradu 
Amaierako Lanean honi eutsi dio.

UTZITAKOA

«Ezinbertzekoa da 
haurra herriaren parte 
dela sentitzea»
NEREA ORDOKI ETXEPETELEKU HAUR HEZKUNTZA GRADUA

A. AROTZENA
Udako solstizioko besta eginen 
dute aurten ere, Lesakako 
Euskara Batzordeak antolatua. 
Hau idazterakoan omenduak 
zein izanen diren erabaki gabe 
badago ere, gutti goiti behei-
ti ohiko egitaraua izanen dute 
Plaza Zaharrean: 19:00etan 
Bortzirietako Bertso Eskola-
koak eta Lesakako Trikitilariak 
ariko dira, kantuan eta musi-
ka jotzen. 19:30ean adieraz-
pena eta sua biztea. 20:00etan 
Ezpatadantzarien entsaioa 
suaren inguruan. 20:30ean 
Herri afaria izanen da, norbe-

rak eramandakoarekin, eta 
zozketa mundiala eginen dute. 
21:30ean Gabenara taldeare-
kin dantzaldia. Ogitartekoak 
eta edaria egonen dira, baita 
taloak ere.

Hilabete hondarrekoak
Biharamunean, ekainaren 
24an, hileroko laugarren la-
runbateko merkatu ttikia iza-
nen da plaza inguruan, ingu-
ruko ekoizleekin. Hilaren 
30ean, berriz, Lesakako Mu-
sika Bandak kontzertua ema-
nen du, ortziralean 20:00etan 
Plaza Zaharrean.

Udako solstizioko 
besta ekainaren 
23rako iragarri dute
Ohiko egitaraua izanen da San Joan bezperan, Lesakako 
Euskara Batzordeak antolatutako ospakizunean

Sanferminetako irudiak sarituak
Sanferminetako kartel lehiaketan Fred Ramos Lasagaren 
Pausu bat izan da irabazlea eta programaren azal lehiaketan 
Virginia Etxepare Triguerosen Egun berexia (zortzina lan 
aurkeztu ziren). Azalaren gibeleko aldearen lehiaketa Yan 
Jesus C. Gomesek irabazi du, 149 marrazkiren artean.

FRED RAMOS / VIRGINIA ETXEPARE / YAN JESUS C. GOMES

IRUNE ELIZAGOIEN
Jende aunitz bildu zen ekai-
neko lehen asteburuan Etxa-
larko Gasna eta Artisau Feria-
ren XXX. edizioan. Larunbatean 
hasi ziren ekitaldiak Etxalarko 
IV. Ardi zakur lehiaketarekin. 
Txapelduna Roger Jauretxe 
izan zen Pop zakurrarekin. 5 
minutu eta 57 segundo behar 
izan zituen egitekoa burutze-
ko. Bigarren Marzel Hualde 
izan zen Mendi zakurrarekin 
eta 7 minutu eta 28 segundo 
behar izan zituen proba egi-
teko. Hirugarren postuan Ja-
bier Zubiaurre eta Mendi za-
kurra gelditu ziren 11 minutu 

eta 17 segundoko denbora 
eginda eta laugarren Jose Mari 
Bengoa Zeu zakurrarekin. On-
dotik, Mardaixa Gorria arti-
sauaren eskutik, Artiletik ha-
rira tailerra izan zuten fron-
toian eta eguna bukatzeko, 
Juan Mari Beltran laukotea 
aditzeko aukera izan zuten.

Igandean, gasna eta artisau 
feriak hartu zuen lekua fron-
toian. Hainbat postu paratu 
zituzten eskualdeko artisauek 
eta Etxalarko trikitilariak ibili 
ziren giroa alaitzen. 11 gasna 
aurkeztu ziren lehiaketara. 
Irabazlea Orabideko Kortariko 
bordako Julen Arburua izan 

zen, bigarrena Lesakako Otxu-
neko Agoitz Altzugarai eta 
hirugarrena Etxalarko Jorge 
Arizaleta. Etxalarkoen artean 
irabazlea Landaburuko bor-
dako  Joseba Danboriena izan 
zen eta bigarren Bittor Iriba-
rren. Epaimahaia Patxiku Iri-
sarrik, Leire Mitxelenak, Bau-
tista Telletxeak, Angel Urtxegik, 
Ana Lazkanotegik eta Manolo 
Arozenak osatu zuten.  Lehia-
ketara aurkeztutako gasna 
erdiak ere zozketatu zituzten. 
Oraindik 3 zenbaki saridun ez 
dira agertu: 7483, 7467, 7323. 
Zenbaki hori dutenek, Altxata 
elkartearekin jarri beharko dira 
harremanetan. Eguna buka-
tzeko, 130 lagun bildu ziren 
Bankako menditarrek girotu-
tako bazkarian.

Dantza ikuskizuna 
larunbatean
Aitzinera begira, hirugarren 
urtez segidan, herriko dantza-
ri, kantari eta musikariek dan-
tza ikuskizuna eskainiko dute. 
Aurtengoa ekainaren 17an, 
larunbatean 22:00etan izanen 
da frontoian.

Sute Elkartea
Etxalarko Sute Elkarteak jun-
ta berritu du. Asier Maiaren 
ordez, Antton Iribarren izanen 
da lehendakaria eta Jaione 
Irigoien idazkariaren ordez, 
Laura Elizagoien sartu da. 
Ekainaren 17an izanen da su 
itzalgailuen errebisioa Kultur 
Etxeko arkupean, larunbatean 
09:00etatik 11:30era, elkarte-
ko bazkideentzat.

Gasna lehiaketako saridunak eta epaileak. IRUNE ELIZAGOIEN Baserriko tresnen erakusketak ere ikusmina piztu zuen. IRUNE ELIZAGOIEN

XXX. Gasna Feriaren 
balorazio positiboa 
egin du Altxatak
Hamaika gasna aurkeztu ziren eskualdeko gasna lehiaketara 
eta artisauak ere ugari etorri ziren

ARDI ZAKUR 
LEHIAKETAN ROGER 
JAURETXEREN 
'POP' GARAILE

KORTARIKO 
BORDAKO GASNAK 
IRABAZI ZUEN 
LEHIAKETA

IRUNE ELIZAGOIEN ETXALAR
Ekainaren 23an San Juan Sua 
eginen dute Etxalarko plazan. 
20:00etan berendu afaria egi-
nen da frontoian, bakoitzak 
etxetik nahi duena eramanez. 
21:00ak aldean herriari itzulia 
emanen zaio joareak joz eta 
iluntzean suak piztuko dituz-

te, musikaz alaiturik. Ondotik 
sorgin dantza eginen dute 
suaren inguruan. Ekainaren 
20tik aitzinera edukiontzi bat 
egonen da eskola zaharretan 
egun honetarako sutarako 
paperak eta kartoiak biltzeko. 
Jakinaradi dutenez, betetzen 
denean ez da gehiago bilduko. 

San Juan suaren inguruan hainbat 
ekitaldi izanen dira ekainaren 23an

Lehen jaunartzeak
Maiatzaren 28an Mikel Zubieta eta Urko Aranburuk Lehen 
Jaunartzea egin zuten elizan. Eguraldi ederra lagun, familia 
giroan egun polita eta beraientzat ahaztezina pasa zuten. 
Herrian ohikoa denez, erlijio ospakizun honetan elizak berak 
uzten die jantzia jaunartzea egin behar dutenei.

MARTXEL LARRAZA

IRUNE ELIZAGOIEN ETXALAR
Haurraren eguna ekainaren 
16an eskolan hasiko da eta 
ekainaren 18an bukatuko da 
frontoian. Ortziralean, aretoan 
ipuin topaketa eginen dute. 
Ikasleek sortutako ipuinetatik 
ikasgelako bat aukeratuko da 
eta denen aitzinean irakurri-

ko dute. Ondotik, oroigarri 
gisa, ikasle bakoitzari ipuin 
bat emanen zaio. Ipuinen kos-
tea Altxata kultur elkarteak eta 
guraso elkarteak erdi bana 
ordainduz kudeatuko dute. 
Beraz, eskolatik bi elkarteei 
eskerrak eman dizkiete beraien 
parte hartzeagatik.

Ekainaren 16an hasi eta 18an bukatuko 
da Haurraren Eguna

ETXALAR

Pilota eta frontenis txapelketak 
antolatu ditu Biltokik. Bi-biden, 
Estankoan eta Biltokin eman 
behar da izena hilaren 15a 
baino lehen. Bikoteko 30 euro 
ordaindu behar da; bazkideei 
kontutik kobratuko zaie eta 
bertzeek lehen partidan or-
daindu beharko dute.

Binakako pilota eta 
frontenis 
txapelketak

ANA ETA ITZIAR
San Juan egunaren harira Ba-
ratzondoko Elkarteak urtero 
egin ohi duen besta antolatzen 
ari da. Ereiaroaren 24an, goi-
za San Juan Xarren mezarekin 
hasi eta ondotik bazkaria egi-
nen dute elkartean 14:00etan. 
Bazkal ondotik dantzaldia ere 
izanen dute Joxe Angelen es-
kutik.

Ereiaroaren 16ra arte izanen 
dute izena emateko aukera 
eta bazkide nahiz bazkide ez 
dena joan ahal izanen da baz-
karira. Horretarako Axun Iri-
barren, Iñaki Goienetxe edo 

Tere Tabernarekin harrema-
netan jarri beharko dute.

Organoaren teklatua
Elizako organoaren egoera 
kaxkarra ikusirik herriko kan-
tari taldeak, erretorearekin 
batera, diru eskaera egin zuen 
herritarren artean. 2.200 euro 
behar ziren teklatu berri bat 
erosteko. Kantari taldeak es-
kerrak eman nahi ditu, kopu-
ru hori baino gehiago bildu 
delako eta soberan gelditu den 
dirua teklatuaren manteni-
mendurako erabiliko dela 
jakinarazi du.

San Juan eguna 
prestatzen ari da 
Baratzondo elkartea
San Juan Xarreko mezaren ondotik eginen den bazkarirako 
izena emateko epea hilaren 16an bukatuko da

Nafarroako Kirol 
Jokoetan 
txapeldun
Nafarroako XXXVI. Kirol 
Jokoetan, esku pilotan, 
Joana Irazoki Arbués eta 
Nahia Almandoz 
Urbistondo herritarrek 
kanporaketa ederra egin 
ondotik, finala ere irabazi 
egin zuten. 18-12 gailendu 
ziren Iturengo eta Aurtizko 
nesken kontra. 
Bejondeizuela bikote!

UTZITAKOA

Joan  den maiatzaren 26an 
egin zen Biltokin denboraldi 
honetako mus tximista txa-
pelketako azken saioa. Egoe-
rak hala eskatuta, sariak ere 
bereziak izan ziren. Txipi Te-
lletxea Etxeberria eta Juanjo 
Irazoki Zozaia lesakarra izan 
ziren garaile. Zorionak!

Mus tximista 
txapelketako azken 
saioa jokatu dute

Lau neska-mutikok lehen jaunartzea
Ereiaroaren 4an izan ziren herriko haurren jaunartzeak. 
Aurtengoan Maddi Irazoki Arbués, Alaitz Portu Telletxea, 
Aritz Telletxea Tapia eta Markel Telletxea Bengoetxea izan 
ziren lehen jaunartzea egin eta ospatu zuten neska-mutikoak. 
Urtero bezala meza ondotik luntxa izan zen Erretorebaitan.

ANA ETA ITZIAR

NEREA ALZURI
Hamarraldiak joan baldin ba-
dira ere, arrastoen gibeletik  
ibili da azken urteetan Oier 
Fuentes zinemagile beratarra 
eta 10 watt bakarrik proiektua 
aurkeztu zuen martxoaren 
27tik apirilaren 1era Iruñean 
izandako XVII. Punto de  Vis-
ta festibalean. 

Nafarroan sortu ziren lehen-
biziko euskarazko irratietako 
bat izan zen Arantzakoa. 60ko 
hamarkadara arte egon zen 
martxan. Garai hartan herrian 
apez zen eta orain dela urte 
batzuk zendu zen Esteban 

Irigoien berroetarrak martxan 
paratu zuen eta itxura denez, 
martxan zeuden hamabortz 
irratietatik bereak bakarrik 
iraun zuen. 

Orain, berriz, Arantzako Uda-
laren eta Bortzirietako Euska-
ra Mankomunitatearen esku-
tik, ortzirale honetan, ekaina-
ren 16an, Arantzako irratiari 
buruzko 10 Watt bakarrik film 
laburra ikusgai izanen da Bas-
kulan, 19:00etan.Ondotik, 
solasaldia izanen da. Lan ho-
nen prestaketan lagundu du-
ten herritarren lekukotzak 
aditzeko modua ere izanen da.

'10 Watt bakarrik' 
ikus-entzunezkoa 
ortzirale honetan 
Oier Fuentes zinemagileak Arantzako irratiari buruz egin duen 
film laburra emanen dute Baskulan 

Pilota topaketa Ezkiokoekin 
Maiatzaren 28an, bertze urte batez, herriko pilotari 
gaztetxoek eta Ezkioko pilota eskolakoek topaketa egin zuten. 
Gurasoek prestaturiko jokoetan aritu ziren frontoian eta 
ondotik, hamaiketakoarekin borobildu zuten goiza. Lagunak 
egin eta aski tarte polita pasatzeko aukera izan zuten.

G. PIKABEA

Mutxikoak giro ederrean
Maiatzaren 27ko arratsaldean, bigarren urtez, mutxikoak 
dantzatu zituzten herriko plazan. Bertako eta inguruko 
hainbat dantzari bildu ziren Jeiki Hadi musikarien doinu eta 
erranetara mutxikoak dantzatzeko. Eguraldia lagun, 
arratsalde ederra izan zen.

G. PIKABEA

Gaztetxoak Taxoaren

Maiatzeko azkeneko larunbatean, Osasuna Fundazioak 
antolatutako ikasturte akabailako bestan parte hartu zuten 
herriko hainbat gaztetxok. Taxoaren izan ziren eta bertze 
herrietako neska-mutikoekin futbolean ari eta puzgarrietan 
ibiltzeko aukera izan zuten. Ederki ibili ziren. 

AMAIA ARANGUREN

ETXALAR

NEREA ALZURI
Azken asteotan auzolanean ari 
dira herritarrak, eta egindako 
lana ederki nabaritzen da bide 
bazterretan eta inguruetan.

Udalak ere herri kaxkoan au-
zolanean aritzeko deia egin du. 
Zehazki, hilabete honetako 
larunbatetan ariko dira eta inte- 

resa duenak aitzinetik herriko 
etxean izena eman behar du.

18 eta 55 urte bitarte dituzten 
herritarrek auzolana egin behar 
dute Arantzan, ezindu fisiko, 
psikiko eta zentzumenezkoek 
izan ezik. Ezta preso daudenek 
ere. Bakoitzak urtean hamar 
orduko saioa egin behar du.

Ekaineko larunbatetan herrigunean 
auzolana

Madariaga eskolartekoan. XDZ

Baztan-Bidasoko XXXVI. Ber-
tsopaper lehiaketan Kattin 
Madariaga Apaolaza gazteak 
bigarren saria lortu du bere 
kategorian, Kakaoa ezpainetan 
bertso sortarengatik. Bertzetik, 
ekainaren 3an, Iurretan egin 
zen Euskal Herriko Eskolarteko 
Txapelketaren finalean ere par-
te hartu zuen. Zorionak Kattin!

Kattin Madariaga 
Apaolazaren bertso 
sorta saritua

TTIPI-TTAPA
Etxalarren ere kezka sortu du 
Madrilgo Zelena Renovable 
enpresak egin nahi duen poli-
gono eolikoaren proiektuak, 
eta «Etxalar makroproiektu 
eolikotik babesteko» Azkua Bi-
zirik taldea sortu dute. 

Ekainaren 4ko Gasna eta Ar-
tisau Ferian egin zuen taldeak 
lehenbiziko agerraldia eta 
mahaia ere paratu zuten; «ma-
kropoligonoen eraikitze lanak 
agertzen dituzten argazkiak 
ikusgai jarri genituen, hurbildu 
ziren herritarrei informazioa 
emateko». Aldi berean, helioz-
ko globo sorta bat aireratu zu-

ten, «makropoligono horietako 
dorre bakoitzak izaten duen 
altueran. Ikusgarria izan zen, 
eta bereziki adierazgarria eli-
zaren parean paratu zenean, 
dimentsioa irudikatzeko».

Azkua Bizirik taldekoak kon-
tent gelditu dira lehenbiziko 
agerraldiak izan duen erantzu-
narekin, eta aldi berean, «uda-
lak aho batez gisa horretako 
proiektuei urtebetean bederen 
baimenik ez emateko akordioa 
onartu duela» nabarmendu 
dute. Ortzegunetan kultur etxean 
egiten dituzte bilerak, 18:30ean, 
eta «nahi duen orok parte har-
tzen ahal du».

Ekainaren 4an agerraldia egin zuen Azkua Bizirik taldeak. AZKUA BIZIRIK

Makropoligono 
eolikoen kontra 
Azkua Bizirik
Etxalarren ere makroproiektu eolikoen kontrako taldea sortu 
dute eta ortzegunetan biltzen direla jakinarazi dute

Ohiturarekin segituz, ekaina-
ren 23an, San Juan bezperako 
ospakizuna antolatuko du 
guraso elkarteak parkean. Ilu-
nabarrean, afaltzeko bilduko 
dira. Beti bezala, afaria nor-
berak eraman beharko du. 
Afaldu ondotik sua piztuko 
dute. 

San Juan bezperan 
sua piztuko du 
guraso elkarteak

Ortzegunean, ekainaren 15ean, 
09:00etatik 12:30era argia moz-
tuko dute herrigunean, Azki-
larrea eta Aientsa auzoetan, 
eta Eguzkialdeko zati batean. 
Ordu tarte horretan, Bordala-
rrean eta Eguzkialdeko parte 
batean (Albiz-Aranibar aldea) 
bakarrik izanen dute argia.

Argi mozketa eginen 
dute ortzegun 
honetan

Ikusmin handia piztu zuen 
elkarteak Norvegiara antola-
tutako bidaiak. Ateratako leku 
denak azkar batean bukatu 
ziren, eta hilabeteak zain egon 
ondotik, iritsi da bertara joa-
teko eguna. 166 lagun atera 
ziren ekainaren 1ean eta 2an 
bertara.

Bazkideak 
Norvegiarako 
bidaian

TTIPI-TTAPA 
Ikasturtea bukatu bada ere, 
udan jarraipena izanen dute 
ikasturtean zehar eman di-
tuzten hainbat ikastarok. 
Donezteben luzaketak egi-
teko aukera izanen da Ana 
Tobarrekin eta baita Damiel 
Fioramanterekin ere. Aran-
tzan, aldiz, Marina Pintose-
kin yoga ikastaroa eginen 
dute. 

Eskualdeko kiroldegiak ire-
kiak izanen dira, eta beraz, 
kiroldegiak erabiltzen dituzten 
bazkideek udan ere bertara 
joateko aukera izanen dute. 

Ikastaroez gain, elkarteak 
eskaintzen dituen hainbat 
zerbitzu ere martxan izanen 
dira udako hiru hilabeteetan. 
Juana Telletxea ile apaintzai-
leak, Ainara Narbarte podo-
logoak eta Jaione Irisarri 
masajistak zerbitzua eskai-
niko dute heldu den hilabe-
teetan ere. 

Uda sasoia pasatuta, urrian 
hasiko dira heldu den ikastur-
teko ikastaro berriak herriz 
herri. Horren aitzinetik jaki-
naraziko dute ekitaldien egu-
tegia eta baita izena emateko 
epea zein den ere. 

Udan ere hainbat 
ikastaro emanen 
ditu elkarteak
Donezteben luzaketen ikastaroa eta Arantzan yogakoa izanen 
dituzte udako hilabeteetan

830. aldizkarian aipatu beza-
la, uztailaren 26an Aralarko 
San Migelera joanen dira el-
karteko bazkideak atautxi eta 
amatxien eguna ospatzera. 
Irteeran parte hartu nahi du-
tenek ekainaren 19an, 20an 
eta 21ean eman beharko dute 
izena delegatuen bitartez.

San Migelera 
joateko izen ematea 
heldu den astean

Joxe Angel akordeoilaria giroa berotzen ibili zen. UTZITAKOA

TTIPI-TTAPA
Maiatzaren 25ean egin zuten 
Dantxarineko Otxondo jate-
txean elkartearen euskal 
kantuen eguna. 230 lagun 
elkartu ziren bertan euskal 
kantu zaharrak biltzen dituen 
liburuxka eskuan ahots kor-
dak dantzan jartzeko Joxe 
Anjelen laguntzaz. 

Kantuan hasi aitzinetik 
bazkari ederra dastatu zuten: 
iberikoak, frijituak, txipiroi 
eta gulen entsalada, legatza 
onddo saltsarekin eta patata 
panaderarekin, entrekota 
pikillo eta patatekin eta pos-
trerako arrautza-esnea. Eda-

teko ardoa, ura, sagardoa eta 
cava izan zituzten eta baita 
kafea eta txupitoa ere. 

Musika izan zen egun gu-
ziko protagonista. Aurten 
berezitasun gisa, argazkian 
ongi ikusten den bezala, Jose 
Angel akordeoiarekin giroa 
berotzen ibili zen mahaiz 
mahai. 

Kantuez gain, jendea jo eta 
ke ibili zen dantzan ondoko 
diskotekan. Eguna Dantxa-
rinean pasa ondotik, 19:30ean 
itzuli ziren autobusean nor-
bere etxera neka-neka egin-
da. 

Heldu den urtean gehiago!

230 lagun elkartu dira Dantxarinean 
kantu zaharrak kantatzeko

Juliana 
Arizaletarentzat 
maiatzeko saria
Aunitz izan dira TTIPI-
TTAPArekin batera banatzen 
zen aldizkaria Etxetik Plazara 
zela erantzun dutenak, eta 
zozketa eginda Arraiozko 
Juliana Arizaleta izan da 
irabazlea. Hurrengo galdera: 
Nork irabazi du aurtengo 
(H)ilbeltza beka? 
Erantzunak: 618 56 78 37 
zenbakira whatsappez.

MAIDER PETRIRENA
Osasunaren Eguna bigarren 
aldiz egin dute eta oraingoan 
ere arrakastatsua eta ederra 
izan da. Maiatzaren 27an, goi-
zez, plazatik martxa abiatu 
zen globo urdinekin eta urre 
kolorekoekin, musikaz alai-
turik, berriz ere plazan akitze-
ko. Han bertan lehenik ADA-
NOren ordezkariek hitzaldia 
eskaini zuten eta ondotik 
ANADIkoen txanda izan zen.

Bitartean, herriko frontoian, 
alde batean haurrendako kol-
txonetak eta bertzean, Iciar 
Mikelperizena margolariaren 
eskutik, ADANO eta ANADI 
elkarteen logoen muralak 
margotu zituzten. Hitzaldien 
txanda akitu eta eliz-atarian 
eta ondoko aterpean 240 la-
gunek bazkari eder batez go-
zatzeko aukera izan zen. Baz-
kalondoan haur eta gaztetxo 
guztiei zenbaki bat banatu eta 
zozketa andana egin ziren 
izugarrizko opariak lortuz. 
Hori akitutakoan, bazkarirako 
erositako txartelaren zenbakia 
kontuan hartuz, hainbat eta 
hainbat zozketa egin zituzten, 
baita opari haundiak eskura-
tu ere.

Ostiz Etxeari omenaldia
Tartean, Carlos Ostiz eta Pilar 
Olalla, Doneztebeko Ostiz 
dendako nagusiek, omenaldi 
ttiki bat jaso zuten Sunbillan. 
Antolakuntzaren eskutik, 150 
urte zurekin eta mila esker 
testua bordatua zuen txapela 
hartu zuten. Hitz politak ere 
aditu zituzten, inguruko he-
rriendako egin duten eta egi-
nen duten lana eskertuz. Bin-
goan ere sari ugari eman zi-
tuzten eta 30 urte ezkondurik 
dituzten bikoteen artean 
tangoa hobekien dantzatu 
zuenarentzat ere sari ederra 
eskaini zuten. 

Hortik plazara mugitu eta 
zumba dantzatzeko tartea izan 
zen, baita taloak dastatzeko 
ere. Lau loteren zozketa egin 
zen. Guztira 10.000 txartel 
saldu dira eta saridunak Mu-
rillo el Frutoko Jesus Luis Tri-
viño, Etxarri Aranatzeko Oiha-
na Ganuza eta herriko Amets 
Inda eta Miguel Angel Latasa. 
Enkanteak ere egin ziren eta 
dirutza bildu zen. Chuchin 
Ibañez eta Jesus Tapizen eta 
DJ&Jren musikarekin akitu 
zen egun ederra, goizaldean. 
Eskerrak anitz denei.

Lau loteen saridunak, antolatzaileekin batera. AITOR IBARRA

Bigarren urtez ere 
bikaina izan da 
Osasunaren Eguna
Aurtengoan ADANO eta ANADI elkartearen alde izan den 
elkartasun besta arrakastatsua suertatu da

Irrisarri, Senda Viva eta Erriberrira
Sunbillako HH 5. urteko gelako bortz neska mutikok Irrisarri 
Landeko irteeraz ederki gozatu zuten, Malerrekako eskola 
ttikikoekin batera. Maiatzaren 24an joan eta 25ean buelta 
egin zuten. Bertzetik, LHko 1., 2., 3. eta 4. mailakoak Senda 
Vivara eta Erriberriko gaztelura joan ziren.

ESKOLAK UTZIA

OIER ZULAIKA 
Ortziralean hasiko da astebu-
rua, 17:00etan futbol eskolako 
haurren partidak izanen dira 
eta 17:30ean alebinen eta ben-
jaminen artekoak. Larunbatean 
izanen da egun haundia. 
09:30ean hasita futbol partidak 
izanen dira. 16:30ean hasiko 

da mus txapelketan izena ema-
teko epea, eta 17:00etan txa-
pelketa. 17:30ean berendua 
eta zozketak eginen dituzte, 
eta ondotik erraldoien aurkez-
pena. 20:00etan triki poteoa 
izanen dute eta 21:30ean afaria 
Santa Luzia plazan. Bukatzeko 
gaupasa Gabenararekin.

Doneztebe Futbol Taldearen eguna 
eginen dute asteburu honetan

Maria Isabel Ostolaza Elizon-
do historialariak Leringo Do-
neztebeko armarriari buruz 
egindako ikerketaren inguru-
ko artikulua argitaratu dute 
Principe de Viana kultur al-
dizkari espezializatuan. Bertan, 
armarriaren inguruko xehe-
tasunak bildu ditu.

'Principe de Viana' 
aldizkarian herriko 
armarriari buruz

Ekainaren 19an hasi eta irai-
laren 15era bitartean udako 
ordutegia izanen dute herriko 
liburutegian. Hau da, 09:00etan 
ireki eta 13:00etan itxiko dute. 
Ipuin txokoak, poesia tailerrak 
eta euskarazko eta gaztela-
niazko tailerrak ere udazke-
nean itzuliko dira.

Liburutegian udako 
ordutegia ekainaren 
19an hasita

TTIPI-TTAPA 
Erreka elkartearen eguna os-
patu zuten ekainaren 3an. Egun 
osoan ekitaldiak eta omenaldiak 
izan zituzten. Eguna abiatzeko 
Malerrekari bira eman zioten 
txirrindulariek eta eskubaloi 
eta pilota partidak eta judo 
erakustaldia egin zituzten. 
Arratsaldean ere eskubaloia 
protagonista izan zen eta senior 
neskak eta mutilak eta jokala-
ri ohiak nahastuta elkarren 
kontra aritu ziren. Ondotik, 
erraldoi berrituen aurkezpena 
egin zuen konpartsak eta dan-
tza taldearen emanaldia ere 
izan zen. 

Eguna borobiltzeko, 275 lagun 
bildu ziren herri afarian Patxi-
ku eta Felipe Ganboa anaiak 
omendu zituzten, Errekaren 
alde egindako lana eskertzeko. 
Denboraldi honetako Bodega 
Iñurrieta sariak ere banatu 
zizkieten Marina Zabalari eta 
Iñigo Oskozi. Akitzeko gaupa-
sa Trikidantz taldearekin.

Krosa ekainaren 25ean
Krosaren 43 edizioa eginen 
dute aurten. 10:30ean aterako 
dira haurren lasterketak eta 
11:30ean helduenak. Izen ema-
tea www.erreka.org helbidean 
egin behar da. 

Eskubaloia izan zen protagonistetako bat ortziralean eta larunbatean. UTZITAKOA

Giro ederrean ospatu 
dute Errekaren 
Eguna
Kirol ekitaldiez gain erraldoi eraberrituak ere aurkeztu zituzten. 
Hilaren 25ean krosa eginen dute 43. aldiz

Andrea Mindegia 
judokak gerriko 
beltza lortu du
Urteak daramatza Andrea 
Mindegia judokak Errekako 
judo atalean entrenatzen. 
Entrenamenduek izan dute 
bere saria, berriki judo 
egokituko Nafarroako 
Txapelketa irabazi baitzuen 
txapelketako bi borrokak 
irabazita eta orain gerriko 
beltza lortu baitu.

Zorionak Andrea!
UTZITAKOA

Txistulariak karrikabueltan ortziralero
Azken 35 urtetan egin den bezala, sanpedro besten aitzineko 
lau asteburuetan besta seinalea egiteko txistulariak karrika-
bueltak egiten ari dira. Miguel Makuso txistulariarekin ikasi-
tako ohitura da eta azken urteetan larunbatetan egin beharrean 
ortziraletan egiten ari dira. 

OIER ZULAIKA



ITUREN

26 ttipi-ttapa | 832. zk. | 2023-06-15

Egoitz Gorosterrazu sailkatua
Urriaren 7an hasiko den Nafarroako bertsolari 
txapelketarako sailkatu da Egoitz Gorosterrazu herritarra, 
ekainaren 2an Etxaurin jokatu zen kanporaketan beharrezko 
puntuak lortu ondotik. Iker anaiak eta Alazne Untxalok, aldiz, 
aurtengo txapelketan ez aritzea erabaki dute.

NAFARROAKO BERTSOZALE ELKARTEA

Aurtizko joare soinuak Beasainen 
Urte dexente dira Aurtizko joaldunak Beasaingo bestetara 
joaten direla: Igande goizean, gaupaseroendako juergan 
segitzeko aitzakia eta lo daudenendako iratzargailua izaten 
dira. Aurten ere zortzi joaldun gazte joan dira. Larunbat 
honetan Antiguako bestetara joatekoak ziren.

UTZITAKOA

ARKAITZ MINDEGIA
Urte guzian izaten du mendi-
zaleen bisita Mendaurko kax-
koak. Halere, Trinitate eguna 
berezia izaten da beti eta ho-
rrela izan da aurtengoa ere. 
Ohiturak jarraituz, goizean bi 
meza entzuteko aukera izan 
zuten baselizan. Eguraldi ede-
rrarekin, herriko nahiz ingu-
ruetako jende ugari elkartu 
zen kaxkoan, baita eguerdian 
urtegi inguruko bazkarian ere. 
Ilunabarrean, menditik herri-
ra etorri zen besta giroa, Itu-
rengo plazan Hauspolariekin 
dantzaldia izan baitzen. Tra-
dizioarekin jarraituz, Iturengo 

goiko pisuetatik plazarako 
bidea zortzikoa dantzatzen 
egin zuten, Jaione eta Izaskun 
musikarien erritmoan. 

Giro bikaina izan dute aur-
tengoan ere.

Herritarrak Mendaurko kaxkoan, Trinitate egunean. AINARA MINDEGIA

Trinitate egun ederra 
ospatu dute 
Mendaurko kaxkoan
Goizeko meza eta urtegiko bazkariaren ondotik, herrian izan 
zen musika eta giro bikaina

Urtegi inguruan bazkaltzen.

FERMIN ETXEKOLONEA
Txalapartaren oinarrizko mai-
la ikasteko txalaparta tailerra 
eginen dute ekainaren 16an 
Zubietako Ostatuan. Ostiralean 
18:00etan, sei eta hamalau 
urte arteko neska-mutikoei 
zuzendutako ikastaroa izanen 
da eta 19:30ean, 15 urtetik 
aurrerako nagusiei zuzendu-
takoa. Izena ostatuan bertan 
eman behar da ekainaren 12a 
baino lehen.

Markina-Xemeingo talde bat 
etortzekoa da asteburu pasa 
eta beraiek emango dute ikas-
taroa.

Txalaparta tailerra 
eginen dute 
ostiralean Ostatuan
Markina-Xemeingo talde baten eskutik, ttikienak ariko dira 
lehenik eta 15 urtetik aurrerakoak gero

Naroa Elizalde txapeldunorde
Ados pilota elkartearen Udaberri torneoaren finalera ailegatu 
zen Naroa Elizalde Etxekolonea herritarra, Bitxiloreak 
taldearekin. Binakako partida nahiko erraz galdu zuen, 
Irantzu Etxebeste beratarrarekn batera eta honela, 
Kukuprakak taldea suertatu da txapeldun.

ADOS PILOTA

Pilotari gaztetxoak Labriteko finalen ondotik. UTZITAKOA

ARKAITZ MINDEGIA MALERREKA
Ados eta Erreka pilota esko-
lako herriko pilotariak Nafa-
rroako kirol jokoetako finale-
tan aritu ziren Labriten ekai-
nako lehen asteburuan. Ga-
razi Iñigo eta Leiane Altzuri 
Iturengo pilotariek Igantziko 
Irazoki eta Almandoz izan 
zituzten aurkari eta Igantzira 

joan zen txapela. Iñaki Leiza 
iturendarra eta Enaitz Elizal-
de zubietarra, Bortzirietako 
Goñi eta Zubietaren aurka 
aritu ziren. Partidu gogorra 
izan zen, baina hemen ere 
Bortzirietara joan zen txapela. 
Hala ere, ekainaren 4an Ba-
rañaingo txapelarekin buel-
tatu ziren bi pilotari gazteak. 

Nafarroako Kirol Jokoetako finaletan 
txapeldunorde izan dira pilotari ttikiak

Txalapartaren oinarriak ikasiko dituzte.

JAIONE ARIZTEGI URROZ
Euri zaparradak azpian harra-
patzetik libratu ziren urrozta-
rrak ekaineko lehen asteburuan 
eta Udaberriko besta umorez 
ospatu zuten, giro ederrean. 
Larunbat arratsalderako txarra 
emana bazuen ere, goizeko 
eguraldi eguzkitsuak herri 
bazkaria plazan egitera ani-
matu zituen herritarrak, eta 
momenturen batean kontra-
koa ematen bazuen ere, ez 
zuen ekaitzik lehertu azkenean.
Goizean herritarren arteko 
herri kirolak izan ziren plazan, 
eta giro polita sortu zen bazkal 
aurretik herritarrak elkartzeko 

aitzakiarekin. Ondotik, Maia-
len Akizu eta Iker Zubeldia 
bertsolariekin girotutako he-
rri bazkaria paregabe joan zen 
eta Beñat akordeoilariaren 
musikaz gozatzeko aukera ere 
izan zuten urroztarrek. Ber-
tsolariak ere animatu ziren 
musika-tresnekin, giro ederra 
jarriz. Haurrek puzgarriak izan 
zituzten egun osoan eta 
mahai-jokoak eta berendua 
arratsaldean eta, akitzeko, 
afaria, xingarra eta txistorra-
rekin, denendako. 

Hurrengo irailean ospatuko 
diren San Miguel besten zain 
geratu dira.

Herri kirolean aritu zen gazte kuadrilla. JAIONE ARIZTEGI Bertsolariak musikarekin ere animatu ziren, zergatik ez?

Udaberriko besta 
giro ederrean egin 
dute Urrozen
Ekainaren 3an herritarren arteko herri kirolak, bazkaria 
bertsolariekin eta bertze hainbat ekitaldi izan zituzten

Plazako herri bazkarian jendetza handia bildu zen, giro bikainean.

Gazteak arpanean. Herri kirol saio ikusgarria eskaini zuten.

TTIPI-TTAPA DONEZTEBE
2008an sortu zen Doneztebe-
ko Merkatarien eta Zerbitzuen 
Elkartea, «herrian komertzio 
eta zerbitzuak bultzatzeko eta 
babesteko». Gaur egun, 38 
negoziok osatzen dute elkar-
tea, eta kanpaina bereziak 
egiten dituzte jendea bertan 
erostera animatzeko.
Zein da aurten abiatu duzuen 
ekimen berria? 
Aldaketa klimatikoaren kon-
tra poltsak berrerabiltzeko 
joera dela eta, pentsatu dugu 
gure komertzioetarako poltsak 
erosi beharrean bertan ekoiz-
tea. Orain arte poltsak eman 
ditugu, baina janari dendeta-
rako eta eguneroko eroske-
tentzako, ez modako edo 
arropa dendentzako. Zerbait 
berezia egin nahi genuenez, 
harremanetan jarri ginen Do-
neztebeko Jostunen Eskola-
rekin poltsak egiteko, eta prest 
agertu ziren. Gainera, horre-
la beraiek ere praktikatzen 
dute.
Zer da Doneztebeko Jostunen 
Eskola? 
Blanca Bañares jostun profe-
sionala izaten da irakaslea, 
eta berak antolatzen du ikas-
taroa. Urtero egiten du kurtsoa 
eskualde osoko jendearekin, 

eta Maika Mariezkurrena, 
Maria Larretxea, Milagros 
Azkarraga, Rosa Agirre, Maria 
Dolores Arraztoa, Maite Men-
dibil eta Beatriz Razkin aritu 
dira proiektuan lanean.

Ingurumena zaintzea da zuen 
helburuetako bat. Nola ikusten 
duzue egoera Donezteben? 
Plastikozko poltsen erabilera 
aunitz murriztu da, eta ko-
bratzen direnez, jendea gehia-

gotan oroitzen da etxetik 
eramatera, batez ere eroske-
tak egitea planeatuta dutela-
rik. Aunitz landu dugu gaia, 
baita Mankouminateak ere, 
poltsa pila banatu ditugu eta 
aurrerapen haundia egin dugu. 
Okerrena hornitzaileetatik 
datorren zaborra da; gu mu-
rrizten saiatzen gara baina 
ekoizterakoan plastiko pila 
bat sortzen da.
Ingurumenari buruzko kontzien-
tziazioaz gain, bertan kontsumi-
tzeko ohitura ere sustatu nahi 
duzue, ezta?
Noski. Kanpaina honekin era-
kutsi nahi duguna da gauzak 
bertan egin daitezkeela. Guk 
ere egindako poltsak erosi 
ahal genituen, kostu murri-
tzagoarekin eta kopuru haun-
diagoan, baina bertako jendeak 
egindako produktu baten 
aldeko apustua egin dugu.
Zenbat poltsa egin dituzue?
220 telazko poltsa egin ditugu, 
Artlepok egin duen serigrafia 
lanarekin eta gure logoekin. 
Dena bertakoa.
Nola banatuko dituzue?
Poltsak gure bezero guztiei 
ematea gustatuko litzaiguke, 
baina ezinezkoa da. Horrega-
tik, ekainaren 12tik 24ra Do-
neztebeko moda komertzioe-
tan kontsumitzen dutenak 
zozketan sartuko dira, eta 
hilaren 26an jakinaraziko di-
tugu irabazleak. Eta noski, 
poltsa horiek gero berrerabil-
tzea eta karriketan ikustea 
espero dugu.
Ekimen hauekin jendea bertan 
erostera animatzen da?
Bai, jendea hemen erostera 
animatzen saiatzen gara. Kan-
paina eta opari hauekin hemen 
gaudela erakutsi nahi dugu, 
komertzio ttikiak ahalegintzen 
ari garela, eta beharrezkoak 
garela herriak bizirik manten-
tzeko.

Doneztebeko Jostun Eskolako kideak, Leire Amoros eta Idoia Rekarte. UTZITAKOAK

«Gauzak bertan egin 
daitezkeela erakutsi 
nahi dugu»
LEIRE AMOROS ETA IDOIA REKARTE DONEZTEBEKO MERKATARI ETA ZERBITZUEN ELKARTEA

Doneztebeko merkatariek eta Jostun Eskolak proiektu berri bat abiatu dute: telazko poltsak 
zozketatuko dituzte bezeroen artean, kontsumo arduratsua bultzatzeko eta kontzientzia zabaltzeko

PUBLIZITATEA

TTIPI-TTAPA SALDIAS
Aurten ere San Juan festak 
ospatzeko gogotsu daude Sal-
diasen. Asteburuko hiru egu-
netara mugatu dituzte ospa-
kizunak, ohi bezala, suziria-
rekin, zopekin eta San Juan 
suekin hasiko dituztenak. 
Larunbatean aizkolariak eta 
herri bazkaria bertsolariekin 
izanen dituzte eta igande goi-
zean mus txapelketa eta arra-
tsaldean, haurrendako jokoak, 
mariatxiak eta tortilla txapel-
keta. Festak, hasi bezala aki-
tuko dira, suarekin. Su artifi-
zialak izanen baitituzte igan-
de arratsean.

Ekainak 23, ostirala   
BEZPERA
20:30ean festei hasiera ema-
teko suziria botako dute. Ohi-
turazko zopak banatuko di-
tuzte. Musika eta dantzaldia 
izanen da Modestorekin pla-
zan eta San Juan suak piztuko 
dituzte.

Ekainak 24, Larunbata       
SAN JUAN EGUNA
11:30ean Meza santua txistu-
lariekin. Ondotik, hamaiketa-
koa. 12:30ean aizkolarien 
erakustaldia Joxean Etxeberria 
eta Suharri Rodriguezen es-
kutik. 14:00etan herri bazkaria 

bertsolariekin. Arratsaldez eta 
gauez, GABENARA taldearekin 
dantzaldia.

Ekainak 25, Igandea
11:00etan Mus txapelketa. 
16:30ean Haurren jokoak eta 
puzgarriak plazan. 19:00etan 
Tajudos del norte mariatxien 
musika. 21:00etan tortilla 
txapelketa. 23:00etan festei 
amaiera emateko su artifi-
zialak

Aizkora apustua izanen da aurten ere. ARTXIBOKOAK Gazteen arteko herri kirol desafioa, duela zenbait urteko bestetan.

San Juan festak 
ospatuko dituzte 
ekainaren 23tik 25era
Ostiraleko suziri eta suekin hasi eta igandeko tortilla txapelketa 
eta su artifizialak arte, ekitaldi ugari izanen dituzte

Lagun arteko giroak ez du hutsik eginen aurten ere.

ETXEBERRIA ETA 
SUHARRI ARIKO 
DIRA AIZKORAN 
LARUNBATEAN

TAJUDOS DEL 
NORTE TALDEAK 
JOKO DU 
IGANDEAN

ENERITZ IRAOLA
Egungo udal taldeak beste 
urte erdi batez segi beharko 
du jardunean eta hori dela 
eta, abuztuan izango diren 
herriko festei begira herrita-
rrei elkarlana eta laguntza 
eskatu diete: «egun horietan 
lan dezente egitea tokatzen 
da eta denok dugu festa gus-
tuko. Horregatik, lanak denon 
artean banatu eta denok jai 
giroan egoteko aukera izan 
dezagun nahi dugu». 

Lan horiek banatzen has-
teko maiatzaren 31n egin 
zuten aurreneko deialdia 

festa batzordeko bilera ba-
liatuz. Datozen asteetan bi-
lera gehiago antolatzeko 
asmoa dutela jakinarazi dute 
eta parte hartzeko eskatu 
dute. 

Festak denen artean 
antolatzeko deia 
egin du udalak
Lanak banatzeko bilerak egiten hasiak dira eta datozen 
asteetan gehiago antolatzeko asmoa dute

Hilabete hasieran lapurreta 
izan da herriko etxebizitza 
batean. Eguerdian gertatu 
zen eta herritarrei erne ibil-
tzeko eskatu diete. Aldi berean, 
kotxe edo jokaera susmaga-
rriren bat duen inor ikusiz 
gero, abisua emateko eskatu 
dute.

Lapurreta izan da 
herrian eta erne 
ibiltzeko abisua

Iragarri bezala, ekainaren 20an, 
asteartea, 17:00etatik 18:00eta-
ra izango da Kirol Mankomu-
nitateak antolatutako irrista-
keta ikastaroa. Parte hartu 
nahi dutenek aurretik apun-
tatu beharko dute; ekainaren 
13an bukatuko da izena ema-
teko epea. 

Irristaketa ikastaroan 
izena emateko azken 
aukera

Lagunartekoek jakinarazi dute 
ekainaren 30ean eta uztailaren 
1ean ospatuko dituztela aur-
ten Sanpedroak. Larunbatean 
afaria izango da Pake Toki 
elkartean eta txartelak datozen 
egunetan jarriko dituzte salgai. 
Egitarauaren berri datorren 
aldizkarian izango duzue.

Sanpedroak 
antolatzen hasiak 
dira Lagunartekoak

Hirigintza plana dela eta par-
te hartze  prozesua izango da 
aste honetan (hau idazterakoan 
data zehaztu gabe dago). Ga-
rrantzitsua izango da herrita-
rrak bertan izatea erabakitzen 
diren gauzak eragin zuzena 
izan dezaketelako herritar 
askoren interesetan.

Hirigintza planari 
lotutako parte 
hartze prozesua

Pasa den urtean haurrak surako materiala biltzen. JAIONE OLAZABAL

E. IRAOLA
Urteko gaurik berezienean sua-
ren bueltan bilduko dira aurten 
ere herritarrak. Arratsaldean 
hasiko dituzte ospakizunak, 
haurrentzako jolasak eta me-
rienda antolatu baititu guraso 
elkarteak. Ondoren, herri afaria 
izango da; jatekoa norberak 
eraman beharko du eta udalak 

mahaiak eta edaria jarriko ditu. 
Afalondoan suak piztuko dituz-
te. Pasa den urtean bezalaxe, 
sua osatzeko material bilketa 
etxez etxe egiteko asmoa du 
guraso elkarteak. Horretarako 
hitzordua egingo dute datorren 
astean eta herritarrei kartoiak, 
egurrezko kaxak, zakuak… gor-
detzeko eskatu nahi izan diete.

San Juan bezperan jolasak, merienda 
eta herri afaria

Iazko txupinazoa. ENERITZ IRAOLA

TTIPI-TTAPA
Egun berezia izaten da San 
Juan bezpera, umeak, gazteak 
eta helduak biltzen dituen 
hitzordua. Eta aurten ere pes-
ta giroan ospatzeko egitaraua 
prestatu dute Aurrera elkarteak 
eta udalak elkarlanean.

Arratsaldean hasiko dira 
ekitaldiak. Hasteko, 18:30ean, 

umeek ingurutxoa dantzatu-
ko dute plazan, eta ondoren, 
txistor opilak eta freskagarriak 
banatuko dituzte.

21:30ean mahaiaren bueltan 
bilduko dira eta herri afaria 
eginen dute plazan. Eguna 
borobiltzeko, gauerdian suak 
piztuko dituzte, horiek ere 
plazan.

San Juan bezpera 
ohi bezala  
pesta giroan 
Arratsaldean umeen ingurutxoa izanen da, gauean herri afaria, 
eta gauerdian suak piztuko dituzte

Institutukoak Elhuyar Zientzia Azokan
Ekainaren 2tik 4ra Elhuyar Zientzia Azoka egin zuten Bilbon 
eta aurreneko egunean hantxe izan ziren Amazabal 
institutuko ikasleak. Euskal Herriko 60 ikastetxetako beste 
700 gazterekin batera, Amazabalgo bost taldek parte hartu 
dute zientzia azokan. 

JON ABRIL

Dantzari gaztetxoen saioa
Ikasturte osoan eskolatik kanpo dantzak ikasten ibili diren 
Haur Hezkuntzako eta Lehen Hezkuntzako dantzariek 
emanaldi ederra egin zuten ekainaren 2an herriko plazan. 
Txukun asko erakutsi zuten azken hilabeteotan egindako 
lana jendaurrean.

AITZIBER ALDUNTZIN

TTIPI-TTAPA
Aurrera Kirol Elkarteko Areto 
Futboleko Alebin B taldeak Va-
lladolideko Pedrajas de San 
Esteban herrian jokatuko den 
torneoan parte hartu nahi du 
eta gastuei aurre egiteko zoz-
keta antolatu du. Txartelak euro 
batean Maimurren salgai jarri 

dituzte eta ekainaren 26an era-
bakiko da zein den saritua: 
ONCEko eguneroko kupoiaren 
zozketako azken hiru zenba-
kiekin bat egiten duen txartela 
izanen da sariduna. Irabazleak 
kirol dendan gastatzeko 100 
euroko erosketa txartela eta 
urdaiazpikoa jasoko ditu. 

Areto futboleko Alebin B taldearen 
aldeko zozketa

TTIPI-TTAPA
Larunbat honetan, ekainaren 
17an, zabalduko dituzte igeri-
lekuko ateak eta irailaren 10era 
arte udako giroaz uretan go-
zatzeko aukera izanen da. Tar-
te horretan,  11:00etatik 
20:00etara irekiko dute; San 
Tiburtzio Egunean, ordea, 
abuztuaren 11n, 11:00etatik 
18:00etara izanen da irekia.

Ohi bezala, haurrentzako, 
gaztetxoentzako eta helduen-
tzako igeriketa ikastaroak pres-
tatu dituzte eta izena emateko 
epea ekainaren 24an bukatuko 
da. Igerilekuko abonuak, berriz, 

kiroldegian edo www.leitza.
reservas24h.es atarian eska 
daitezke.

Gainerakoan, kiroldegian eta 
frontoian ere udako ordutegia-
rekin hasiko dira laster: uztailean 
eta abuztuan, lanegunetan eta 
larunbatetan 09:00etatik 
14:00etara eta 17:00etatik 21:00- 
etara zabalduko dute eta igan-
detan eta jaiegunetan 09:00eta-
tik 14:00etara. Abuztuaren 10etik 
27ra itxita izanen dira. 

Bestalde, kiroldegiko berriak 
Whatsappez jaso nahi dituenak 
623 26 65 82ra mezua bidal 
dezake Alta idatziz.  

Larunbat honetan hasiko da igerilekuko 
denboraldia

Iaz 140 ume bildu ziren ingurutxoa dantzatzeko eta 600-700 bat lagun afarian.

TTIPI-TTAPA
Urteak joan eta urteak etorri 
bere ibilbidea egiten ari da 
Atekabeltz Gazte Asanbladak 
antolatutako film labur txa-
pelketa. Aurten hamaikagarren 
edizioa beteko du eta lanak 
aurkezteko epea jakinarazi 
dute antolatzaileek: uztailaren 
26a baino lehen aurkeztuko 
beharko dira.

Pestak
Aurtengo film laburren gaia 
pestak izanen direla adierazi 
dute gaztetxekoek. Gainera-
koan, gehienez hamar minu-

tuko lanak onartuko dituzte 
eta uztailaren 26rako ateka-
beltz@gmail.com helbidera 
bidali beharko dira. Bi egun 
beranduago, uztailaren 28an, 
22:30ean, jendaurrean pan-
tailaratuko dituzte.

Orain arteko lanak sarean 
Hasiera-hasieratik txapelke-
tara aurkeztu diren lan guztiak 
ez daude sarean eskuragarri, 
bai, ordea, azken edizioetako 
film laburrak. Youtubeko bere 
kanalean zintzilikatuak dituz-
te Atekabeltz gaztetxeko kideek 
nahi duenak ikusteko moduan.

Atekabeltzeko film 
labur txapelketa 
martxan da
Aurtengoa hamaikagarren edizioa izanen da eta lanak 
uztailaren 26ra bitarte bilduko dituzte

Ekainaren 1ean intsektuen hotelak egiten ikasteko aukera izan zuten. ELENA ARTETA

TTIPI-TTAPA
Idazleen bisitak, tailerrak... 
Bateko eta besteko hitzorduak 
antolatuz, aspertzeko astirik 
gabe dabiltza liburutegiko 
erabiltzaileak. 

Maiatzaren 30ean, esatera-
ko, Bi ahotsetara literatur to-
paketaren barrenean, Ventu-
ra Ruiz eta Aitor Iragi idazlee-
kin solasaldia egin zuten. 
Ekainaren 1ean, berriz, intsek-
tuei buruzko hainbat jakinga-
rri ikasteko aukera izan zuten 
liburutegira hurbildu zirenek. 
Ez hori bakarrik, intsektuen-
tzako hotelak osatzen ere ari-
tu ziren.

Ekainaren 7an, berriz, Eus-
kara Zerbitzuaren bitartez, 
Amaia Apalauza idazlearekin 
solasaldi irekia egitekoa zuten; 
Olga Tokarczuken Erabili gol-
dea hilen hezurren gainetik 
liburuaren itzultzailearekin, 
hain zuzen.  

Udako ordutegia
Uda ate joka den honetan, 
aste honetan udako ordute-
giarekin hasiko dira liburute-
gian. Elena Arteta liburuzainak 
Ttipi-Ttapari kontatu dionez, 
ekainaren 15etik irailaren 14ra 
goizez irekiko dute: 08:30etik 
14:30era.

Tailerrak eta solasaldiak liburutegian 
udako ordutegiarekin hasi aurretik

TTIPI-TTAPA
Sendabelarrak eta zikloak: 
menarkiatik menopausiara. 
Horixe da Garbiñe Larrea Itu-
rraldek ostegun honetan, ekai-
naren 15ean, emanen duen 
tailerraren izenburua. Berdin-
tasun Zerbitzuak gonbidatu-
ta, Atekabeltz Herrigunera 

hurbilduko da Sendabelarrek 
dakitena liburuaren egilea. 
17:00etatik 19:00etara atal 
teorikoa eta ukendua egiteko 
atal praktikoa gidatuko ditu. 

Parte hartzeko aurretik ize-
na eman behar zen eta horre-
tarako epea ekainaren 9an 
bukatu zen.

Sendabelarrei eta horien zikloei buruzko 
tailerra ostegunean

Mateorena eskolartekoan. XDZ

Nafarroako Eskolartekoan 
txapeldunorde geldituta, Eus-
kal Herriko Eskolartekora 
sailkatu zen Eki Mateorena 
Zozaia herriko bertsolari gaz-
tea. Eta han ere bikain mol-
datu zen. Ekainaren 3an joka-
tu zuten finala Iurretan (Biz-
kaia) eta txapeldunorde gel-
ditu zen. Zorionak!

Eki Mateorena 
eskolartekoan 
txapeldunorde

Agintaldia bukatzear dute azken 
lau urteotan udal ordezkari izan 
direnek. Izan ere, larunbat ho-
netan, ekainaren 17an, osatuko 
dute udalbatza berria. 12:00etan 
egina dute hitzordua. Dabid 
Anaut Peñak orduan hartuko 
du azken zortzi urteotan Mikel 
Zabaleta Aramendiaren eskue-
tan egon den alkatearen aginte 
makila. Anautekin batera EH 
Bilduko Maider Amantegi Ur-
dalleta, Xabier Gartzia Azpirotz, 
Itxaro Zabaleta Telleria, Bittorio 
Lizarraga Lazkano, Aintzane 
Arraiza Begiristain, Iñaki Zaba-
lo Betelu, Xabat Illarregi Marzol 
eta Mikel Zabaleta Aramendiak 
eta UPNko Silvestre Zubitur 
Goñik eta Fermin Azpirotz Mar-
tinikorenak hartuko dituzte 
datozen lau urteetarako zine-
gotzi karguak. Mikel Zabaleta 
Nafarroako parlamentaria ere 
izanen da da legealdi honetan. 

Larunbat eguerdian 
udalbatza osatzeko 
hitzordua

Kinto Egunak giro ederrean
Urtero bezala, aurtengo maiatzeko larunbatetan Kinto Egunek 
festa giroz blaitu dute herria. 19an jo zuen gailurra, parranda 
izugarriarekin. Ondorengo larunbateko hitzordua lasaiagoa 
izan zen, kintokideak adinez aurreratuxeagoak zirelako, 
beharbada. 1956an jaiotakoek txondorra ere bisitatu zuten. 

ARGAZKIA ETA TESTUA: ESTEBAN AROTZENA

TTIPI-TTAPA
Ez dira egunero izaten halako 
gonbidatuak, baina ostiral ho-
netan bai. Kultur Taldearen 
ekimenez, izen haundiko idaz-
lea etorriko da Goizuetara bi-
sitan: Joseba Sarrionandia 
Uribelarrea idazle iurretarra, 
hainbat narrazio eta olerki li-

bururen egilea. 1985ean Martu- 
teneko espetxetik ihes egin eta 
41 urtez erbestean egon zen 
Sarrionandia. Duela urte pare 
bat Euskal Herrira itzuli zen eta 
geroztik hainbat hitzaldi eman 
ditu. Ostiralean, udaletxeko 
ganbaran, Egoerak eta liburuak 
hitzaldia emanen du, 18:30ean.

Joseba Sarrionandia 
ostiral honetan 
bisitan
Kultur Taldeak gonbidatuta, Joseba Sarrionandia idazleak 
hitzaldia emanen du

Txondorgileen Taldean izan duten giro ona nabarmendu du Goiak. FELIX LOIARTE

TTIPI-TTAPA
«Zerbait berezia eta polita egin 
nahi genuen, eta dena arrunt 
ongi atera zen. Herritarrak oso 
gustura gelditu ziren, eta gu 
pozik». Hitz horiexek erabili 
zituen Txondorgileen Taldeko 
Fernando Goiak ekainaren 3ko 
I. Txondor Egunaz galdetuta.

Ekitaldi berezia egin zuten, 
irritzi eta txalaparta doinuekin 
hasita, agerian utzi zuten Goi-
zuetak txondorrarekin izan duen 
lotura. Azalpenak antzerkiare-
kin uztartuz eman zituzten, 
20-25 laguneko taldea trontzan, 
aizkoran, egurra pilatzen edo-
ta txondorra muntatzen ari zela.

Goiak kontatu duenez, «2011n 
beste txondor bat egin genuen, 
eta orduan ibili ginenok hitz 
eman genuen hurrengoa Iñigo 
Elizegi –orduan preso zegoen– 
herrira etortzean piztuko zela». 
Eta hala izan zen, Elizegi izan 
zen txondorra piztu zuena. Ane 
Taberna garai bateko ikazkinen 
bizimoduaz eta Zahagi Dan-
tzaren jatorriaz ere aritu zen 
haurrekin, eta Zahagi Dantza-
rekin borobildu zuten.

Geroztik, zaintzen aritu dira, 
txandaka. Eta etorkizunera be-
gira, Goiak zera argitu du: «Noiz 
ez dakigu, baina berriz txondo-
rra eginen dugu; hori seguru». 

Txondorra piztuta, hura zaintzeko 
egunak izan dira

Azoka ibiltaria eta gehiago
Eguraldia lagun, egun ederra atera zen ekainaren 3an. 
Mendialdeko Azoka Ibiltarian 25 bat postu paratu zituzten 
plaza inguruan; eskulanetan ibiltzen direnek labaderoan jarri 
zituzten ikasturtean egindako lanak ikusgai eta aurten 
aurrenekoz egin den Txondor Eguna ere bikain atera zen.

FELIX LOIARTE

Larunbat honetan osatuko di-
tuzte udalak. Goizuetako kasuan, 
10:30ean egin dute hitzordua 
udaletxean. Orduan berrartuko 
du alkate kargua Unai Mirandak, 
eta Maialen Uitzi, Uxuri Peru-
rena, Igor Elizegi, Mertxe Uitzi, 
Eider Zugarramurdi eta Olatz 
Zubirik zinegotzi kargua.

Larunbat goizean 
osatuko dute 
udalbatza berria

Herriko hitanoari buruzko el-
karrizketa, eskolakoen errepor-
tajeak, herritarren hitz kuttunak, 
2011ko txondorra... Horiek eta 
beste hainbat kontu bildu di-
tuzte Xapo aldizkariaren 22. 
zenbakian. Paperean etxez etxe 
banatzeaz gain, iparmank.eus 
atarian online irakur daiteke.

Kalean da 'Xapo' 
aldizkariaren  
22. zenbakia

G. PIKABEA
«Aspalditxotik buruan nuen 
ideiari» forma eman berri dio 
Ane Taberna herritarrak, eta Ni 
ez naiz zomorroa album ilustra- 
tua argitaratu du. Garai bateko 
ikazkinen bizimodua eta Goi-
zuetako Zahagi Dantzaren jato- 
rria bildu ditu bere lehenbiziko 
lanean, eta gustura gelditu da 
«herriari ekarpentxoa eginda».
Nolatan sortu zitzaizun ideia? 
Aspalditik nuen buruan buel-
taka, beti sumatu izan baitut 
herriko inauteriei buruzko ma-
teriala falta zela. Horrez gain, 
Haur Hezkuntzako irakaslea 
naiz, eta Euskal Herriko inau-
teriak lantzen ditugunean, as-
kotan galdetzen dugu pertso-
naiak nondik sortuak diren. 
Hala sortu zitzaidan ideia.
Zer kontatuko zeniguke mamiaz? 
Alde batetik, garai bateko ikaz-
kinaren bizimodua ageri da, eta 
bestetik, Goizuetako Zahagi 
Dantzaren istorioa. Amona 
batek Goizuetako haur batzuei 
kontatzen dien istorioa da eta 
ikazkinaren bizimoduaren ba-
rrenean, ikatza lortzeko proze-
sua azaltzen da, txondorra nola 
egiten den eta ikatza nola lortzen 
den. Eta ondotik, zahagi dantza 
nola sortu zen bildu dut.
Beraz, errealitatea eta fikzioa... 
Bai, hori da. Azken batean, ahoz 
aho eta belaunaldiz belaunaldi 
transmititu den istorioa da. Ho-
rri ipuinaren forma eman diot.
Zenbateko garrantzia dute ahoz 
aho transmititu diren istorio horiek? 
Niretzat izugarria. Kultur on-
dare garrantzitsuak dira, altxor 

haundia, nondik heldu garen 
azaltzen eta nortasuna ematen 
digutenak. Askotan, ahoz aho 
transmititzen denak bidean 
galtzeko arriskua du.
Goizuetan ere arriskuan zegoen? 
Ez. Herrian inauteriak oso mai-
tatuak dira, eta istorio hau ere 
ahoz aho ondorengoei zabalduz 
segitzen dugu. Orain, ipuina-
rekin, esku artean edukitzeko 
euskarri bat ere izanen dugu.
Txondor Egunaren bueltan argita-
ratu izana kasualitatea izan da? 
Berez, inauterien aurretik argi-
taratu nahi nuen, ez banion 
zentzurik ikusten beste data 
batean ateratzeari. Baina pro-
zesua luzatu zen eta ezin izan 
nuen. Aurten, Txondor Eguna 
antolatu zutela jakin nuenean, 
data egokia ikusi nuen.

Zenbateko prozesua izan da? 
Lehenbizi idazten hasi nintzen 
eta idatzitakoari buelta asko 
eman dizkiot. Idatzitakoak no-
labaiteko forma hartu zuenean, 
ilustratzaile bila hasi nintzen, 
eta gustukoa harrapatu nuenean 
nola argitaratu begira. Nahiz 
eta autoedizioa izan den, 1545 
argitaletxekoen laguntza haun-
dia jaso dut, beraiek bideratu 
didate. Gauza bat eta beste, urte 
bat eta erdi pasatu izanen dut. 
Zer moduzko harrera izaten ari da? 
Bikaina. Oso pozik eta eskertua 
nago. 200 ale baino gehiago 
atera eta denak saldu ditut. Bes-
te tirada bat aterako dugu. 
Haurrei zuzendutakoa da? 
Berez, bai, album ilustratu bat 
da, marrazki asko eta testu gu-
txirekin. Eta nahiz eta Goizue-

tan kokatua den, Euskal Herri-
ko edozein herritan kontatzeko 
modukoa da. Herriko kasuan 
bertako istorio bati buruzkoa 
izanda, goizuetar guztientzat 
aproposa izan daiteke.
Ipuinetan motz idazten jakin behar 
da. Erraza izan da? 
Hasieran testu oso luzea idatzi 
nuen, ilustratzaileari orrialde 
bakoitzean zer adierazi nahi 
nuen transmititu nahi bainion. 
Ilustrazioen eskema egindakoan, 
testuak eta irudiak mezu bera 
eman ez zezaten, testua egoki-
tuz eta murriztuz joan nintzen. 
Egunerokoan idazten duzu? 
Idatzi bereziki ez, irakurri asko, 
helduen eta haurren literatura. 
Lanean egunerokoan ipuinak 
asko erabiltzen ditut eta niretzat 
erosi ere egiten ditut.
Irakaslea izanda, nolako ekarpena 
egiten diete ipuinek haurrei? 
Gaiak lantzeko, hizkuntza lan-
tzeko, mezua eta kultur onda-
rea transmititzeko... Baliabide 
onak dira. Modu dibertigarrian 
gauza asko transmititzen di-
tuzte eta asko gustatzen zaizkit.
Nola ikusten duzu haurren euska-
razko literatura? 
Ipuin ederrak eta askotarikoak 
argitaratzen dira, bai beste hiz-
kuntzatatik itzulitakoak, baita 
bertan sortutakoak ere. Dena 
den, kontsumitzaileok bertan 
sortutakoei bultzada eman 
beharko genieke, idazleek gehia-
go sortzeko aukera izan dezaten. 
Emaitzarekin gustura gelditu zara? 
Bai, arrunt pozik. Eskuetan 
lehenbiziko aldiz ipuina hartu 
nuenean poza eta emozioa 
sentitu nituen, egindako lanak 
fruitua eman duela ikusita. 
Ipuin gehiago etorriko dira? 
Auskalo! Zerbait akaso bai, ba-
dut zerbait buruan, baina ez 
dakit oraindik forma hartuko 
duen edo ideia hutsean gelditu- 
ko den. Burua beti martxan dut.
Zerbait gaineratuko zenuke? 
Eskerrak emateko aprobetxatu 
nahi nuke; batetik, 1545 argi-
taletxeari eta Goizuetako Uda-
lari, udalaren dirulaguntza ere 
jaso nuelako proiektua aurrera 
eramateko. Eta bestetik, ipuina 
argitaratu aurretik irakurri du-
ten lagunei ere eskerrik asko. 

Ane Taberna Etxeberria bere ipuina eskuetan duela. MAIALEN APEZETXEA

«Ahoz aho transmititu 
diguten istorioari ipuin 
forma eman diot»
ANE TABERNA ETXEBERRIA 'NI EZ NAIZ ZOMORROA' IPUINAREN EGILEA

Garai bateko ikazkinen bizimodua eta Zahagi Dantzaren jatorria hizpide hartuta liburua argitaratu 
du Tabernak. Hasiera-hasieratik arrakasta haundia izan du, ale guztiak saldu baititu

R. OSKARIZ BAZTAN
1983an ziklismoa zaletasun 
zuten hainbat baztandar el-
kartu ziren behar bati eran-
tzuteko; bailaran txirrindu-
laritza talde bat sortzea. Izan 
ere, Baztango haur eta gazteek 
ez zuten txirrindularitzan 
lehiatzeko inongo aukerarik. 
Baztandarra Txirrindularitza 
Taldea sortu zuten orduan. 
20 bat mutiko kozkorrek eman 
zuten izena, tartean Mikel 
Sobrino elizondoarrak. Gaur 
egun elkartean segitzen du 
Sobrinok, «guri eman ziguten 
aukera oraingo haur eta gaz-
teei eman ahal izateko». Go-
rabeherak gorabehera, inoiz 
baino sasoitsuago dago el-
kartea.

Nola aldatu da taldea 40 urte 
hauetan? 
Hasmentako urteak arras onak 
izan ziren, dena ongi joan zen, 
eta dirurik ez bagenuen ere, 
lan haundia egin zuten anto-
latzaileek. 10. urterako taldea 
nekatzen hasi zen, eta ezbehar 
latz bat izan genuen: etorkizun 
gehien zuen txirrindularia 
istripu batean hil zen. Orduan 
elkartea kili-kolo gelditu zen, 
gurasoen artean kezka sortu 
zen eta taldeko ilusioa galdu 
zen. 40 gazte inguru izatera 
ailegatuak ginen, eta urte har-
tatik aitzinera ia desegin zen. 
1998an haur eskola galdu zen, 
eta kadete, jubenil eta maste-
rrekin segitu zuen taldeak, 
baina arras bakan. Txuma Eugi 

izan zen sortzailea, eta berak 
mantendu zuen birizik taldea, 
bederen paperan ez desager-
tzeko. Duela bortz urte, lehen 
ibilitako haurrak elkartu ginen 
eta martxan paratu genuen 
dena berriz, guri emandako 
aukera hori oraingo haur eta 
gazteei eskaintzeko.
Gaur egun zenbat lagunek osatzen 
duzue taldea?
Gaur-gaurkoz, 45 haur eta 
gazte eta 12 monitore gara, 

eta ia 200 kide ditu elkarteak. 
7 eta 16 urte bitarteko txirrin-
dulariak aritzen dira taldearen 
izenean lehiatzen.
Haurrendako eskolez gain, ber-
tzelako ekimenak ere antolatzen 
dituzue, ezta? 
Bai, betitik saiatu gara klaseak 
emateaz aparte, eskualdean 
txirrindularitza zabaltzen. 
Hainbat lasterketa antolatu 
izan ditugu, bai haurrendako 
eta baita kadete eta jubenil 
eta zaleendako, ahal den neu-
rrian. 80ko hamarkadan Na-
farroako Itzulia Elizondora 
ekartzea izan zen taldearen 
lorpen haundienetako bat, eta 
Bagordiko helmugak arrakas-
ta haundia izan zuen. Arra-
kasta hori ikusita eta aurten 
40 urte betetzen ditugunez, 
Bidasoko Itzulia Baztanera 
ekartzea erabaki genuen maia-
tzean.
Bidasoko Itzulia ekartzeaz gain, 
bertzelako ekimenik pentsatu 
duzue urteurrena ospatzeko?
Urte akabaila aldera zerbait 
gehiago eginen dugu, eta al-
dizkari bat argitaratu nahi dugu 
40 urte hauetako informazioa-
rekin. Gainera, ekainaren 10ean 
BTT proba egin genuen Ariz-
kunen eta abuztuaren 6an 
errepideko lasterketa antola-
tuko dugu Elizondon.
Txirrindularitzako zaletasun 
haundia ikusten duzu inguruan?
Bai, beti berdintsua izan da. 
Batzuetan haur gehiagok ema-
ten dute izena eskolan eta 
bertzeetan guttiagok, baina 
zaletasuna bada. Duela bortz 
urte hasi ginenean, pandemia 
ondoko garaian, ia 100 haur 
hasi ziren. Gehiegizko afera 
zen, baina berriz ere jautsi da, 
eta momentuan arras ongi 
gaude.
Beraz, taldeari etorkizun ona 
ikusten diozu?
Haurren aldetik bai, baina 
entrenatzaileen aldetik ez da 
erraza. Ez badugu jende berria 
sartzen asmatzen, orain dau-
denak erre eginen dira. Baina 
nahiago dut positiboa izan eta 
etorkizun ona izanen duela 
pentsatu, aukera badagoela. 
Momentuz, ongi doa afera.

Gaur egun 7 eta 16 urte bitarteko 45 haur eta gaztek eta 12 monitorek osatzen dute taldea. FOTO MENA

Baztandarra 
Txirrindularitza Taldea 
40 urte pedalei eragiten
MIKEL SOBRINO URRUTIA BAZTANDARRA TXIRRINDULARITZA TALDEA

Duela lau hamarkada sortu zuten Baztandarra taldea, eta ibilbide gorabeheratsua izan badu ere, 
elkarteak aitzinera egin du. Urteurrena ospatzeko hainbat ekitaldi antolatu dituzte aurten

«TXUMA EUGIK 
SORTU ETA BIZIRIK 
MANTENDU ZUEN 
TALDEA»

ARANTXA GAMIO
Pasa den urritik maiatzera, 
asteartero bi taldetan anto-
latuz, 25 lagunetik goiti eus-
kal dantzak ikasten ibili dira 
Zigako eskolako sabaian; 
deialdia Basaburura zabaldu 
zen eta bertako herritarrak 
gustura ibili dira Euskal He-

rriko dantzak ezagutzen. Az-
ken saioa maiatzaren 30ean 
egin zuten, ekaitzen barealdia 
aprobetxatuz, Zigako plazan. 
Ondotik meriendatxoarekin 
hurrengo urrira arte agurtu 
ziren, udan plazetan dantzak 
praktikatzen segitzeko itxa-
ropenarekin!

Euskal dantzen ikastaroaren lehenbiziko 
ikasturtea akitu dute Zigan

TTIPI-TTAPA
Legealdiko azken osoko bil-
kuran, Baztango udalbatzak 
30.350 euroko moldaketa 
onartu zuen aho batez, adimen 
desgaitasuna duten herrita-
rrendako eguneko egoitzaren 
proiektua idazteko. Molda-
ketarekin, proiektuaren idaz-
ketaz gain zuzendaritza ere 
finantzatuko da. Horretarako, 
dagokion lizitazio publikoa 
abiatu du udalak.

Zentroa egiteko, eskualde-
ko gainerako udalekin hitzar-
mena egitea onartu zuten. 
Izan ere, hilabeteak dira es-
kualdeko udalak elkarlanean 
ari direla eta Oronozko Zun-
da etxean egitea erabaki dute. 
Hitzarmenean udal bakoitza-
ren ekarpen eta ardurak zehaz-
tu dituzte. Egoitza Baztanen 
eginen denez, Baztango Uda-
lak eskatuko du dirulaguntza 

eta idatzi, zuzendu eta gau-
zatuko du proiektua. Horre-
tarako, Nafarroako Gobernu-
ko Eskubide Sozialen depar-
tamentuak abiatutako diru-
laguntza deialdira aurkeztu 
da udala.

Eguneko egoitzaren memo-
ria teknikoa 3.630 eurotan 
egina dago, eta memoriaren 
arabera proiektu osoa 400.000 
euro ingurukoa izanen da, 
kontuan hartuz memoria bera, 
proiektuaren idazketa eta 
zuzendaritza eta lanak. Na-
farroako Gobernuak BEZa ez 
den gainerako guztia diruz 
lagunduko du. BEZaren zatia 
udalek bere gain hartuko dute.

Honez gain, 2023ko aitzin-
kontuan 30.000 euroko kon-
tu saila du Baztango Udalak, 
Zunda etxea desjabetu ahal 
izateko, gaur egun Nafarroa-
ko Gobernuarena baita.

Desgaituendako 
eguneko egoitzaren 
idazketa onartua
30.350 euroko moldaketa onartu du udalak, Oronoz-Mugairin 
eginen duten eguneko egoitzaren idazketarako

Erailketa matxisten kontra Elizondon
Baztango Mugimendu Feministak elkarretaratzea deialdia 
egin zuen ekainaren 1ean Elizondoko plazan, maiatzean 
Gasteizen eta Orion izandako bi hilketa matxistak salatzeko. 
Gizarteak «aldaketa sakonak» behar dituela aldarrikatu 
zuten, «hil ala biziko kontua delako».

BAZTANGO MUGIMENDU FEMINISTA

TTIPI-TTAPA
Baztango Udalak bailarako 
herriguneak berritzeko pla-
nari hasierako onespena 
eman zion maiatzaren 25ean, 
legealdiko azken plenoan. 
Egitasmoak EH Bilduren, 
Ezkerraren eta Geroa Bairen 
aldeko 10 boto eta Navarra 
Sumaren 3 abstentzio izan 
zituen eta orain jendearen 
aitzinean paratuko dute pla-
na. Hiru hilabeteko epea 
izanen da alegazioak aurkez-
teko. 

Planaren helburua «herri 
eta auzoetako etxe haundi 
eta zaharrak berritzeko bal-
dintza administratibo, juri-
diko eta tekniko egokiak 
eskaintzea» da, betiere uda-
laren eskumenekoak diren 
gaietan.

Planak etxe horietan bizi-
tegi berri gehiago egiten 

ahalko diren edo ez finkatu-
ko du formula baten bidez, 
eta herriguneetan hutsik 
diren zatiak betetzeko apro-
betxamenduak berrikusiko 
ditu. 

Honez gain, katastroan ez 
dauden eraikin eta eratxikiak 
ordenatzeko balioko du pla-
nak. Honek udalaren kudea-
keta administratiboa lagun-
duko duena, eta eremu pu-
blikoak hobetuko ditu, inte-
res publikoko esku hartzeak 
finkatuko baititu.

Plana behin betiko onar-
tzean, bailarako herriguneak 
Lehentasun Berroneratzea 
Area kalifikatzeko prozedu-
rarekin segituko du udalak. 
Planaren idazketa Paisaje 
Transversalek hartu du bere 
gain eta udaleko hirigintza 
aholkularitzaren laguntza 
izan du.

Herriguneak 
berritzeko plana 
onartu du udalak
Baztango herri eta auzoetako etxe haundi eta zaharrak 
berritzea eta hutsik dauden herri zatiak betetzea du helburu

Baztango Mindeitzek Erratzu girotu du
Thierry Biscaryren kantu ikastaroko ikasleek emanaldi 
ibiltaria egin zuten ekainaren 2an Erratzun. Herriko hainbat 
lekutan ibili ziren partaideak taldean, bakarka eta binaka 
kantan, eta Erratzuko damek eta sagar dantzariek ere parte 
hartu zuten. Jendetza bildu zen eta giro ederra sortu zuten.

BEÑAT JOURDAIN

Hiru jaunartze izan 
dituzte Arraiozen 
ekainean
Gainerako herrietan 
bezala, ekainean sartuta 
Arraiozen ere jaunartzeak 
izan dituzte. Hilaren 4an 
herriko hiru neska-mutikok 
egin zuten beren lehen 
jaunartzea; Aisha Zubieta, 
Gexan Lazkano eta Aimar 
Fagoaga izan ziren 
eguneko protagonistak. 
Zorionak!

NEREA MORTALENA

TTIPI-TTAPA
Urtero bezala, udalak mendi-
ko lanak eginen ditu udan, eta 
Aginagalde enpresari eman 
dizkio. Hurrengo lanak eginen 
dituzte:
- Orabideko Zaldizuriko al-
derdian 4,4 hektareako lan-
daketa, Douglas izeiarekin eta 
gaztainondoekin.

- Ermitegi, Aranea, Azkar eta 
Zaldizuriko landaketetan man-
tentze lanak, 47,5 hektarea 
iratze, sasi… garbituz.

- Gorramorro, Irrio eta Bi-
zubieta alderdietan 6,2 km 
iskindegi zahar bildu eta men-

ditik lekutu, eta Belate, Erdiz 
eta Lizartzuko hetsiak ere 
errepasatu.

- Erdiz eta Belaten bazkale-
kuak hobetzeko 15 hektarea 
sasi moztu. Erdizagan, Kon-
tserbazio Bereziko Eremuaren 
barnean 30 pago ondo ihartu 
edo eraztundu.

- Zokoa alderdian oihana 
berreskuratzeko iskindegiak 
errepasatu, 1,3 km denera.

- Egurtegi, Urkilepo eta Ne-
gusaroiko xaraketan haritz eta 
bago bakanketak, 45 hektarea.

- Eneko eta Labattoa ingu-
ruan 6,5 km bide hobetu.

Baztango Udalak 187.806 eurotan 
eman ditu udako mendiko lanak

TTIPI-TTAPA
Erratzuko Etxelebert pilotale-
kuak 100 urte bete ditu aurten, 
eta mendeurrena ospatzeko, 
esku pilota partida bereziak 
antolatu dituzte herriko bes-
tetan. Ekainaren 30ean, ortzi-
ralea, bi partida izanen dira 
frontoian 19:00etatik aitzine-

ra: nesketan, San Fermin txa-
pelketako final erdiak jokatu-
ko dituzte, mutiletan, berriz, 
Baiko enpresako pilotariak 
izanen dira; Artola eta Eskiroz, 
Larrazabal eta Imazen kontra. 
Sarrerak salgai daude 20 eu-
rotan ohiko tokietan. Beste-
tako egitarau osoa 34. orrian.

Pilota partida bereziak Erratzun 
frontoiaren 100. urteurrenean

Erratzuko Etxelebert pilotalekuak 100 urte bete ditu. ARTXIBOTIK

Zortzi herritarrek osatzen dute antzerki taldea. HARREMANA ELKARTEA

TTIPI-TTAPA
Adinekoak entretenitzea hel-
buru duen Harremana elkar-
teak antzerki tailerra abiatu 
zuen Iruritan iaz, Amaia Irion-
dok antolatua eta Josema 
Langarak zuzendua. Orain 
taldeak lehen antzezlana aur-
keztu du Elizondoko zahar 
etxean: La musa de Baztan.

Bi emanaldi gehiago anto-
latu dituzte aste honetan; 
ekainaren 16an Urdazubin eta 
18an Iruritan. 19:00etan izanen 
dira bi hitzorduak.

Hurrengo urtera begira, 
urrian berriz ere antzerki 
tailerrean izena emateko 
deialdia zabalduko du elkar-
teak.

Iruritako Antzerki Tailerrak lehen 
emanaldia aurkeztu du Elizondon

TTIPI-TTAPA
Maiatzeko azken asteburuan 
jokatu zen Nafarroako Bertso-
lari Txapelketako lehen aurre-
kanporaketa Larraunen, eta 
Urko Gartzia Aleman lekaroz-
tarra izan zen garaile, beraz, 
zuzenean sailkatu da urrian 
abiatuko den txapelketara.

Sei bertsolari izan ziren kan-
tari maiatzaren 26an eta Urko 
Gartziak bildu zuen puntu 
gehien (246). Haren gibeletik 
sailkatu ziren Beñat Astiz 
(244,5), Fernando Ziganda (235), 
Mintxo Astiz (195,5), Peio Ardaiz 
(185) eta Etxahun Azkarraga 

(175,5). Alaitz Rekondok aur-
keztu zuen, eta Aimar Sagas-
tibeltza, Amaia Telletxea, Cesar 
Etxeberria eta Joseba Beltza 
aritu ziren epaile.

Urko Gartzia 
Nafarroako Bertsolari 
Txapelketara
Urriaren 7an abiatuko den Nafarroako Bertsolari Txapelketan 
parte hartuko du lekaroztarrak

Gartzia bertsotan. BERTSOZALE ELKARTEA

NEREA MORTALENA
Maiatzeko azken igandean, 
ohitura den bezala, Erregiñek 
eta Saratsak ospatu zen Arraio-
zen. Aurtengoan hamahiru 
neskek hartu zuten parte, bi 
erregin, Aiora Arraztoa eta Alaitz 
Urrutia; eta gainontzekoak sa-
ratsak: Nahia Lazkano, Olatz 

Bergara, Aisha Zubieta, Ainara 
Zubigarai, Irati Gamio, Lide 
Laurnagarai, Elaia Zubigarai, 
Intza eta Aiuri Garmendia, Aroa 
Navarro eta Aitana Iraola.

Arratsaldean eskean ibili ziren, 
etxeetako ateetan pausatuz eta 
koplak kantatuz. Lortutako di-
ruarekin merienda egin zuten.

Erregiñek eta saratsak atera dira 
maiatzeko azken igandean

Hamahiru neskek parte hartu zuten ekitaldian. NEREA MORTALENA

TTIPI-TTAPA
Pedro Mari Esarte elizondoa-
rrak Historia de Navarra en el 
siglo XV y el posible asesinato 
de la reina Blanca de Evreux 
liburua argitaratu berri du. 
1978 eta 2001 urteen bitartean 
Nafarroako Artxibo Orokorrean 
egindako ikerketen emaitza 
da liburua, eta urteetan Na-
farroako monarkiari buruz 
kontatutako historia begirada 
kritikoz gezurtatzen du, zehaz-
ki Evreux-Trastamara dinas-
tiaren inguruan.

Baztango historiari, politi-
kari eta kulturari arras lotua 

dagoen pertsona da Pedro 
Mari Esarte Muniain (Elizon-
do, 1936) eta Nafarroako eta 
Baztango historiaren azter-
tzaile nagusietakoa da gaur 
egun.

Nafarroako XV. 
mendea Esarteren 
liburu berrian
Nafarroako Artxibo Orokorrean egindako ikerketen emaitza, 
monarkiaren historia gezurtatzen du liburuan

Eskolak urteetan eskatutako psikomotrizitate gela eginen dute. ARTXIBOTIK

TTIPI-TTAPA
Arraiozko eskola haunditzeko 
Nafarroako Gobernuarekin 
egin beharreko hitzarmena 
onartu zuen maiatzean Baz-
tango udalbatzak aho batez. 

Izan ere, urteak dira eskolak 
psikomotrizitate gela eskatzen 
duela, Haur eta Lehen Hez-
kuntzan ematen duen zerbi-

tzua osatu ahal izateko, baina 
gibeleratu den gaia izan da, 
norat handitu eta proiektuaren 
ezaugarriak erabaki bitarte. 
Orain dena argitu dela, udalak 
handitu ahal izateko lurzoru 
urbanizagarria utziko du eta 
Nafarroako Gobernuak proiek-
tua idatzi, zuzendu eta gau-
zatuko du.

Arraiozko eskola haunditzeko 
hitzarmena onartu du udalak

Pedro Esarte elizondoarra. ARTXIBOTIK

MAIALEN IANTZI
Eguraldi zoragarria lagun, ezin 
hobe atera dira herriko bestak.

Ortziralean magoaren ikus-
kizunaren ondotik, herriko 
trikitilariek herriari itzulia egin 
zioten. Gero, txopoa goratu, 
mutil dantzak dantzatu eta 
baztan zopak izan ziren afal-
tzeko; 140 lagun elkartu ziren 
mahaiaren bueltan. Gauez 
ere, jenderik ez zen falta izan, 
gau osoan plaza betea egon 
zen!

Larunbata ere mugitua izan 
zen: puzgarriak, bazkaria, 
txarangarekin herri itzulia, 
paella eta postre lehiaketa... 
Eta akitzeko, afaria eta dan-
tzaldia.

Igandea gaitaren doinuekin 
eta erraldoien dantzekin hasi 
zen. Ondotik, meza, luntxa 
eta pilota partidak izan ziren. 
Arratsaldean, aldiz, Komedia-

ren berpizkundea monologo 
saioa izan zen eta akitzeko 
xingar jatea. 

Besten azken egunean, ohi-
tura mantenduz, bizikleta 
itzulia izan zen lehen hitzor-
dua. Anizera joan etorria egin 
eta gero, mus eta partxis lehia-
ketak jokatu ziren. Gero, zi-
kiro jatea eta dantzaldia izan 
ziren. Akitzeko, kantu zaharrek 
alaiturik xingarra afaldu eta 
oraindik indarrak zituztenek, 
herriari itzulia eman zioten. 

Besta zoragarriak izan dira, 
bere osotasunean auzolanean 
sortu eta aitzinerat aterata-
koak. Herri ttikien indarra eta 
elkartasuna agerian gelditu 
da berriz ere. Herritarren bo-
rondatea da bestek uzten 
diguten iruditu indartsuena; 
denen artean egindakoa, el-
karrekin gozatu dugu! Aupa 
Berroeta eta berroetarrak! Egitarau oparoa izan zuten berroetarrek bestetan. MAIALEN IANTZI

Berroeta besta 
giroan murgildurik 
eguraldi ederrarekin
Maiatzaren 26tik 29ra Mendekoste bestak ospatu zituzten 
Berroetan eta giro ederra izan zuten

Udaleko Kultura Zerbitzuak 
antolatutako Baztan Kantuz 
ekimenak herriz herriko itzu-
liarekin segitu du ekainean, 
eta Anizen izanen da hilaren 
18an. Musika eta kantua mai-
te dutenek herriko pilotale-
kuan 12:00etan dute hitzor-
dua.

Baztan Kantuz 
Anizen izanen da 
igandean

TTIPI-TTAPA
Azkeneko osoko bilkuran 8.400 
euroko kontu saila onartu 
zuen Baztango Udalak, men-
diko suteen arriskuei eran-
tzuteko plana egiteko. Uda-
lerriaren barnean gertatzen 
diren larrialdi egoerei aurre 
egiteko baliagarria izanen da 
plana.

2022ko azaroan Nafarroako 
Gobernuak Foru Komunita-
teko Mendiko Suteetako Babes 
Zibileko Larrialdi Plan Berezia 
onartu zuen. Honekin, herrial-
deko arrisku handiko eremuak 
zehaztu zituen, tartean Baztan. 
Ondorioz, udalerri horiek legez 
behartuta daude horrelako 
planak egitera.

Jarduketa plan honekin, 
Baztango Udalak lurraldearen 
azterketa eginen du, mendiko 
sute arriskuen azterketa eta 
baliabideen katalogazioa. Gai-
nera, zehaztu eta finkatuko 
ditu tokiko antolaketa jardu-
keta prozedurak, prebentzio-
ko neurriak eta herritarrak 
informatu eta komunikatzeko 
ekintzak.

Plan hauek egiteko Nafa-
rroako Gobernuak antolatu-

tako dirulaguntza deialdirat 
aurkeztu da Baztango Udala 
eta 3.000 euroko laguntza har-
tzea espero du.

Liburutegi publikoaren 
eraginkortasun termikoa 
hobetzea 
Bertzalde, bilkura berean, li-
burutegi publikoaren eragin-
kortasun termikoa hobetzeko 
memoria teknikoa egin ahal 
izateko 10.000 euroko bertze 
kontu saila onartu zuten. 

Memoria honek, bertzeren 
artean, planoak eginen ditu, 
eraikuntzaren xehetasunekin, 
eta baliagarria izanen da egin 
beharreko hobekuntzak zehaz-
tu eta faseka antolatzeko, eta 
dirulaguntza deialdietarat 
aurkezteko.

Mendiko suteak 
prebenitzeko plana 
aurkeztu du udalak
Arriskuen azterketak, jarduketa prozedurak, prebentzio neurriak 
eta herritarrak informatzeko ekintzak zehaztuko dituzte

Sutea Baztanen. ARTXIBOTIK

Errugbi gaupasaren 
zozketako 
irabazleak iragarri 
ditu BRTk

TTIPI-TTAPA
Duela aste batzuk BRT Men-
ditarrak taldeak gaupasa bes-
ta antolatu zuen Larraintza-
rren. Gainera, lehen aldiz 
Ultzama 7s errugbi txapelke-
ta egin zuten: BRT Menditarrak, 
Irun RT eta Iruñea RC taldeek 
parte hartu zuten eta Iruñea 
RC izan zen txapeldun. Giro 
ederra izan zuten txapelketan 
eta gaupasan.

BRTk eskerrak eman die 
parte hartu zuten guztiei, 
errugbia bultzatzeagatik, eta 
zozketako irabazleak zorion-
du ditu. Lehenbiziko saria 
Marta Irigoienek eskuratu zuen 
(5974) eta bigarrena Aritz Gi-
ronesek (3879), Maria Luisa 
Cordobak (7060) eta Oier Aro-
zenak (1395). Zorionak!

Udalak 49.100 
euro banatu ditu 
aurten elkarteak 
laguntzeko

TTIPI-TTAPA
«Giza garapeneko indizerik 
ttikiena duten herrialdeekiko 
elkartasun eraginkorra susta-
tzea helburu», Gizarte Zerbi-
tzuek 49.100 euro banatu di-
tuzte guztira aurten:

Euskal Fondoari bi donazio: 
lehenbizikoa 27.100 eurokoa, 
Nikaraguako La Culebra eta 
La Argentina komunitateetan 
edateko uraren saneamendua 
hobetzeko. Bigarrena, 10.000 
eurokoa, El Salvadorren toki-
ko gobernagarritasuna genero 
ikuspegiarekin indartzeko.

Garabidek 3.000 euro hartu 
ditu, hizkuntza gutxituen bi-
ziberritze prozesuak bultzatzen 
laguntzeko euskararen espe-
rientziatik abiatuta.

Munduko begiak taldeari 
3.000 euro eman dizkio, balia-
bide ekonomikorik ez duten 
herrialdeetan ikusmen-urri-
tasunak dituzten pertsonei 
kalitatezko arreta oftalmolo-
gikoa emateko.

Saharaztanek ere 3.000 euro 
hartu ditu, 'Oporrak bakean' 
proiektuaren bitartez saharar 
errefuxiatu kanpamentuetan 
diren pertsonak eta batez ere 
haurrak laguntzeko.

Irungo Harrera Sareari ere 
3.000, Irunera ailegatzen diren 
pertsona migratzaileei Bidasoa 
zeharkatzen laguntzeko.





ZUGARRAMURDI

58 ttipi-ttapa | 832. zk. | 2023-06-15

Oieriko astoak bi astakume
Oieriko Jaxinta astoak balentria polita egin du, bi astakume 
izan baititu umaldi bakarrean. Diotenez, astoek bi kume 
batera erditzea ez da usaiakoa, beraz, Jaxintari zorionak 
emanen dizkiogu, eta ongi etorria Ilargi eta Ekain bere 
kumeei. Aski politak ageri dira hiruak argazkian.

MARIFA ETA KORO

MARIFA ETA KORO
Irisgarritasunari buruzko arau-
tegiarekin konprometitutako 
ahalegin baten emaitza da 
turismozugarramurdi.com 
webgunea, eta, horri esker, 
edozein pertsonak erabil de-
zake, edozein gaitasun, eza-
gutza, adin edo gailu duela 
ere. Nafarroako toki entitate 
batek bultzatutako lehen tu-
rismo webgune inklusikoa da.

Gaur egun turismoa gero eta 
gehiago emozioa, entreteni-
mendua eta hezkuntza da, eta, 
beraz, Zugarramurdiren es-
kaintzarekin bat egiten duten 
ekimenak bizipenen ikuspe-
gitik planteatzen dira. Behar 
bada horregatik finkatu da 
Zugarramurdi azken urteotan 
Nafarroako erreferente turis-
tiko gisa; izan ere, 2022an 
Nafarroan gehien bisitatu den 
bigarren baliabide turistikoa 
izan da lezea, eta gauza bera 
gertatzen zaio Sorginen Mu-
seoari, urte horretan berean 
sarrera gehien erregistratu 
zituen bigarren ekipamendu 
museografikoari.

Baina bizipen horiek per-
tsona guztien eskura egon 

behar dute, eta, horren ondo-
rioz, leizea eta museoa kudea-
tzen dituen Zugarramurdiko 
Garapena enpresa kudeatzai-
leak irizpide inklusiboekin 
egindako webgune turistiko 
berri bat bultzatu du. Izan ere, 
Zugarramurdiko Garapenaren 
jarduera nagusia herriaren 
natura- eta kultura-ondarea-
ren kudeaketa jasangarrian 
oinarritzen da, batez ere bisi-
tak diseinatuz eta eginez; bai-
na, ikuspegi integratzaile ba-
tetik, bisitarientzat zein herri-
tarrentzat interesgarriak diren 
esperientziak dakartzaten 
jarduerak sustatzen ditu, de-
nentzat eskuragarri izan dai-
tezen lan eginez.

Ainhoa Agirre kudeatzailearen 
arabera, «irisgarritasuna ez da 
legezko betebeharra soilik; per-
tsona ezgaituek eta adinekoek 
dituzten irisgarritasun-beha-
rrekin enpatizatzen dugu, eta, 
horregatik, zailtasun funtzio-
nalak dituztenen esperientziaz 
gozatzeko urratsak ematen ari 
gara. Web orri hau irisgarrita-
sunari buruzko egungo arau-
diarekin konprometitutako 
ahaleginaren emaitza da».

Lehen webgune 
turistiko inklusiboa 
estreinatu dute
Edozein gaitasun, ezagutza, adin edo gailu duen pertsonak 
erabil dezake turismozugarramurdi.com webgunea

'Sanoki' ostatu berria zabalik
Maiatzaren 27az geroztik ostatu berri bat daukagu herrian: 
Sanoki. Modu politean eman zioten hasiera, Niko Etxarten 
kontzertu batekin, eta nagusien intentzioa udan kontzertu 
gehiago eskaintzea da. Asteazkena kenduz, gainetako 
egunetan edekita egonen da ostatua eta jatetxea.

MARIFA ETA KORO

Landa haurtzaindegiak 3-7 
urte arteko haurrentzat uda-
lekua antolatu du. Bi txanda 
izanen dira, lehena uztailaren 
10etik 21era eta bigarrena uz-
tailaren 24tik abuztuaren 4ra. 
Goizez izanen dira eta kultur 
etxean elkartuko dira haurrak. 
Udalekuetan izena emateko 

epea ekainaren 19an bukatu-
ko da. Mugarkik ere Urdazu-
biko multijarduera campusa 
antolatu du 8-11 eta 12-16 urte 
arteko haur eta gazteentzat. 
Uztailaren 17tik 21era eta 24tik 
28ra izanen dira, goizez. In-
ternet bidez eman daiteke 
izena.

Landa haurtzaindegiaren udalekua eta 
Mugarkiren multijarduera campusa

ARANTXA ETA IRAIA
Mendekoste egunaren hamar-
garren edizioa ospatu zuten 
maiatzaren 29an, astelehe-
nean, Dantxarineko Axular 
merkataritza guneko aparka-
lekuan, Dantxarineko Merka-
tarien Elkarteak antolatuta. 
Egitarauaren barrenean, Dan-
txarinean erabiltzeko 1.500 
euroko txekea zozketatu zen 
eta Senpereko Veronique Za-
morari egokitu zitzaion, hiru 
hilabetez erabili beharreko 
saria. Txomin Iribarren, Dan-
txarineko Merkatarien Elkar-
teko presidentearen eskutik 
hartu zuen txekea.

Zozketaz gain, puzgarriak 
eta musika, euskal dantzak, 
sagardoa eta txorizo pintxoak 
eta herri kirol erakustaldia ere 
izan zituzten. Larretxea anaien 
eskutik, aizkolariak, harri al-
txatzaileak eta txinga eramai-
leak aritu ziren.

Historia
Mendekoste eguna 1940. ha-
markadakoa da, Bigarren 
Mundu Gerra pasatu ondotik, 
mugak zenbait urtez itxita 
gelditu zirenean. Muga soilik 
Mendekoste astelehenean 

irekitzen zen eta egun horre-
tan Dantxarinean, mugako bi 
aldeetako familiak biltzeko 
aukera zuten.

Besta egun handia zen, sal-
menta tokiak haien produktuak 
karrikara ateratzen zituzten 
eta musika, dantzak eta pilo-
ta partidak izaten ziren. Mu-
gako bi aldeetatik jendez be-
tetako autobusak etortzen 
ziren, egun batez haien fami-
liekin eta lagunekin elkartze-
ko asmoz. Urteen poderioz, 
eta mugak irekiak zeudela, 
besta hau ospatzeari utzi zio-
ten duela 40 bat urte.

Orain, Dantxarineko mer-
katarien elkarteak besta hau 
berreskuratu du eta dagoene-
ko hamargarren edizioa os-
patuko du aurten.

Giro ederra izan zen Mendekoste egunean. ARANTXA ETA IRAIA

1.500 euroko txekea ematen.

Mendekoste eguna 
ederki ospatu dute 
Dantxarinean
Maiatzaren 29ko ospakizunen artean, 1.500 euroko txekea 
Senpereko Veronique Zamorari egokitu zitzaion

Lehen jaunartzea Zugarramurdin
Urtero Urdazubi eta Zugarramurdi herriek txandaka 
ospatzen dituzte jaunartzeak eta aurten Zugarramurdin 
egitea egokitu zen. Aitor Bengotxea, Mattin Juanena eta 
Mattin Otxoteko izan dira ekainaren 4an lehen jaunartzea 
egin dutenak. Egun bikaina izan zen hiruentzat!

ARGAZKIJABEAXXX

GANEX 
Ereiaroaren 17an, larunbatez, 
Beti Gaztek aurtengo bigarren 
elkarretaratzea antolatu du 
San Inazioko Les Trois Fontai-
ne jatetxean. Bazkariaren me-
nua: Kir koktela, eltzekaria, 
legatza onddo saltsarekin, 
haragia barazkiekin, ardi gas-

na erreximentarekin eta ma-
rrubiak kremarekin. Edarietan 
arno beltza eta gorria eta kafea 
sartuko dira. Prezioa 38 euro-
koa da, eta bazkideentzat 33koa. 
Ereiaroaren 13a baino lehen 
eman behar da izena eta denak 
gomitatu dituzte elkarrekin 
egun goxo bat pasatzera. 

Ereiaroaren 17an eginen du Beti Gazte 
elkarteak urteko bigarren bilkura

GANEX
Bederatzi hilabetez trenbidea 
berritzen aritu ondotik, ekai-
naren 3an, larunbatean ireki 
zuten berriz ere Larhungo 
trena. Lehen irteera larunba-
tean 09:30ean egin zuten eta 
azaroaren 5era bitarte, egu-
nero-egunero hamabortz 
joan-etorri eginen ditu. 

2023ko prezioei dagokienez, 
helduek 22 euro ordaindu 
beharko dute eta lau eta ha-
mabi urte bitarteko haurrek 
15 euro.

1924ko ekainaren 30ean 
egin zuen Larhungo trenak 

bere lehen igoera,eta gaur 
egun urtean 350.000 pertso-
na inguru ibiltzen dira. Hu-
rrengo urtean ekitaldi bereziak 
eginen dituzte 100. urteurre-
na kari. 

9 hilabetez egin dituzte lanak. 

Ereiaroaren 3an ireki dute Larhungo 
trena 9 hilabeteko lanen ondotik

Olhain ikastolaren besta ederra
Maiatzaren 28an egin zuen bere besta eguna Olhain 
ikastolak. Jendea bazen, 220 bat heldu eta 80 bat haur eta 
bazkari ederra izan zuten. Basapiztiak taldeak dena ongi 
airostu zuen euskal kanta ederrekin eta 18:00etan  kontzertu 
bat eman zuen. Finitzeko DJ Bullek eman zuen animazioa.

TTIPI-TTAPA

TTIPI-TTAPA
Udaberri oparoa izan du Hai-
ra Aizpurua Ibargai herriko 
bertsolariak. Maitzaren 28an 
Lapurdiko, Baxenabarreko eta 
Zuberoako Eskolarteko Ber-
tsolari Txapelketa irabazi zuen 
Itsasun eta ondotik, ekainaren 
3an Euskal Herrikoa Iurretan. 

Itsasuko Sanoki aretoan lau-
garrenez irabazi zuen Aizpu-
ruak Iparraldeko eskolartekoa. 
Saio berean, Unax Aizpurua 
Ibargarai herritarrak ere hiru-
garren postua lortu zuen. 

Iparraldeko eskolartekoa 
irabazita, Iurretako Euskal 
Herriko finalerako txartela 
lortu zuen Aizpuruak. Bertan, 
bertze bederatzi bertsolarire-
kin osatu zuen saioa: Gipuz-
koatik June Aiestaran eta Da-
nel Etxeberria; Nafarroatik 
Kattin Madariaga eta Eki Ma-
teorena; Arabatik Maddi Agi-
rre eta Sabin Abarrategi; Biz-
kaitik Haizea Telleria eta 
Ixone Asategi; eta Lapurdi, 
Baxenabarre eta Zuberoako 
ordezkaria Aizpurua berarekin 
batera Ibai Lekuona izan zen. 
Ipar Euskal Herriko finalera 
lapurtarrak bakarrik sailkatu 
zirenez, ez zen Baxenabarre-

ko eta Zuberoako bertsolaririk 
izan finalean. 

Hasierako agurren ondotik, 
lehen atalean zortziko handian 
eta zortziko txikian aritu ziren 
bertsolari guztiak, binaka. 
Horietatik, sei sailkatu ziren 
bigarren zatira: Etxeberria, 
Mateorena, Aizpurua, Aiesta-
ran, Madariaga, Agirre eta 
Aizpurua bera. Puntu bati 
erantzun eta bakarka gaiari 
bertso bat kantatu behar izan 
zioten sei horiek.

Azkenean, Haira Aizpuruak 
lortu zuen 2023ko Euskal He-
rriko Eskolarteko txapela, 
bigarrenez, 2021ean ere jantzi 
baitzuen. Udalekuetako eta 
bertsotako lagunei, anaiari eta 
bereziki amatxiri eta amona-
ri eskaini zien txapela. 

Haira Aizpurua Ibargarai agurra kantatzen. XENPELAR DOKUMENTAZIO ZENTROA

Bigarrenez irabazi du txapela.

Haira Aizpurua da 
eskolarteko 
txapelduna
Bigarrenez irabazi du Haira Aizpurua Ibargarai herritarrak 
eskolarteko bertsolari txapelketa

JL BESSONART
Horra zer altxor polita utzi 
duen Anai-Artea elkarteak, 
mende erdi bat lan eginik isil-
tasunean Espaniako errepre-
sioari ihes egiten zuteneri 
laguntza emanez. Elkartearen 
bururatzean, nahi izan dute 
lekukotasun bat utzi, Euskal 
Herriko historiaren kondatze-
ko tresna bat gauzatuz me-
morial horretan, QR kodearen 
bitartez baita interneten, 
anaiartea-oroitlekua.eus era-
biliz. Ekitaldi jendetsua, eguz-
kipean iragan da giro gozo 
batean. Hitzaldietan aritu dira 
Bernard Elhorga auzapeza, 

Mixel Mendiburu lehendaka-
ria  Andoni Iturrioz eta Bixen-
te Garzia arduradunak, hauei 
lotuz Erramun Martikorena 
kantaria, txalapartari, bertso-
lari eta dantzariak. Presuna 
aunitz omenduak izan dira, 
Jean Fagoaga lehenbiziko bu-
ruzagia, ahantzi gabe joanak 
diren Telesforo Monzon, Pia-
rres Larzabal, Mixel Idiart, 
Didier Rouget eta Frantxoa 
Garat, lur emailea, Udalbiltza… 
Ekitaldiaren bukaeran desku-
britu dute Inaki Iriarte saratar 
artistaren marmolezko eskul-
tura, bihotza eta izpiritua go-
goratzen dituena.

Aurreskua Iñaki Iriarte saratarrak egindako marmolezko eskulturan. ANAIARTEA

Euskal populuaren 
historiaren oroilekua 
aurkeztu dute
22 gertakizunen bitartez Euskal Herriaren historia kontatzea du 
helburu; natura, eskultura eta bideoak uztartuz

Kanita Urrats Salbatore egunean
Salbatore egunarekin pilota plazan jende andana bildu zen, 
ganibet-egile, artisau eta ekoizle andana baten 
deskubritzeko. Interes handiko azoka eta, urtero bezala, 
arotzaren lanak ikusmina sortu du, nola erabili burdinola, 
ingudea eta mailua, burdinezko piezak sortuz. 

JL BESSONART

Ahetze juntako etxalde baten 
salmentaren salatzeko mobi-
lizatu dira kolektiboak. 1,3 
milioi euro galdegin dute. 
Lurzaindiak galdeturik, bere 
prezioa 400.000 euro luke (hiru 
aldiz gutiago). Lur horiek pre-
zio horretan saltzeak eragina 
ukanen du bertze lur guzien 

prezioan. Ekainaren 2an bil-
kura egin zen Herriko-etxean, 
dosier honi dagozkion prota-
gonistekin. Kolektiboak galde 
egin die interesdunei erne egon 
daitezen, afera hurbildik se-
gituz. Harremanetan sartzeko, 
senpertarrenkolektiboa@gmail.
com bidez.

Espekulazioaren aurkako 
mobilizazioekin segitzen dute herrian

Espekulazioaren aurka segitzen dute hainbat kolektibok. JL BESSONART

SPUC kirolak elkartearen bazkaria
Mendekoste igandea baliatuz, 250 kide bildu dira Inharria 
baserrian, urtero errepikatzen den ekitaldi gozora. Bazkaria 
giro eder batez bete da, kantu, dantza, animazioa musikala 
eta umore ona nagusi. Nola biharamuna, besta eguna zen, 
partehartzaile aunitzek berantarekin bukatu dute gaua.

JL BESSONART

TTIPI-TTAPA LEITZA
Euskal Herria Mendi Erron-
karen bederatzigarren edizioa 
jokatu zuten ekainaren 3an 
Leitzan eta inguruetan. 

Sei ordu, 34 minutu eta 37 
segundo behar izan zituen 
Lezoko Ander Iñarra Olazire-
gik Leitzako plazatik abiatu 
eta lasterketako 67 kilometroak 

osatzeko. Orain arteko marka 
hobetu zuen, gainera. Bigarren 
postua Altzoko Iñaki Olano 
Orbegozok lortu zuen (06.38.37) 
eta Aritza Craamer Lizarraga 
leitzarrak hirugarren egin zuen 
(06.59.14). 

Emakumezkoetan, berriz, 
Abadiñoko Oihana Azkorbe-
beitia Urizar izan zen bizko-

rrena (07.54.59). Sara Peña 
Lizarralde oriotarra bigarren 
gelditu zen (08.28.24) eta Uxoa 
Irigoien Odriozola getariarrak 
osatu zuen podiuma (09.20.47).

Erreleboka
47 bikotek osatu zuten erre-
leboka lasterketa, aurreneko 
lasterkariak Leitzatik Putzu-
zarreraino eginda (32,4 km eta 
4.700 metroko desnibela) eta 
bigarrenak Putzuzarretik Lei-
tzarainoko zatia (34,2 km eta 
2.194 metroko malda). Laiane 
Arrospide eta Iñigo Larrate 
izan ziren denborarik onena 
egin zutenak (07.39.29. Es-
kualdeko bikote irabazlea 
Garbiñe Hernandorena Erbi-
ti eta Gorka Bermejo Hualdek 
osatutakoa izan zen (09.03.18).

Ander Iñarra, Iñaki Olano eta Aritza Craamer leitzarra, helmugan. EHME Azkorbebeitia, Peña eta Irigoienek osatu zuten emakumeen podiuma. EHME

Azkorbebeitia eta 
Iñarra nagusi EH 
mendi erronkan
Bakarka 281 lagunek eta erreleboka 47 bikotek egin zuten 67 
kilometro luze eta 7.200 metroko desnibela duen proba 

Uxuri Portu Nafarroako txapeldun
Berriki Espainiako trial kopa irabazi ondotik, maiatzaren 
27an Lizarran jokatutako Nafarroako trial txapelketa ere 
irabazi du Uxuri Portu lesakarrak. Hain zuzen, hasiberri 
misto kategorian lortu zuen garaipena Lesakako 
txirrindulariak eta Nafarroako txapeldun suertatu zen.

UTZITAKOA

Iñaki Gonzalez garaile Lekunberrin
Desafio Aralar Erronka txapelketa jokatu zen ekaineko lehen 
asteburuan Lekunberrin, Espainiako III. Disc Golf Koparako 
baliagarria den torneoa. Baxi Basajauna taldeko Iñaki 
Gonzalez Olaizola nagusiru zen master 50 kategorian eta 
Mikel Ibarrola Manterola doneztebarra hirugarren izan zen.

UTZITAKOA

EH MENDI ERRONKA
ESKUALDEKOAK

3.Aritza Craamer-Leitza 6.59.14
30.Mikel Altadill-Leitza 8.18.14
44.Xuban Eugi-Elizondo 8.35.11
46.Endika Eugi-Elizondo 8.39.51
58.Beñat Saralegi-Leitza 8.59.32
103.Omar Ugartemendia-Lei 9.45.47
105.Aitor Mitxelena-Les. 9.47.07
109.Iñigo Goñi-Donam. 9.51.56
190.Imanol Arretxea-Eliz. 10.55.45
193.Imanol Goñi-Elizondo 10.58.49
212.Aimar Leatxe-Donam.11.09.15
229.Mikel Almandoz-Lek.11.24.52
233.Rafa Alzate-Erratzu 11.28.44
242.Mikel Irigoien-Les. 11.41.43
266.Markel Barriola-Lei. 12.15.38
277.Ander Alduntzin-Lei. 12.42.02

Doneztebeko         
43. Herri Krosa 
ekainaren 25erako 
prest du Errekak

TTIPI-TTAPA DONEZTEBE
Doneztebeko Herri Krosaren 
43. edizioa antolatu du Errekak, 
udalaren laguntzaz, ekainaren 
25ean, igandearekin. Helduen-
dako bi lasterketa izanen dira, 
motza (3.650 m) eta luzea (7.300 
m). Azken honetan, hiru lehen-
biziko gizon eta emakumeen-
tzat 150, 90 eta 60na euroko 
sariak izanen dira. Herriko 
onenek urdaiazpikoa izanen 
dute saritzat.

11:30ean hasiko den laster-
keta nagusirako (kadete, ju-
benil, senior eta beteranoak) 
izen ematea w w w. e r re k a .
org web gunearen bidez egin 
daiteke edo egunean bertan 
irteera puntuan. Halere, In-
ternet bidez egitea gomenda-
tu dute, kontua arinago joa-
teko. Edozein kasutan ere 
ordainketa (8 euro) irteera 
puntuan egin beharko da. Gaz-
teenendako izen ematea de-
balde izanen da kadeteak arte. 
Aurrebenjaminak, benjaminak, 
alebinak eta infantilak 10:30etik 
aitzinera aterako dira.

Etxegarai-Fagoaga laugarren arpanan
Euskal Herriko arpana txapelketa mistoa jokatu zen 
maiatzaren 27an Agurainen. Berako Ainhoa Etxegaraik eta 
Arantzako Alberto Fagoagak lan ona egin zuten eta laugarren 
izan ziren, podiumetik hiru segundo eskasera. Josetxo 
Barberena eta Ainhoa Iraizoz dira Euskal Herriko txapeldun.

EGURSPORT

TTIPI-TTAPA
Udaberri torneoko finala jo-
katu zuten ekainaren 2an 
Beasainen. Hilabete iraun duen 
Ados elkartearen txapelketa 
berritzaile eta ederrean Ku-
kuprakak taldeak (Naroa Agi-
rre, Iera Agirre Iturriaga eta 
Orbegozo, Aitor Sarriegi ber-
tsolariarekin) lortu zuen ga-

raipena, Bitxiloreak taldeari 
(Ruiz de Infante, Irantzu Etxe-
beste Iantzi beratarra eta Na-
roa Elizalde Etxekolonea zu-
bietarra) tantoen aldearenga-
tik irabazita.

Zubietan bezalaxe Ruiz de 
Infantek partida ederra joka-
tuta Bitxiloreentzat lehen 
puntua poltsikoratu zuen (18-

10), lau eta erdikoan. Binaka-
ko partidan, baina, Kukupra-
kek (Iturriaga eta Orbegozo) 
hiru tantotan utzi zituzten 
Bitxiloreak (Etxebeste eta Etxe-
kolonea).

Orain San Fermin torneoa
12 pilotarik hartuko dute par-
te hiruna bikoteko bi taldetan 
banatuta. A taldean, Aldare-
gia-Ruiz de Larramendi, Ruiz 
Infante-Mendiburu eta Arrie-
ta-Mujika ariko dira. B taldean, 
berriz, Etxekolonea zubietarra 
eta Agirre, Barrokal-Orbegozo 
eta Iturriaga leitzarra eta Etxe-
beste beratarra ariko dira.

Ekainaren 10ean hasi da 
txapelketa, Etxekoloneak eta 
Agirrek, Barrokal eta Orbego-
zoren kontra jokatu behar 
zuten partidarekin. Tiebas, 
Ubide, Erratzu, Arroniz eta 
Eulate bisitatuko ditu ondotik. 
Nola ez final handia Iruñeko 
Labrit pilotalekuan jokatuko 
dute uztailaren 5ean, talde 
bakoitzeko lehenbizikoek. 

Ekainaren 18an Tiebasen, 
Iturriaga eta Etxebeste, Etxe-
kolonea eta Agirreren kontra 
ariko dira. Ekainaren 30ean 
Erratzun jokatuko den parti-
dan, berriz, Ruiz Infante eta 
Mendiburu, Arrieta eta Muji-
karen kontra ariko dira.

Kukuprakak txapeldun eta Bitxiloreak txapeldunorde, Beasainen. ADOS

Kukuprakak loratu 
dira Udaberri 
Torneoko finalean
Bitxiloreak taldeari irabazi zioten ekainaren 2ko Beasaingo 
finalean, tantoen aldeari esker, partida bana irabazi baitzuten

Gure Txokoako jubenilak txapeldun
Lehen aldiz Ohorezko mailara igotzeaz gain, Gipuzkoako 
Gorengoen mailako txapeldun suertatu dira Gure Txokoako 
jubenilak. Maiatzaren 27an Donostian jokatutako finalean 
2-1 irabazi zioten Zumarragako Urola taldeari. Infantilak ere 
kopako finalera ailegatu ziren, baina galdu egin zuten.

UTZITAKOA

BESTAK

BERA
Altzateko bestak
Ekainaren 16tik 18ra.

ARIZKUN
San Juan bestak
Ekainaren 21etik 25era.

SALDIAS
San Juan bestak
Ekainaren 23tik 25era.

ERRATZU
San Pedro bestak
Ekainaren 28tik uztailaren 1era.

DONEZTEBE
San Pedro bestak
Ekainaren 28tik uztailaren 2ra.

JARDUNALDIAK

DONEZTEBE
Doneztebe Futbol Taldearen 
eguna
Ekainaren 16an eta 17an.

ETXALAR
Haurraren eguna
Ekainaren 16tik 18ra.

San Juan suak
Ekainaren 23an, 20:00etatik 
aitzinera.

ARESO
San Juan bezpera
Ekainaren 23an, arratsaldetik.

ARANTZA
San Juan suak
Parkean, ekainaren 23an, 
ilunabarrean.

LEITZA
San Juan bezpera
Plazan, ekainaren 23an, 
arratsaldetik aurrera.

LESAKA
Udako solstizioko besta
Ekainaren 23an, 19:00etatik 
aitzinera.

IGANTZI
San Juan eguna
Baratzondoko elkarteak antolatua.
Ekainaren 24an.

HITZALDIAK

LEITZA
'Sendabelarrak eta zikloak: 
menarkiatik menopausiara' 
tailerra
Garbiñe Larrearekin.
Atekabeltz Herrigunean, 
ekainaren 15ean, 17:00etatik 
19:00etara.

ZUBIETA
Txalaparta tailerra
Herriko ostatuan, ekainaren 
16an. 18:00etan 6-14 urte 
bitartekoentzako eta 19:30ean 
15 urtetik goitikoentzako.

GOIZUETA
'Egoerak eta liburuak' Joseba 
Sarrionandiaren hitzaldia
Kultur Taldeak antolatua.
Udaletxeko ganbaran, ekainaren 
16an, 18:30ean.

ARESO
Irrisketa ikastaroa
Ekainaren 20an 17:00etatik 
18:00etara.

AZOKAK

ELIZONDO
Baztango Artisauak eta 
Zaporeak
Plazan, ekainaren 17an eta 
24an, goizez.

LESAKA
Merkatu ttikia
Plaza Zaharrean, ekainaren 
24an, 10:00etatik 14:30era.

PROIEKZIOAK

ARANTZA
'10 Watt bakarrik' 
Oier Fuentesen film laburra.
Baskulan, ekainaren 16an, 
19:00etan.

BERA
Zinegoak film laburren 
emanaldia
Bortzirietako Berdintasun 
Zerbitzuak antolatua.
Beralandetan, ekainaren 30ean, 
20:00etan.

IKUSKIZUNAK

SENPERE
Kixka antzerki festibala
Larrekon, ekainaren 17an, 
15:00etan eta 20:00etan. Urririk.

'Munduak' dantza ikuskizuna
Corps Dansés taldea.
Larrekon, ekainaren 18an, 
19:00etan.

'Pasa gaitezen ekitaldietara'
Scaramuccia antzerki taldea.
Larrekon, ekainaren 28an, 
20:30ean. Urririk.

LESAKA
Rebeca Danza akademiaren 
ikasturte bukaerako jaialdia
Harriondoan, ekainaren 18an, 
12:00etan.

ANIZ Baztan Kantuz
Herriari itzulia kantu zaharrekin. Euskal musika eta kantatzea gustuko dutenendako hitzordua.
Pilotalekuan, ekainaren 18an, 12:00etan.

EKAINAK 15 - 29
INFORMAZIOA BIDALTZEKO: Tel. 948 63 54 58 edo info@ttipi.eus

30 urteko gazte saratarra da 
Patxi Etxeberrigarai. Den-
bora mendian pasatzea eta 
kirola du gustuko, eta «pix-
ka bat guziak segitzen ditut: 
futbola, errugbia, txirrindu-
laritza, pilota…».

Errugbitik atletismora
«Betitik» egin izan ditu kiro-
lak Etxeberrigaraik, hala nola, 
pilota, saskibaloia, atletismoa 
eta errugbia. «Atletismoan 
ari nintzenean lagunek era-
man ninduten errugbira. Hor 
talde giroa atzeman nuen 
azkar, eta plazer haundia 
izan zen aritzea». 

Hala ere, duela hiru urte, 
ia 15 urtez aritu ondotik, 
uztea erabaki zuen, «den-
bora gehiago ukaiteko hau-
rrekin». Orduan, «indarrak 
erabiltzen ahalko nituen kirol 
bat atzemateko beharra 
nuen, beraz, bizikletan eta 
pixka bat mendian korrika 
hasi nintzen».

Baina ez zuen aski; lehia 
falta zuen, «eta lehia hori 
desafioetan ukan dut. Nire 
lehen desafiorako, pentsatu 
nuen: ea kapable naizen 

Senpereko 80 kilometroak 
egiteko. Lagun bateri gal-
detu nion zer egin behar nuen 
ongi prestatzeko eta lortu 
nuen!. Hortik Iban Hirriart 
Urrutirekin hasi nintzen 
lanean, bera entrenamenduak 
lantzen eta ni desafioak hau-
tatzen».

Mendiz mendi
Gaur egun, «kasik egunero 
joaten naiz mendira korrika 
egitera edo entrenatzera, 
familiarekin ibiltzera, bizi-
kletan ibiltzera…Pirinioetan 
ibiltzea aunitz maite dut; 
hemengo mendiekin konpa-
ratuta haundiagoak dira eta 
laku zoragarriak dituzte ber-
tan».

Baigorriko Ultra Trail men-
di lasterketan parte hartu 
zuen maiatzean, 130 kilo-
metroko ibilbidea, eta baita 

emaitza ona lortu ere, sei-
garren postuan ailegatu 
baitzen. «Zinez egun goxoa 
pasatu nuen. Helburu beza-
la 18 ordutik beheitiko den-
boran egitea nuen, eta 17 
ordu eta 53 minututan egitea 
lortu nuen. Zer plazerra!». 
Azaldu duenez, «nire helbu-
ruak beti denbora markak 
izaten dira».

Helburuak ez ezik, ametsak 
ere baditu lasterketen mun-
duan; «Diagonale des Fous 
lasterketan parte hartzea da 
nire ametsa, eta berantago 
Tor kurtsak Italian». Honez 
gain, agorrilean L'echappée 
Belle lasterketan parte har-
tuko du Alpeetan. 149 kilo-
metro eta 11.300 metroko 
desnibela ditu lasterketak, 
«eta gogo haundia daukat».

Etorkizunera begira
Gustura aritzen da lasterka 
Etxeberrigarai, «eta errugbian 
bezalako taldea sortzea lor-
tu dut: Ibanek laguntzen dit 
entrenatzen, David Iratzoki-
rekin burua lantzen dut, 
emazteak indarra ematen 
dit eta familiak kurtsetan eta 
eguneroko bizitzan laguntzen 
dit. Beraz, ez nago bakarrik, 
talde bat gara!».

E tork izunera  beg i ra , 
asmoak argi ditu: «nire hau-
rrez baliatzen segitzea, gure 
momentuak ukaitea eta 
mendietan plazerra hartzen 
segitzea».

«Kasik egunero joaten 
naiz mendira korrika 
egitera edo entrenatzera»
PATXI ETXEBERRIGARAI SARAKO LASTERKARIA

NIRE AUKERA

«LASTERKETETAN 
NIRE HELBURUAK 
BETI DENBORA 
MARKAK DIRA»

PIERRE EZKURRA

MUSIKA

SENPERE
Goxoan taldea
Europako ekialdeko musika.
Larrekon, ekainaren 16an, 
20:00etan.

ANIZ
Baztan Kantuz
Pilotalekuan, ekainaren 18an, 
12:00etan.

ARIZKUN
Arizkun Rock jaialdia
Plazan, ekainaren 23an. 
19:00etan Andoni Ollokiegi eta 
23:00etatik aitzinera Ibil Bedi, 
Olaia Inziarte eta Bines Katiko.

LESAKA
'Hamar urte, hamaika 
dinamika' akordeoi jaialdia
Harriondoan, ekainaren 25ean, 
12:30ean. Sarrerak 6 eurotan 
lesaka.eus-en.

Lesakako Musika Bandaren 
kontzertua
Plaza Zaharrean, ekainaren 
30ean, 12:30ean.

KIROLAK

LESAKA
Arkupe pilota elkartearen 
erakustaldia
Udal pilotalekuan, uztailaren 
1ean, 16:00etan.

MERKATU TTIKIA

ETXEBIZITZAK
ERRENTAN HARTZEKO
BERTIZARANA-DONEZTEBE-BAZ-
TANen etxebizitza errentan hartu 
nahi du bikote gazte batek, lan kon-
tuengatik denbora luzerako. Zerbait 
moldatu behar bada, moldatzeko 
prest. ☎633 49 19 96 (Sara) / 646 
69 04 73 (Andres).
BAZTAN, BORTZIRIAK EDO MA-
LERREKAN Madrilgo 50 urteko 
pertsona batek etxebizitza errentan 
hartu nahi du. Pertsona arduratsua 
eta garbia. ☎626 63 53 11.
ELIZONDOn neska batek etxebizitza 
errentan hartu nahi du. Pertsona 
arduratsua eta garbia. ☎613 32 98 
36.
Emakume bat errentan hartzeko etxe 
bila, irekia erosteko aukerarekin. 
Txakur baten jabea, Elizondon lan 
egiten duena. Baztanen, Malerrekan 
eta Bortzirietan behar luke. Nahiago 
herritik pixka bat aparte edo mendian 
dagoen etxea. ☎664 15 54 80.

SALGAI
ELIZONDO. Giltxaurdi karrikan pisua 
salgai: 3 logela, egongela, balkoia, 
hall, bainugela (berritua), eta sukal-
dea (berritua). Bizitzera sartzeko 
prest. 105.000 euro. ☎676 88 83 
35.
BERA. Kanttonberri karrikan 81m2ko 
pisua salgai. 3 logela, bainugela, 
sukaldea eta egongela. Berogailua, 
igogailua eta trastelekuarekin. Pre-
zioa 144.000 euro. ☎619 63 98 78.

EROSI
SUNBILLA, MALERREKA EDO BER-
TIZARANA INGURUAN baserria 
erosi nahi dute. ☎628 03 25 58.

LANAK
ESKAINTZAK
BERA. Edari biltegian lagun bat 
behar dute lanaldi osoan aritzeko, 
biltegian bertan eta banaketan ari-
tzeko. ☎676 05 16 60.
ZUGARRAMURDI. Ansalas ostatuan 
eta dendan aritzeko langilea behar 
dute. Euskaraz eta frantsesez jakitea 
kontuan hartuko dute. ☎948 59 90 
82 / 622 95 05 76.
ULTZAMA. Behitegian lagun bat 
behar dute lanaldi osoan aritzeko, 
makinariarekin ibili eta bertze lane-
tarako. Lanaldia astero txandaka. 
☎690 64 35 14.
LESAKA. Andra Mari Zahar Etxean 
erizain, sukaldari eta laguntzaile 
lanetan aritzeko langileak behar 
dituzte. Bidali curriculuma andra-

mari@lesaka.eus edo tsocial@lesa-
ka.eus helbidera.
Teleoperadore-laguntzailea behar 
dute, 30 urtetik goitikoa. ☎695 85 
87 29.
ELIZONDO. Janari-denda eta bisita 
gida turistikoen negozioa eskualda-
tzeko. 50.000 euro negoziagarri. 
☎628 01 98 93.
ELIZONDO. Udan janari denda eta 
bisita gidatuen enpresan aritzeko 
langilea behar dute. ☎628 01 98 93.
Larhungo Maritxen bentan langilea 
behar dute uztailean eta abuztuan 
lan egiteko. ☎674 79 58 63.
LESAKA. Lidera hortz klinikan la-
guntzaile bila ari dira. Bidali curri-
culuma: infolidera@hortzklinika.es.

ESKARIAK
Adinekoak zaintzen esperientzia 
duen emakumea zaintza lanetan 
ariko litzateke uztailetik aitzinera. 
☎666 19 96 14.
Ekain osoan eta uztailean eta abuz-
tuan arratsaldez haurrak zaintzeko 
lan bila ari den neska. Irakasle ikas-
ketak eginak. Orduen eta egunen 
inguruan solastatzeko prest. ☎722 
25 10 83.
ELIZONDOko 18 urteko mutikoa 
udan haurrak zaintzen ariko litzate-
ke. Bi urtez Dindaia fundazioak an-
tolatutako udalekuetan, Elizondon, 
begirale aritutakoa. ☎629 46 66 62 
(Iñaki).
SARA ETA INGURUAN (Ezpeleta eta 
Kanbora arte) emakume bat garbi-
ketan edo adinekoak zaintzen ariko 
litzateke. Jarri harremanetan Wha-
tsapp bidez. ☎0034 643 51 37 80.

Erizaintza ikasketak egiten ari den 
20 urteko neska beratarra, uztailean 
eta abuztuan, astegunez, lan egite-
ko prest. ☎603 65 54 76.

ZERBITZUAK
DENETARIK
BORTZIRIAK. Desbrozadorarekin 
garbiketa lanak eginen lituzke. ☎661 
43 24 27.

ZURGIN LANAK

ANIMALIAK
OPARITZEKO

Katakumeak oparitzeko. ☎626 33 
53 98. 
Zakur arra opari. Ama artzain zaku-
rra eta aita collie arrazakoa. ☎674 
43 29 43.

Katakume jostari eta harrapakariak 
opari. ☎652 75 08 17 / 948 61 50 05.

DENETARIK
SALGAI

Pago egurra salgai, bi neurritan, 
ekonomikarendako eta lurreko sua-
rendako, etxera eramateko zerbitzua 
barne. ☎690 08 56 65.
'Emakumeen/nesken' bizikleta sal-
gai. Ia batere ibili gabea, 25 km 
bakarrik. Berria bezala dago. Prezioa 
98 euro negoziagarriak. ☎678 30 
32 59 / 948 63 06 08.

IRAGARKIA JARTZEKO:

Sail honetan IRAGARKIA jartzeko 10 euro ordaindu behar da
ARGAZKIAREKIN jarri nahi izanez gero 12 euro
Iragarki bakoitzeko GEHIENEZ 25 HITZ onartuko dira

TTIPI-TTAPA aldizkariaren 2 zenbakitan eta 
ERRAN.EUS webgunean hilabete batez agertuko da 

Ordainketak Rural Kutxako ES86 3008 0080 5607 0330 4329 kontuan
Bizum bidez (744 48 43 61)
Ttipi-Ttapak ez du bere gain hartuko argitaratu diren iragarkien ondorioz 
sortu ahal diren operazio bidegabeen erantzukizunik

948 63 54 58 www.erran.eus

744 48 43 61 info@ttipi.eus

BEHI-AZIENDAK
Aretze gizenak: 
Idixkoak: €/kg kanal
• Extra	 5,34 €
• 1.koa	 5,22 €
• 2.koa	 5,10 €

Urruxak: €/kg kanal
• Extra	 5,45 €
• 1.koa	 5,31 €
• 2.koa	 5,20 €
Oharra: prezioak 180-220 kg kana-
lean pisatzen duten aretzeenak dira

Aretze ttikiak
• (15 egun ingurukoak).
Aretze mestizoak
• Urruxak	 125,00 €
• Idixkoak	 150,00 €
Aretze nabarrak
• Urruxak:	 120,00 €
• Idixkoak	 140,00 €

ZALDI-AZIENDAK
Zaldikoak: €/kg
• Sortu berriak:	5,40/5,50 €
• Zaldi-behorrak 2,52/2,69 €

ARDI-AZIENDAK
Bildotsak
• 6-8 kilokoak:	8,80/8,90 €
• 8-10 kilokoak:	6,90/7,60 €

ZERRI-AZIENDAK
Zerrikumea (19 kilo):	 90 €
Zerri gizena	 2,025 €
Zerramak 1,410€ kg/bizirik

Datu iturria: Nafarroako Gobernua 
maiatzaren 26tik ekainaren 2ra 
bitarteko prezioak)

BASERRIA

Pigini markako super king doble 
casotto akordeoi kromatikoa salgai. 
4 ahots eskuinean eta 5 ezkerrean. 
☎722 81 97 66.

Tximeneta salgai, Lacunza markakoa. 
Gillotina erako atea. ☎687 95 03 48.

MOTORRAK
TAILERRAK

URTEBETETZEAK

Sunbillako Haize Baleztena Agirrek urte 
bat beteko du uztailaren 1ean. Zorionak eta 
aunitz urtez familia guziaren partetik. Maite 
zaitugu!!

Arantzako Xuban 
Ordoki Hualdek  
3 urte beteko ditu 
ekainaren 21ean. 
Zorionak familia 
guziaren partetik 
eta prestatu 
berendu eder bat.

Beñat Goñi Errandoneak 10 urte bete ditu 
ekainaren 3an. Zorionak eta muxu haundi 
bat familia guziaren partetik.

Itsasu-Urdazubiko     
Oihan Etchart 
Ibarrek 6 urte bete 
ditu ekainaren 13an. 
Zorionak familiaren 
eta bereziki arreba 
Joneren partetik. 
Sei urte, sei muxu.

Irungo Aiur Otxotekok eta Lesakako Jon 
Otxotekok 3 eta 35 urte beteko dituzte 
ekainaren 24an. Zorionak bioi Irungo eta 
Lesakako familien partez! Pa haundi bana!

• Teo Etxegoien, Sarakoa, maiatzaren 17an. 
SORTZEAK

• Pierre Roquebert eta Justine Chambon maiatzaren 6an Saran. 
EZKONTZAK

URTEURRENA

Vicente
ALMANDOZ LARRAIN

Gogoan zaitugu.

Irunen, 2021eko ekainaren 9an

ZURE FAMILIA

II. URTEURRENA

• Felisa Irigoien Igoa, Lesakakoa, maiatzaren 25ean, 97 urte 
zituela.

• Javier Sanzberro Iturria, Etxalarkoa, maiatzaren 25ean, 
63 urte zituela. 

• Rosarito Etxegoien Olabe, Elizondokoa, maiatzaren 26an,  
82 urte zituela.

• Jose Larregi Sarratea, Oronoz-Mugairikoa, maiatzaren 26an, 
78 urte zituela.

• Mª Elena del Moral Ariztegi, Elizondokoa, maiatzaren 27an, 
53 urte zituela.

• Jose Goienetxe Etxebere, Arizkungoa, maiatzaren 27an, 
68 urte zituela.

• Juan Miguel Ibarra Lizardi, Urdazubikoa, maiatzaren 28an, 
80 urte zituela.

• Epifania Juanikotena Aleman, Zigakoa, maiatzaren 28an, 
91 urte zituela. 

• Estefania Izagirre Irigoien, Berakoa, maiatzaren 30ean,  
93 urte zituela.

• Joxe Garralda Telletxea, Iturengoa, maiatzaren 31n, 83 urte 
zituela.

• Elena Zozaia Irigoien, Lesakakoa, maiatzaren 31n, 91 urte 
zituela.

• Tomas Mutuberria Jorajuria, Sunbillakoa, ekainaren 1ean, 
95 urte zituela.

• Antonio Prados Jodar, Elizondokoa, ekainaren 3an, 91 urte 
zituela.

• Maritxu Juanena Telletxea, Donamariakoa, ekainaren 5ean. 

HILBERRIAK

OROIGARRIA

Hita SAGASETA INDA
Zenbat momentu Saharaztanen

Hita denok elkarrekin
haur sahararrak hainbat urtetan

goxatu zenituen fin
basamortutik Erratzuraino 

zutaz solastearekin
zenbat lekutan oroituko den

jendea irri batekin.

BESARKADA BAT.

Berako Lagun Handiak elkarteko bazkideak Aiegin. Berako 
Lagun Haundiak elkarteko kideak Aiegin izan ziren egun pasa 
ekainaren 1ean. Arroizko bodega bat ikusi zuten goizean, Iratxe 
jatetxean bazkaldu eta arratsaldean Arellanoko erromatar hiria 
ikustera joan ziren.

KONTATU KONTUAK

BERAKO LAGUN HANDIAK

Neli Iantziren hitzaldiak Etxalarren. Emozioek gugan nola 
eragiten duten, nola zaindu geure burua eta gure bizitzako asmoa 
jorratu dituzte hiru larunbatez Neli Iantzirekin Etxalarren. 40 lagun 
pasa elkartu dira saio bakoitzean; adin guztietakoak, herritarrak 
eta kanpokoak, eta denak gustura atera dira saioetatik.

ANA INDABURU

Tom McGrath iheslari irlandarra oroitu dute Beran. Euskal 
Pirinioak Askatasun Bideak elkarteak antolatuta, 1942an 
Poloniako nazien kontzentrazio eremu batetik ihes egin zuen Tom 
McGrath iheslaria omendu zuten ekaineko lehenbiziko asteburuan 
Beran. Martxako kideak Urruñatik oinez ailegatu ziren Ibardingo 
lepora eta han egin zieten lehenbiziko harrera Berako Udaleko 
ordezkariek eta hainbat herritarrek. Ondotik, plazan egin zuten 
ekitaldia. Tom McGrath zenaren semea den eta izen bera duen 
Thom McGrath eta Erik McGrath biloba bertan izan ziren. 

ARANTZA AGIRRE

Ibardingo igoera Beran. Ibardingo igoeraren VII. edizioa egin 
zuten Beran ekainaren 3an. 70 auto gidarik eman zuten izena eta 
azkenean 56k lortu zuten ibilbidea osatzea. Andoni Blasek irabazi 
zuen, bigarren lekuan Arnau Dardans gelditu zen eta 
hirugarrenean Iker Palacios. Ondotik bestak segida izan zuen, 
parte hartzaileen eta zaleen afaria egin baitzuten Zalain ostatuan.

UTZITAKOA

Beti Gazte Astea Lesakan. Tailerrak, ginkanak, futbol partidak, mendi irteera, margo eta argazki lehiaketak... Ekitaldiz betea izan da 
Lesakako Beti Gazte ekarteak antolatu duen Beti Gazte Astea. Eta horren bueltan, ekainaren 3ko bazkari herrikoiaren ondotik, denboraldi 
honetako jokalari eta tiralari erregularrenak saritu zituzten. Futbolean, Emakumeen Ohorezko Erregional mailan erregularrenaren saria Paula 
Artiedari eman diote; gizonezkoen Ohorezko Erregional mailako erregularrenaren saria Iñigo Zuzaiari eta jubenilen Euskal Ligakoa Iosu 
Zubietari. Sokatiran, emakume tiralari erregularrenaren saria Ane Gurrutxagarentzat izan da eta gizonezkoetan Unai Gurrutxagarentzat. 

BIDAL ETXARTE

